
•••
Assalamu alaikum jama'a.

Barkan mu da wannan lokaci. Sannun mu da sake saduwa da ku a sabon littafina me taken ƘADDARA CE!.

To, kamar littafin HASKE, shi ma wannan paid book ne. A kan ₦300 kacal. Amma kafin nan ina ɗauke da free pages har guda 10. 

To sai ku gyara zama, domin karɓar wannan da zafinsa. Kamar dai yanda kuka saba karɓar duk wani rubutu nawa. 

*⚠️ Ban yarda da wani/wata. Ya sarrafa min littafi ta ko wace hanya ba tare da izinina ba. Saboda yin hakan, babban kuskure ne. Da fatan za mu kiyaye, a bi doka a zauna lafiya.*

Na sadaukar da wannan littafin zuwa ga duk wata 'ya mace dake fama da cutar sickler... 

•Gaisuwa zuwa ga Khadeeja Candy, Hadiza D Auta, Sadi Sakhna, Nainerh KD, Fatima Ahmad Isah da kuma Amina Ahmad Isah. Allah ya kare min ku a duk inda kuke.•

*SHIMFIƊA...*

KADDARA!

Shin me cece ita?.

KADDARA na ɗaya daga cikin hukuncin Allah da ya kan zartar a kan bayinsa tun yayin hallita.

KADDARA tamkar zagayen zobe take, wanda ɗan adam ke rayuwa a tsakiyarsa.

Duk wani abu da ya samu bawa tun daga ranar haihuwarsa zuwa ga ranar da zai koma ga mahallicinsa sunansa KADDARA.

KADDARAr ko wani bawa na rubuce ne tun kafin ya iso zuwa duniya.

Kowa da ka ga yana rayuwa a doron duniya yana yin ta ne a doron KADDARA.

KADDARA na ɗaya daga cikin manya manyan siffoffin Allah subhanahu wata'ala.

Domin duk abin da ya samu bawa a rayuwa muƙaddari ne daga wurinsa. Wa lau me kyau, ko akasinsa.

بسم الله الرحمن الرحيم 
 
*01*

*Unguwar Fantai, Haɗejia local government, Jigawa state.*

*Da misalin 08:20 na dare.*

Matashiyar yarinya ce tafe a gefen hanya. Hannunta na dama riƙe da farin bokitin fenti. Yanyin yanda doguwar rigar atamfar robar da take sanye da ita ke mannewa a jikinta zai sa ka fahimci cewa ana cikin yanayin hunturu ne.

A hankali take ɗingisa ƙafarta ta hagu wadda daga gani bata da lafiya tun asali. A kallo ɗaya da za ka mata za ka san cewa tana ɗauke da ciwon sickler. Saboda kalar idonta da yake yalo. Da cikinta da ya tashi kamar na me jaririn ciki. Da kuma yanda yanayin jikinta yake nuna cewa tana da sickler.

Damuwa ce kwance a kan allon fuskarta dake nuna nau'in jinyar da take fama da ita. Kuma damuwar tata ta samo asali ne sakamakon wani da ya karɓi kunun ɗari biyu a wurinta ya sha. Ya tashi ya tafi ba tare da ya bata kuɗi ba.

Ba wai wannan ne ya jefata cikin damuwa ba. Fargaba take na yanda za su kwashe da matar babanta Auwwa. Saboda kunun nata ne, ita ce take mata shi dan ta je ta siyar ta kawo mata kuɗi. Kuma a kullum cikin gargaɗarta take kan kada ta kuskura ta bada bashi ko da kuwa kunun zai yi jangwaɓo ne.

Jiki a sanyaye ta dakata a ƙofar gidansu na masu ƙaramin ƙarfi. Ta ɗaga kai ta kalli gidan tana jin yanda iskar da ake a garin take shiga har cikin ƙasusuwan jikinta da ba su da ƙwari. Ga kuma yanda ƙafarta ta hagu ke mata ciwo tun a safiyar yau da ta tashi. Kasancewar lokacin sanyi shi ne lokacin da ciwon sickler ya fi zaɓar ya dinga tashi a-kai-a-kai.

Yawu ta haɗiye a sanda ta hasaso irin azabar dake jiranta a cikin gidan. Ko da rantsuwa za ta yi ba za ta yi kaffara ba kan cewar yau sai ta yabawa aya zaƙinta. Dan Auwwa ba ƙyaleta za ta yi ba.

Cikin saddaƙarwa da sallamawa rayuwa ta shiga gidan, bakinta ɗauke da sallama. A tsakiyar gidan ta ci birki. Sakamakon arba da Auwwa da ta yi, zaune a tsakar gida tana firfita murhu. Wutar dake cikin murhun ta kalla. Sannan ta faɗawa kanta cewar sai an ɗana mata wannan wutar a fatar jikinta.

Saboda tsabar Auwwa muguwa ce. Ba ta hukuntata da komai sai da wuta. Hantar cikinta ce ta kaɗa, a sanda hankalin Auwwan ya kai kanta. Wata uwar harara ta watsa mata tana faɗin.

“Kunu ya ƙare yau?”

Cikin fargaba ta gyaɗa kanta tana aje bokitin hannunta a tsorace. Auwwa ta harerata tana faɗin.

“Miƙo min kuɗin nan na lissafa shi.”

A hankali ta matsa kusa da Auwwan tana jin ƙamshin azabar da za'a mata na kusantota. Ta tsugguna a ƙasa. Sannan ta sa hannu ta ciro cinikin da ta yi a cikin jaka. Ta miƙawa Auwwan tana jin ƙwallar azabar da ba'a mata ba na cika idonta.

Auwwa ta karɓi kuɗin. Sannan ta shiga lissafawa. Har zuwa lokacin matashiyar na tsugunne tana sauraron hukuncinta. Cike da masifa Auwwa tace.

“Ina kika kai ɗari biyu?”

Matashiryar da ƙwallar idonta ta fara zubowa ta ɗaga kai ta kalli Auwwa. Sannan ta girgiza kanta tana faɗin.

“Salisu osi ne ya karɓi kunun na ɗari biyu ya sha. Da zai tafi nace ya bani kuɗin... Shi ne yace... Ya ce wai sai gobe zai bada, yanzu babu canji a wurinsa!...”

Ba ta kai ga rufe bakinta ba wani mari me ƙarfi ya sauƙa a kan kuncinta. Ta fashe da kuka tana dafe wurin. Cikin ƙanƙace ido Auwwa tace.

“Maimuna sau nawa nake ja miki kunne kan bada kayana bashi?. Saboda irin wannan ya sa sai na auna kununa ko na nawa ne, sannan nake baki ki fita da shi... Amma sai da kika ha'ince ni. To ba ki sha ba!”

Auwwa ta kai ƙarshe tana rarumar bakin wutar dake cikin murhu, sannan ta kamo hannun Maimuna ta ɗora mata shi a kan tafin hannunta. Haka ta dinga ƙwalla ihu tana kuka tana faɗin ba za ta sake ba. Amma Auwwa bata ƙyaleta ba sai da ta tabbatar da ta ɗauke mata fatar tsintsiyar hannun sannan ta saketa.

“Gobe ma ki sake bawa wani bashin kayana kin ji?... Kuma ki zo ki zauna ki kaɗa min miya”

Cike da jin raɗaɗin da hannunta yake mata. Maimuna ta gyaɗa kai. Tana jin yanda fatar wurin da Auwwa ta ɗora mata wuta ke tashi. Auwwa ta miƙe daga kan kujerar da take zaune. Sannan ta shige ɗakinta. 

Yayin da ita kuma Maimuna ta ja jikinta ta zauna a kan kujerar tana kukan da ya zama abokin rayuwarta tun tasowarta. Saboda a rayuwa ba ta jin tana haura sati ɗaya ba tare da ta yi kuka ba tun da ta zo duniya kuwa.

Iyaye su ne bango kuma abin jinginar 'ya'yansu masu rauni. Ita bata ta so ta ga iyayenta a raye ba. A lokacin haihuwarta mahaifiyarta ta rasu. Kasancewar mahaifinta direban tirela ne ya sa lokacin da aka haifeta yana garin Lagos. Labarin samun ƙaruwa tare da rashin da aka masa lokaci guda ya sa ya ɗauko motarsa domin dawowa gida.

Sai dai kuma cikin nufin Allah sai ya gamu da haɗari a hanyarsa ta Kano zuwa Haɗejia. Hakan ya sa ta taso a wurin matar babanta ta farko wato Hauwa, wanda ake kira da Auwwa. Duk da kakarta ta wurin uba tama da rai, amma haka aka barta a wurin Auwwa tana gasa mata aya a hannu tun tana ƙarama.

Da Allah ya so jarrabarta sai ya sa ta taso da cutar sickler wanda aka haifeta da ita. Ita kuma cutar sickler cuta ce da take buƙatar kulawa da kuma bin doka da ƙa'idojin da cutar bata so. Amma sai ga shi ta taso a hannun matar da bata sonta, ballantana har ta bata wata kulawa da me cuta irin tata ke buƙata.

Hakan ya sa cutar ta kassarata sosai. Dan babu ta yanda za ayi ka ganta ka kasa sanin cewa tana da sickler. A hankali ta share ƙwallar da ta gama ɓata mata fuska. Sannan ta kai hannunta na dama ta ɗauki ledar kukar da ta siyo ɗazu kafin ta tafi tallar kunu. 

Ta yi amfani da hannunta na hagu da yake zugo ta kunce laidar. Sannan ta saka ludayi a cikin miyar, ta shiga kaɗa miyar da ta san bata isa cinta ba a yau. Dan tun tana ƙarama ta saba da horon yunwa. Shi ya sa kullum take ƙarewa kamar tsinken kwakwa.

Sai da ta gama haɗa miyar, sannan ta sauƙe tukunyar. Ta faɗawa Auwwa cewar ta gama haɗa miyar. Auwwa tace mata to ta kashe wutar, dan kada ta mata asarar ice. Duk da ita ta so ta zauna ta ɗan ji ɗumin wutar haka ta kashe. Sannan ta koma ɗan ƙaramin ɗakin da yake a matsayin nata.

Ta ɗauko ledar magungunanta da kawunta ƙanin mahaifinta kan sai mata idan dama ta samu. Ta ɗauki palludrine da folic acid. Magunguna biyu da sukafi sauƙin kuɗi na masu sickler. Ita palludrine aikinta shi ne sace sefar cikin me sickler.

Abinda ya kan kawowa masu ciwon sickler ƙaton ciki shi ne kumburar sefa. Kuma ita ce takan jawowa masu sickler ciwon cikin ɓari guda. Sannan idan sefar me sickler ta kumbura ne zai sa ta janye jinin jikin me sickler, ta yanda sai an ƙara musu jini. Ita kuma folic acid amfaninta shi ne hana daskarewar ɓargon me sickler.

Daskarewar ɓargo shi kan haddasawa masu sickler ciwon jiki da kuma na ƙafafu a wasu lokutan. Shi ya sa ake sanar da masu ciwon sickler su riƙa shan ta kullum sau ɗaya a rana.

Bisa ga mamakinta sai ta ga folic asid ɗin ta kare. Palludrine ɗin ma saura ɗaya. Zama ta yi ta ɗauki palludrine ɗin. Ta jefa a bakinta ta fara taunawa ba tare da ruwa ko wani abun da zai taimaka mata wurin haɗiye ƙwayar ba.

Saboda irin waɗanan abubuwan ta saba musu. Har gwanda ma folic asid, wata tana da zaƙi, wata kuma bata da ɗanɗano, amma palludrine tana da ɗaci. Sai dai kuma ita sabo ya cire mata wannan abin. 

Kwanciya ta yi hannunta na hagu na ci gaba da mata zugi, ga yanda sanyi yake ƙara ratsa ƙashin jikinta. Zanin atamfar da kakarta ta bata domin rufuwa ta ɗauko ta lulluɓa tana jiran ɗaukewar ƙafar mutanen gidan.

Tana nan kwance ta ji sanda Gambo yayanta, kuma tilon ɗan Auwwa ya shigo gidan. Tana jin sanda ya ɗauki abincinsa ya fita daga gidan, saboda shi ba ya kwana a gidan. Sannan tana jin sanda Auwwa ta gama cin nata abincin ta koma ɗaki ta kwanta.

Sai da ta tabbatar da Auwwa ta wuce birnin sin a duniyar bacci, sannan ta saci ƙafa ta fito daga ɗakinta. Ta ɗauki takalmanta ta fita daga gidan. Sai da ta yi nisa da layinsu ta saka takalmanta. Sannan ta ci gaba da ɗingisa ƙafarta ta nufi unguwar Fanisau dake haɗe da unguwarsu. 

Dan ba wani banbanci tsakanin unguwar Fantai da Fanisau ɗin, kawai dai an raba unguwar ne. Kuma ita unguwar Fanisau ta fi unguwar Fantai kyawawan gidaje. Wani babban layi ta nufa. Inda ta tsaya a bakin gate ɗin gidan da ya fi ko wanne girma a layin.

Tana hawayen famun ƙunan hannunta da ta yi ta ɗaga hannunta ta ƙwanƙwasa ƙaramar ƙofar shiga gidan. Tana tsaye a wurin ta ji muryar ne gadin gidan daga ciki yana faɗin.

“Waye a nan?”

Ta goge hawayenta tana faɗin.

“Baba Habu Maimuna ce!”

“Ah-ah! Maimunatu? Me ya faru?”

Baba Habu ya buɗe ƙofar yana faɗa. Hasken fitilun dake ƙofar gida suka haske masa fuskarta. Ya dubeta yana mamakin abin da ya fito da ita da wannan daren.

“Baba Auwwa ce ta ƙonani. Shi ne na zo wurin Mummy!”

Ta faɗi tana nuna masa hannunta da ya ƙone. Baba Habu ya kama baki cike da tausayawa marainiyar Allahn yace.

“Assha! Assha! An ya kuwa Auwwa tana so ta gama da duniya lafiya?”

Ita dai bata sake ce masa komai ba, sai zubar hawaye da take. Saboda ji take ma kamar yanzu ta yi raunin. Baba Habu ya buɗe mata ƙofar tare da faɗin.

“Shigo Maimunatu! Sannu!”

Ta shiga cikin katafaren gidan tana ɗingisa ƙafarta ta hagu.

“Ita kuma ƙafar me ya sameta?”

Baba Habu dake rufe ƙofa ya tambaya. Sai ta tsaya tana faɗin.

“Yau da safe na tashi tana min ciwo!”

“Sannu kin ji”

Sai ta gyaɗa kanta tana nufar cikin gidan. Da ƙyar ta iya buɗe ƙofar falon shiga cikin gidan, sannan ta shiga da sallama. Mutum ukun dake cikin falon suka amsa sallamar suna dubanta. Matar gidan Mummy ce da yaranta biyu, Sadiq da Maryam.

“Mummy ina wuni”

Ta gaidata tana durƙusawa. Cike da mamaki Mummy ta aje wayarta a kan sofa tana kallon Maimuna ƙawar 'yarta Maryam.

“Lafiya kalau Maimuna. Me ya faru da hannunki?”

Mummy ta tambaya tana duban hannunta na hagu da ta riƙe. Maimuna ta ja hanci tana faɗin.

“Auwwa ce ta ƙona min hannuna, saboda na bayar da kunu bashi!”

“Allah ya saka miki!”

Faɗin Maryam tana nufar ƙawarta. Mummy kuma ta miƙe ta isa gaban Maimunan tana duban hannun nata, kasancewarta nurse a general hospital Haɗejia.

“Mts ba zan iya treating wannan raunin naki ba Maimuna. Abin da za ayi gobe idan kin fita tallar safe, sai ki bawa wata daga cikin abokan tallar taki ta jire miki kayanki, ki je asibiti ki sameni a can!”

Maimuna ta jinjina kai tana faɗin.

“To Mummy. Na gode”

Mummy ta ci gaba da kallon yarinyar cike da tausayawa.

“Kin ci abinci?”

Mummy ta tambaya tana kallon idonta da ya yi ja alamun tana jin yunwa. Maimuna ta sunkuyar da kanta ƙasa tana girgiza shi.

“Maryam ki je ki zubo mata abinci”

Mummy ta bawa Maryam dake dafe da kafaɗun Maimuna umarnin tana zaunawa. Maryam ta gyaɗa kai tana jan hannun Maimuna zuwa jikin kujera.

“Zauna a nan na je na zubo miki”

Maimuna ta zauna. Kuma da ma haka aka saba. Tun bayan fara ƙawancensu da Maryam ta fara zuwa gidan. Har ta kai ga ta saba da mahaifiyarsu da kuma yayan Maryam ɗin wato Sadiq. 

Kasancewar Mummy mace ce me tausayi ya sa take tallafawa Maimunan. Tun da ta fahimci cewa tana cikin matsatsin rayuwa. Hakan ya sa a duk sanda rayuwa za ta mata zafi babu inda take kai kukanta da ta wuce gidan su Maryam ɗin. Kakarta Hajja wadda ta haifi mahaifinta kuwa ta tsufa sosai, idan tana zuwa mata da ƙorafi a kan Auwwa zai iya sawa ciwon Hajja ta tashi ta hawan jini.

Kawunta ƙanin mahaifinta kuwa ba sosai ta cika ganinsa ba. Dan idan ba gidan kakar tata dake unguwar Chadi nan kusa da Fantai ta yi ba, ba ganinsa take ba. A wasu lokutan ma sai ta yi sati tana zuwa gidan Hajjan ba tare da ta gan shi ba. Dan shi kullum yana gona ko kasuwa wurin aikinsa.

A wasu lokutan ma shi da kansa yakan zo domin ya dubata. Idan kasuwa ta yi kyau har kyautar kuɗi yake mata, ko ya sai mata wasu daga cikin magungunan cutarta...

“Ƙafar ma ciwo take?”

Tambayar Ya Sadiq ta dawo da ita zahiri. Hakan ya sa ta kalli ƙafarta ta hagu sanna tace.

“Yau da safe na tashi tana min ciwo”

“Ai da ma da sanyi sai a hankali. Ita sickler ba ta son sanyi, ga shi ke kuma rabin rayuwarki a cikin sanyi take... Ki yi ta haƙuri kin ji Maimuna. KADDARA CE!. Kuma da yardar Allah za ki cinye wannan jarabawar!”

Faɗin Mummy.

“Kina shan folic acid ɗinki?”

Ya Sadiq ya sake tambaya. Maimuna ta girgiza masa kai.

“Ban sha ba. Saboda aikin da ya min yawa yau ya sa ban sha tun safe ba. Kuma yanzu da na duba inda nake ajewa sai na ga ta ƙare. Saura palludrine kawai!”

Mummy na latsa wayarta ta girgiza kai tana faɗin.

“Allah ya kyauta”

A lokacin Maryam ta fito daga kitchen riƙe da plate. Ta aje mata a gabanta tana faɗin ga shi Maimuna.

“Na gode”

Maimuna ta mata  godiya kamar yanda ta saba. Da yake tana jin yunwa sosai. Sai ta cinye abincin da wuri. Maryam ta bata ruwa ta sha ta gode Allah. Sannan ta godewa Mummy. Da za ta tafi Maryam tace za ta rakata. Sai Mummy tace wa Ya Sadiq ya tashi ya rakasu. Sannan ta bawa Maimuna kuɗin napep. Wanda za ta yi amfani da shi wurin zuwa asibitin.

Su uku suka fita daga gidan. Sai da suka raka Maimuna har layinsu. Sannan suka yi sallama suka juya. A sace Maimuna ta shiga gidan. Ta saka sakata. Sannan ta shiga ɗakinta ta ɗaura gidan sauro. Ta shiga ta kwanta tana jin yanda sauraye ke cizonta. Saboda net ɗinta da yake a ɓule. 

Ga kuma sanyi da ya dameta. Ita fa tun ba yau ba ma ta riga da ta san cewa ikon Allah ne ya sa take rayuwa har yanzu. Amma ba dan ikon Allahn ba bata jin me cuta irin tata zai kasance a halin da take ciki, kuma ya ci gaba da rayuwa.

*No.42, Inuwa Wada crescent, Utako, Abuja.*

FARUK POV.

A hankali ya tura ƙofar ɗakinsa da ya fito daga ciki ya rufe. Sannan kai tsaye ya soma taka strais zuwa ƙasa. Abu na farko da ya fara arba da shi a ƙasan shi ne. Matarsa Mariya da kuma ɗansa Hilal.

“Babana”

Ya faɗi yana ɗaukan ɗansa ɗan wata goma sha ɗaya da haihuwa. Kafin ya juya ya kalli matar tasa dake zaune a kan sofa.

“Mary!”

Ya kirata da sunan da shi kaɗai yake kiranta da shi. Mariya ta ɗaga kai ta kalle shi. Kafin ta aje wayarta da take latsawa a kan sofa ta miƙe tsaye.

“Fita za ka yi?”

Ta tambaya ganinsa sanye da kayansa na aiki. Wato kakin sojoji. Kasancewarsa soja. Ya shafa kan yaronsa da ɗayan hannunsa yana faɗin.

“Eh zan fita”

“A dawo lafiya”

Kawai ta faɗi tana karɓar Hilal ɗin dake hannunsa. Sannan ta koma ta zauna tana aje yaron a gefenta. Faruk ya kalleta sanna ya girgiza kansa ya juya ya fita.

Shi har yanzu ya kasa gane abin da yake damun Mariya. Yanzu kusan shekaru uku da aurensu shi da ita. Amma har yanzu babu wata shaƙuwa ta musamman irin wadda ake buƙata tsakanin miji da mata a aurensu.

Bayan kuma auren soyyaya suka yi shi da ita. Kasancewar ita Mariyan ƙanwa ce a wurin abokinsa Mu'az. Kuma ta hanyar Mu'az ɗin ya fara ganinta. Har ta kai ga ya fara sonta. Kuma ba tare da ɓoye-ɓoye ba ya furta mata cewar yana sonta.

Kuma ita ma ta nuna amincewarta kan hakan. Shi ya sa ba a daɗe ba aka yi aurensu. A farkon aurensu ba zai ce babu soyyaya ba. Amma tun bayan da ta samun cikin Hilal komai ya sauya. Duk da da ma can ita ba mace ce me yawan magana ba. 

Gaisuwar da sojoji biyun da suke gadin gidansa ke masa ce ta dawo da shi zahiri. Ya dube su yana amsawa. Kafin suka buɗe masa gate ya fita da motarsa daga gidan. Sai da yafara biyawa ta gidan mahaifiyarsa Hajiya dake kusa da nasa gidan. 

Ya gaisheta kafin ya wuce wurin aiki. Kasancewar akwai wani aiki na binciken mutuwar abokiyar aikinsu dake gabansu ya sa yana zuwa barrack bai nemi kowa ba sai Mu'az. Aboki, kuma abokin aikinsa. 

_Share fi sabillilah❤️_

______________

Za ku iya karanta wannan littafin a ArewaBooks, da ma wasu litattafaina na baya @SalmaAhmad. Sai kuma Wattpad @Salma_Ahmad_Isah.

Saboda page ɗin can za su fi na nan tsayi. And don't forget to follow, like, share and comment.

*Daga alƙalamin Salma Ahmad Isah✍️.*

*No.53, off Justice Clara Ogunbiyi street, Asokoro, Abuja.*

MU'AZ POV.

Mutum biyar ne zaune a kan dinning table suna yin breakfast. Shi kaɗai ne a cikinsu yake cin abinci da hannunsa. Yayin da kowa yake ci da spoon. Mahaifiyarsu Hajiya Hauwa, wadda suke kira da Mummy ce ta dube shi.

Yanda ya dage yake cin abincinsa bil haƙƙi da gaskiya. Dan idan kana so ku saɓa da Mu'az a ƙi ba shi abinci lokacin da yake jin yunwa. Idan kuma kana so ka burgeshi ka masa kyautar abinci ka ga ƙauna. Shi da abinci 5 and 6 ne. 

Shi ya sa kaf yaran gidan su biyar. Wanda suka ƙunshi babbar yayarsu 'yar matar Daddynsu ta farko wadda Allah ya yi wa rasuwa. Me suna Farida. Sai shi da ya kasance ɗan Mummy na farko, sai Mariya da take bi masa. Sanna Safiyya da ta ci sunan mahaifiyar Daddy, suna mata inkiya da Mima. Sai auta Na'im. Duk cikinsu ya fi kowa ƙiba. Duk da shi ma ba wai ƙibar ya cika ba. Amma ya fi su jiki. Sai Mima da ita ma take da 'yar ƙiba.

Kuma a duk cikin yaran Daddy su biyar, ya fi kowa farin fata. Dan shi farin Mummy ya biyo su kuma duk baƙin fatar Daddy suke biyowa. Hakan ya sa ya fita da ban a cikinsu. Idan ka ganshi ba lalle kace ɗan gidan ba ne. Saboda yana da fari sosai, saɓanin sauran 'yan uwansa da suka kasance baƙaƙe.

“Mu'az!”

Mummy ta kira. Hakan ya sa ya ɗago da fararen idanuwansa ya ɗora a kanta yana amsawa.

“Na'am Mummy”

Cikin tsare shi da ido Mummy tace.

“Me ka je ka aikata a gidan Hajiya Hadiza?... Jiya da daddare bayan ka dawo daga gidan ta kirani tana ta masifa!”

Maganar Mummy ta janyo hankalin kowa kansu. Shi kuma sai ya yi murmushi yana maida hankalinsa kan cin abincinsa. Dan ya tuno da tsiyar da yaje ya yi a wurin yarinyar aminiyar Mummy da tace masa ya je dan su daidaita juna.

“Ka san baka da gaskiya ke nan?”

Faɗin Mummy. Alhaji Jibrin Gimba Gashuwa ya kalli matarsa yana faɗin.

“Me ya yi kuma?”

Cike da jin haushin abin da ya aikatawa 'yar aminiyarta Mummy tace.

“Tsabar shi abin magana ba ya masa kaɗan. Ya taka ya je har gidan aminiyata Hajiya Hadiza, dan ya ga 'yarta Rashida su daidaita. Tun da shi ya kasa zaɓawa kansa matar aure. Wai ya dubi Rashida ya ci mata mutunci, har da cewa wai ita ƙazama ce. Kuma ta masa kaɗan a matsayin matar aure!... Maganganu dai babu daɗin ji!”

Daddy ya dubi Mu'az dake murmushi. Kafin ya kai ga cewa wani abu, Mu'az yace.

“Iyaka abin da na ce kawai ta faɗa. Ba ta faɗa miki abin da ita 'yar tata ta min ba?”

“Me Rashidan ta maka?”

Daddy ya tambaya. 

“Saboda Allah Daddy. Kamar ni Mu'azzam Jibrin Gimba za ta shanya a ƙofar gida ina jiranta. Wai tana kwalliya?. Ko me za ta yi wa kwalliyar?. Wannan mummunar baƙar ƙazar fuskar tata da bata rabo da majina sanda tana yarinya ko me?... Kuma da ma can fa ni ba ta min ba. Yarinyar ba class ɗina ba ce. And ta cika rawar kai da yawa!”

Cike da mamakin abin da yayanta ke faɗi a kan Rashida Mima ta ɗaga kanta sama tana hango fuskar Rashidan. Ko ita da take mace Rashida na burgeta. Saboda iya wankanta da son gayu. Amma tsabar wulaƙanci irin na Mu'az cewa yake wai ƙazama ce!.

“Ya Mu'az Rashidan ce ƙaz...”

Shiru ta yi saboda kallon da ya mata. Ta haɗiye maganar ta kora da miyau ɗin bakinta. Mu'az ya harareta yana faɗin.

“Ƙaramar mara kunya!...”

“Sannu shugaban marasa kunya!...”

Faɗin Mummy a ƙufule ita ma tana wurga masa harara.

“Mu'az”

“Na'am Daddy!”

Ya amsa a ladabce.

“Rashida ce ba ta maka ba ko wata ɗabi'a ce gareta wadda baka so?”

Ya yamutsa fuska yana faɗin.

“Ta min ƙanƙanta da yawa. Sa'ar Mima ce fa Daddy. Kuma taba da rawar kai. Ga ta cika iyawa... Gaba ɗayanta ma bata min ba. I dislike her at all!...”

“Ka kyauta. Ka kyauta da ka zubar min da mutunci a idon aminiyata”

Mummy ta tari numfashinsa. 

“Hauwa! Kin san ni me son abin da yarana suke so ne. Tun da har baya sonta babu yanda za ayi na aura masa ita. Da ace yana sonta kuma sai inda ƙarfi na ya ƙare wurin neman aurenta!”

“Shi ya sa nake sonka Daddy. You're the best!”

“Ban gama da kai ba ai... Dan baka son Rashida bai kamata ka riƙa kusheta ba. Hakan babban kuskure ne. Da fatan za ka kula nan gaba!”

Sai ya sunkuyar da kansa yana faɗin.

“To Daddy. Za a gyara!”

Wayarsa dake aje a gefen plate ɗin da yake cin abinci ce ta shiga ringing. Hakan ya sa ya ɗauka domin duba me kiran, ganin Faruk ne ya sa ya amsa.

“My Gee what's up?”

“Fine Wallahi. Ya ? Me ya sa ba ka zo barrack ba har yanzu?”

Mu'az ya miƙe tsaye wayar kare da kunnensa ya nufi sink domin wanke hannunsa da yaci abinci da shi. Saboda shi duk rintsi duk wuya ba ya cin abinci da spoon ko fork.

“Cin abinci na tsaya. Ka san aikin nawa ma ba zai iyu ba ba tare da na cika cikina ba!”

“Aikin ke nan ai. To sai ka yi sauri ka zo dan mu je mu haɗu da Muktar (Ɗan sandan da yake bincike a kan case ɗin mutuwar Munira) ɗin. Tun da yace gobe zai yi tafiya”

Mu'az ya goge hannunsa da toilet paper yana faɗin.

“On my way”

Daga haka ya sauƙe wayar ya dawo dinning area.

“Mummy ni zan tafi... An jima zan aiko driver ya zo ya karɓa min abinci!”

Mummy ta wurga masa harara tana faɗin.

“Saboda ga Mummy baiwarka ka aje za ta maka girki ko?”

Mu'az ya ƙunshe daiyarsa.

“Oh lord of mercy!”

 Ya faɗa, sannan ya kalli Mima.
“‘Yar lukuta ki min girki zan aiko a karɓa min. Yau Mummy ta yi fushi da ni!”

Ba dan Mima ta so ba haka ta gyaɗa masa kai. Dan ita yau ta riga da ta tsara fita tare da ƙawayenta. Kuma bata isa ta masa musu kan ba za ta yi ba. Ita a wa?. Yanzu sai ya hauta da bala'i. In ba sa'a ba ma ta kaisu ga duka.

“Oga tulele ka gama mu je na sauƙeka?”

Ya faɗi yana kallon Na'im. Na'im ya ɗauki bagpack ɗinsa yana faɗin.

“Eh na kammala mu je”

Suka yi wa Daddy sallama suka fita tare. Mummy ta yi ƙwafa.

“Wai yanzu haka za'a zuba masa ido ya zauna babu aure?. Ga shi Mariya da take ƙanwarsa har da yaro ɗaya. Amma shi tsayuwa da 'yan matan ma ya ƙi. Ballantana har a fara batun yin aurensa!”

Daddy ya yi murmushi yana sipping tea ɗinsa. Ya aje mug ɗin yana faɗin.

“Hauwa ke nan!. Shi fa aure da mutuwa duk lokaci ne da su. Idan Allah ya nufa sai ki ga an yi nan kusa. Wata ƙila kuma shi nasa rabon a nesa yake”

“Hum-um. Ai bana jin Ya Mu'az zai yi aure kwana kusa Daddy. 'Yan mata nawa Mummy ta masa?. Amma duk cikinsu cewa yake babu wadda ta masa. Har da wadda yace warin baki take. Ai babu me iyawa wannan mutumin sai Allah. Ga zafin zuciya kamar garwa shi. Ga hancini!. Ga faɗar baƙar magana kamar jikan kutare!...”

“Duk zai daina with time. Har yanzu Allah bai haɗa shi da wadda za ta dace da shi ba ne...”

Daddy ya katseta. Mima ta taɓe bakinta tana ganin rashin iyuwar hakan. Dan a ganinta, babu budurwar da za ta iya zama da yayanta da halayensa. Su ma da suke 'yan uwansa wasu lokutan kasa ɗaukan halin nasa suke ballantana wani da ban.

*Nigerian Army resources center, Mambilla Barrack, Asokoro, Abuja.*

“Hello! Sirikina ina kwana”

Faɗin Mu'az a lokacin da ya shiga office ɗin Faruk dake jiransa. Dan bayan ya je ya aje Na'im a school kai tsaye ya wuto nan barrack ɗin. Saboda daga gidansu zuwa Barrack ɗin ba nisa.

Faruk dake tsaye a jikin shelf yana duba wani file ya jiyo ta kalli Mu'az ɗin dake shigowa office ɗin. Kamar kullum, sanye yake da wandon kakin sojoji, da kuma rigar da suke sakawa a ƙasan rigar uniform ɗin nasu me kama da T-shirt. Amma shi kam da ma abu ne me wuya ka gan shi sanye da complete uniform. 

A cewarsa waccan ta saman takura shi take. Saboda shi da riga kamar maƙiya suke. Idan ka gan shi da complete uniform to meeting zai shiga, ko kuma akwai wani wurin da zai je ba barrack ba.

“Sannu da zuwa sir”

Faɗin Faruk yana sarawa Mu'az ɗin. Kasancewar shi ne sama da shi. Mu'az ya cire glasses ɗin idonsa yana faɗin.

“Karka sa na ji kunya mana sirikina. Ni ban san wannan abin. Ka share kawai”

Faruk ya sauƙe hannunsa yana murmushi. Dan wannan ɗin magana ce wadda ya haddaceta a cikin kansa.

“Ina ɗana?”

Mu'az ya tambaya.

“Lafiyarsa ƙalau.”

“An jima muna da meeting da general Haladu Mansur. Gwanda mu je mu ga Muktar kafin lokacin ya yi”

Ya faɗi yana maida glasses ɗinsa. 

“Okay”

Daga haka suka fita zuwa FCID domin jin yanda binciken mutuwar abokiyar aikinsu ya kwana.

*FCID (Force Criminal Investigation Department), Moshood Abiola Road, Garki, Abuja.*

“A halin yanzu mun yi nasarar gano wuri na ƙarshe da ta halarta kafin ta ɓata. Kuma abin da muke ta ƙoƙarin yia yanzu shi ne gano wanda ta haɗu da shi a wurin. Saboda mun gano wani saƙo a wayarta dake nuna cewa wani ne ya kirata zuwa wurin domin su haɗu. Daga zarar mun samu damar gane wanda ya aiko mata da saƙon za mu iya cewa mun kama me laifin. Saboda shi ne abin zargi na farko!”

Mu'az da Faruk suka dubi juna a tare. Kafin suka kalli Muktar ɗin da ya gama zayyano musu bayanin. 

“Lord have mercy!”

Faɗin Mu'az yana furzar da iska ta bakinsa. Yayin da Faruk da ya fi kowa shiga damuwa a kan case ɗin ne ya shafa kansa cike da damuwa. 

Saboda ɓatan abokiyar aikin nasu me suna Munira tashi ɗaya ya basu mamaki. Hakan ya sa suka bazama nemanta a ko ina. Bayan sati ɗaya da ɓatanta kuma suka samu labarin tsintar gawarta a wani layi. Babban abin tashin hankalin ma shi ne an tsinci gawar tata ne ba tare da wasu sassa na jikinta ba.

Saboda tsabar yanda makashin ya bata wahala wurin kasheta ya sa su kansu ba su tabbatar da cewa gawarta ba ce sai da iyayenta suka zo suka tabbatar da cewa ita ce. Kuma tun bayan rasuwarta da Mu'az Faruk ba su huta a kan binciken wanda ya kasheta ba.

“Ka yi haƙuri Kaigama. Da yardar Allah za'a kama mai laifin”

Faɗin Mu'az a ƙoƙarinsa na kwantarwa da Faruk hankali. Ganin yanda suka fito daga headquartern duka a dame. Cike da damuwa Faruk ya dube shi yana faɗin.

“Har yanzu na kasa mantawa da hoton gawarta da na gani a idona MJ. Kuma hoton tashin hankalin da ahalinta suka shiga lokacin mutuwar ya kasa fita daga kaina. Ba na jin hankalina zai kwanta idan har ban kamo me laifin nan ba MJ!”

Mu'az ya dafa kafaɗarsa.

“Insha'Allah za mu kamo shi!”

“Allah ya yarda”

MAIMUNA POV.

Kamar yanda ta saba farkawa sassafe haka ta farka a asubar yau ma. Abu na farko da ta fara yi shi ne alwalal sallahr asuba. Ta dawo ɗakinta ta tada sallahr. Kuma bayan ta idar ta fita tsakar gidan ta fara aikinta na safiya kamar yanda ta saba.

Duk da yanda sanyin safiyar yake sauƙa a kanta bata haƙura da aikin ba. To da ta isa ma ta haƙura da aikin?. Ita a wa?, Kare da gudun layya?. Sai da ta yi shara. Sannan ta wanke kwanukan da aka ɓata a daren jiya. Kafin ta zauna ta fara firar doyar da za ta dafa ta kuma soya domin kai wa makarantun safe dake kusa da su. A lokacin Auwwa ta fito daga ɗakinta tana hamma.

Kanta ta ɗaga ta kalli Auwwan. Sannan ta gaisheta a ɗarare. A ranta take ƙiyasta lokacin da Auwwan ta tashi. Dan ta san lokacin dai ƙarfe bakwai za ta yi. Kuma ita ba ta isa ta tasheta a bacci ba. Saboda kyakkyawan warning ne daga Auwwan, kan kada ta kuskura ta tasheta idan tana bacci.

A kan idonta Auwwan ta ɗauki buta ta yi alwala. Sannan ta shiga ɗaki domin yin sallah. Sai da a kammala fere doyar sannan Gambo yayanta ya shigo gidan. Kallonsa ta yi tana gaishe shi. Ko kallon arziƙi bata samu daga gare shi ba. Ballantana har ta yi zaton zai amsa gaisuwar tata.

A tasowarta a gidan bata jin akwai rana ɗaya da suka taɓa yin magana da ɗan uwan nata ta minti biyar ta arziƙi. Ko kalo bata ishe shi ba ballantana har su samu damar yin hira. Kuma da ma shi ba zama yake a gidan ba. Kullum yana waje wurin abokansa masu hayar napep.

“Ke Maimuna!”

Auwwa ta ƙwala mata kira daga cikin ɗakinta bayan Gambo ya shiga ɗakin.

“Na'am”

“Ki yi maza ki ɗora ɗumamen tuwo yanzu. Gambo yace yunwa yake ji”

“Auwwa na ɗora tukunyar doya fa”

Tsautsayin shan zagi ya sa bakinta ya suɓuta wurin faɗar hakan. Ai ko an danƙaro mata zagin. Dan sai da Auwwa ta zaɓo wani zagi tun na zamanin maguzawa ta makawa uwarta dake cikin ƙasa.

“...Gidana ko gidanki?. Da har zan ce ki yi abu ki kawo son ranki”

“Allah ya baki haƙuri”

Maimuna ta faɗi.   Tana nadamar maganarta ta farko. Jiki na rawa ta sauƙe ƙatuwar tukunyar doyar da ta ɗora. Sannan ta ɗora ta ɗumame.

“Kuma ki cire bayan tuwon da ya bushe”

Ta ji Auwwa ta sake faɗi daga cikin ɗakin.

“To”

Ta amsa wani sashi na zuciyarta na farin ciki. Dan ta riga da ta san yau babu rabonta a ɗumamen nan. Kuma tun da Auwwa tace ta ɓare bayan tuwon tana nufin ta zubar bata so. To ita kuma da wannan damar take amfani wurin rage yunwar da take damun cikinta. Dan idan ta ɓare bayan wankewa take, sai ta ɗan saka yaji ta ci.

Yau ɗin ma haka aka yi. Tana ɓarewa bayan tuwon shinkafar da ya bushe ta saka musu tuwon a cikin miyar dake kan wuta. Yayin da ta zube bayan tuwon da ya bushe a roba, ta wanke shi, tafaki ido ta zuba yaji a ciki. Ta koma gefe ta cinye.

Sannan ta wanke robar ta aje. Ta dawo ta sauƙe tukunyar ɗumamen. Ta sanar da Auwwa cewa ɗumamen ya kammala. Kafin ta mayar da tukunyar doyar kan wuta. Tana zaune a wurin. Auwwa ta fito ta zuba ɗumamen a kwanika biyu, ɗaya nata ɗaya kuma na Gambo.

Maimuna bata ta shi daga gindin murhun nan ba sai da ta gama dafa doyar, sannan ta soyeta da fulawa tas. Ta faɗawa Auwwa cewa ta gama. Auwwan ta zo ta zauna ta lissafa kuɗin doyar. Sannan ta saka mata a cikin bokiti fallasa.

“Ta dubu uku da ɗari biyar ce. Saura kuma yau ma ki bada bashin”

Faɗin Auwwa tana hararta. Maimuna ta gyaɗa kai tana nufar randa.

“Ub*n me za ki yi kuma?”

Ta juyo a tsorace tana faɗin.

“Na ga hantsi ya fara ɗagawa ne. Shi ne zan zuba ruwa a bokita na aje a rana. Kafin na dawo daga talla na san ya yi ɗumi sai na ɗan yi wanka da shi!”

Auwwa ta maka mata harara haɗi da jan tsaki. Sannan ta miƙe ta ja tulelen jikinta ta shiga ɗaki. Maimuna ta zuba ruwa a bokita. Ta aje a rana. Sannan ta shiga ɗakinta ta saka hijabina ta fito tana ɓoye kuɗin babur ɗin da Mummy ta bata. 

Ta ɗauki bokitin doya da fulawar ta fita. Kasancewar yau ƙafar tata bata ciwo ya sa ta isa makarantar Famfo goma da ta fi kusa da su da wuri. Dan a yankin unguwar tasu kusan makarantu shida ne. Kuma duk ciki babu wadda bata kaiwa tallahr doya da fulawa da safe. 

Tana isa makarantar ta wuce sashin da 'yan tallah ke taruwa a babbar makarantar ta 'yan mata. Kasancewar government school ce ya sa masu kawowa tallar kayan suke taruwa da yawa. A kusa da wadda ta fi sani cikin 'yan tallar me suba Rahina ta aje bokitinta.

“Yau kin zo da wuri Maimuna. Dan sauraminti goma a fito tara”

Faɗin Rahina. Mamuna ta yi murmushi.

“Dan Allah Rahina so nake ki jire min kayana zan je asibiti a dubani!”

Rahina ta dubeta. Kasancewar ta san cewa su masu scikler ba'a raba su da jinya, ballantana kuma yanzu da ake cikin lokacin sanyi da cutar ta fi yawan tashi yasa tace.

“Ƙafar ce ko bayanki ne yake ciwo?”

“A'a. Ai yau da na tashi ban ji ciwon ƙafar ba. Auwwa ce ta ƙona ni jiya da dadare!”

Ta ƙarashe tana nuna mata singalin hannunta na hagu da ya yi alamar ƙuna. Dan fatar wurin har ta tashi Cike da jin tausayinta Rahina ta kawar da kanta gefe tana kare fuska.

“Subhannallahi. Wallahi Maimuna Auwwa muguwa ce”

Maimuna ta sunkuyar da kanta tana gyara ledar dake kan murfin bokitinta. Sannan ta ɗaga kai ta kalli Rahina dake kallonta.

“Bari na je”

“Amma kar ki daɗe”

Maimuna ta gyaɗa kai tana miƙewa. Kuma kai tsaye ta nufi bakin titi. Domin hawa napep, wadda za ta kaita Haɗejia general hospital. Duk da asibitin bata da nisa da unguwar Fantai.

Da yake ta san sashin da Mummyn su Maryam take sai bata sha wahalar nemanta ba. Kai tsaye ta je ta sameta a inda suke zama. Kuma Mummy ita ta kaita aka ɗaye fatar ƙunan da ta tashi. Sannan aka saka mata magunguna.

Kuma a pharmacy ɗin asibitin Mummy ta sai mata magungunan da aka rubuta mata, har ma da wanda ba'a rubuta ba. Wato magungunanta na cutar sickler. Kasancewar ta sanar mata cewar nata sun ƙare.

Basu rabu da Mummy ba sai da ta sai mata dafaffen ƙwai. Dan ko ba'a faɗa ba ta san cewa Maimuna na buƙatar kayan ƙarin jini. To kuma sai ƘADDARA ta sa ta taso a gidan da abincin da za ta sa a cikinta ma gagararta yake. Ballantana ta samu wanda zai ƙara mata jini. Haka Maimuna ta yi ta mata godiya har suka rabu ta dawo makarantar Famfo goma.

*No.42, Inuwa Wada crescent, Utako, Abuja.*

*12:55 na dare.*

MARIYA POV.

A dai-dai irin wannan lokacin da ya kasance duk wani abin hallita yake bacci domin samun hutu ita idonta biyu. Duk wani hankali da tunaninta ta tattara shi a kan agogon bangon dake manne a bangon ɗakinta. Burinta bai wuce ta ga ƙarfe sha biyu ta cika dai-dai ba. Ba dan komai ba sai dan ta tafi babban meeting ɗin ƙungiyarsu da za'a gabatar a yau da ƙarfe  sha biyu na dare.

Cike da ƙaguwa ta juya ta kalli Hilal dake kwance a kan bed ɗinta yana bacci. Ta ja tsaki tana ƙara maida idonta kan agogon. Ganin mintuna biyu ne suke rage sha biyun ta cika ya sa ta miƙe tsaye. Ta sunkuya ƙarƙashin gadonta ta janyo wani akwati dake aje a wurin. 

Zama ta yi a ƙasa, sannan ta buɗe akwatin, komai dake cikin akwatin ja ne. Kuma abubuwan dake cikin akwatin ba su wuce huɗu ba. Daga wata jar doguwar riga, sai 'yar ƙaramar ƙwarya da aka yiwa fentin ja. Sanna kuma a cikin ƙwaryar akwai wani jan ruwa me kauri. 

Daga gani daskararren jini ne. Sai reza dake ɗauke da busasshen jini a jiki, da kuma wasu zobunan ƙarfe har da sarƙoƙi. Hannu ta kai ta ɗauki rigar. Sannan ta miƙe tsaye, ta cire tufafin jikinta ta saka rigar. Har ƙasan ƙafafunta rigar ta sauƙa, kuma hannun rigar dogo ne sosai.

Hannu ta kai ta cire ribbon ɗin da ta ɗaure gashin kanta da ba kitso. Ta barbaza shi a bayanta. Ta ɗauki zobina masu ɗauke da kan wata dabba mara fasali ta saka a yatsunta duka goma. Sannan ta saka sarƙoƙin dake cikin kayan. Ta ɗauki kwaryar dake ɗauke da daskararren jini ta riƙe a hannunta. Sannan ta juyawa gabar baya tana jiran cikar ƙarfe 12.

A dai-dai lokacin da hannun agogon ɗakin ya kaɗa a kan ƙarfe sha biyu dai-da. Mariya ta rintse idonta da ƙarfi. Sannan pendant ɗin ɗaya daga cikin sarƙoƙin dake wuyanta ya kawo jan haske. A hankali cikin salihar muryarta ta furta.

“Mhish!”

A lokacin da fatar leɓenta ta sama ta haɗu da 'yar uwarta ta ƙasa wurin kaiwa karshen kalmar taɓace bat a cikin ɗakin.

*RED SHAITAAN'S SAVERNTS PALACE.*

Babban ɗakin taro ne. Wanda ya ƙunshi jerin kujeru sama da ɗari. Kuma duka kujerun suna kallon juna ne daga ko wani bango na ɗakin. Kamar dai jerin kujerun majallisar sarakunan gargajiya.

Ko wace kujera a wurin ja ce, kuma kowacce tana ɗauke da sunan me ita. Daga can kan stage ɗin dake a tsakiyar ɗakin taron daga can ƙarshe kuma kujeru ne guda uku. Wadda ke tsakiya tafi kowacce kujera girma. Yayin da biyun da suke a gefe da gefenta kuma irinsu ɗaya. Amma kuma su ma sun fi sauran kujerun dake ɗakin girma.

Daga tsakiyar ɗakin kuma wani katon rami ne dake ɗauke da itatuwan dake ci da wuta. Ga kuma wasu kayan tsaface tsaface da baka ce ga sunayensu ba. A hankali suffar Mariya sanye cikin jan kaya ta bayyana a tsakiyar ɗakin taron. Kuma sai da ta ji ƙafafunta sun sauƙa ƙasa, sannan ta buɗe idonta a hankali. Ƙafarta ta cira ta fara tafiya a hankali. Har ta isa kujerar dake ɗauke da sunanta a cikin ƙungiyar. Wato RAZOR!.

Sai da ta zauna sannan ta aje ƙwaryar dake hannunta a kan wani teburi. A hankali a hankali mutane suka ci gaba da bayyana a cikin ɗakin. Kafin kace me har sun cika ɗakin. Duk yawan waɗannan kujerun sai da suka cika su taf.

Mutane ne da ban-da ban, daga sassan duniya, wasu baƙaƙen fata ne, wasu kuma fararen fata ne. Kuma ko wa a cikinsu na sanye da jan kaya. Yayin da wasu daga cikin bayin shaiɗan na wurin ke aikin haɗa wutar dake ci a ɗakin taron.

Bayan shuɗewar wani lokaci wata ƙofa dake kusa da babbar kujerar dake ɗakin taron ta buɗe. Sannan wani tsoho da ya tara farin gemu ya shigo sanye cikin jan kaya. Bayyanarsa a cikin ɗakin taron ya sa sauran bayin shaiɗan ɗin suka miƙe domin nuna girmamawarsu ga Shugaba!.

Tsohon ya tsaya a jikin kujerarsa da tafi ta kowa kyau da girma a ɗakin taron, wadda ke nuna cewa ya fi kowa matsayi a wurin. Ya ɗaga hannayensa duka biyu sama, sannan ya haɗesu wuri guda alamun bauta da jinjina.

“Jinjina zuwa ga bayin shaiɗan!”

Duka ɗakin ya ɗauka da muryoyin mutanen cikinsa, masu banbancin jinsi, al'ada da yare.

“Jinjina zuwa ga shugaban bayin shaiɗan!”

Tsohon ya yi murmushi, sannan ya musu alama da su zauna. Kowa ya zauna, sannan shina ya zauna. Sai da ya juya ya kalli ɗaya daga cikin kujerun da suka saka tasa a tsakiya. Wadda wani ba'indiye ke zaune a kai, alamun dai shi ne na hannun hagunsa. 

Kafin ya juya ya kalli ɓangaren kujerar dake damansa, wadda babu kowa a kai. Sannan ya juya ya kalli sauran bayin shaiɗan ɗin da suka yi shiru suna jiran jin abin da ya sa aka tara su a wurin.

“Kamar yanda muka saba gudanar da taron tattaunawa a ko wani mako. Yau ma haka ne. Sai dai ina so na sanar da ku cewar lokacin sadaukarwa ya kusa. Dan haka sai ku shirya domin sadaukar da ɗaya daga cikin waɗan da kuke so ga shugabanku shaiɗan. Sannan kuma ku sani cewa duk wanda ya kuskura ya tsallake sharuɗanmu to zai mutu, kamar dai yanda Kunda ya mutu. Duk wanda muka nuna cewa shaiɗan na so a cikin ahalinku, dole a sadaukar da jininsa. Ƙin amincewa da hakan na nufin barin mutum duniya. Dan za ku mutu ku je ku faɗa wuta tare da shaiɗan!”

(Wa'iyazubillah.!)

“Mun ji mun amince shugaban bayin shaiɗan!”

Suka amsa da babbar murya. Ciki har da RAZOR.

“Sai kuma batu a kan wanda zai maye kujerar Kunda!...”

Sai ya dakata yana kallon Razor da ta maida hankali kansa.

“Razor!”

Razor ta zabura ta miƙe tsaye, daga ciki ban da tsallen murna babu abin da zuciyarta ke yi. Dan da alama mafakin da ta ci burin cimmawa ne ya zamto gaske. Mafarkin da ya samu muhalli a cikin rayuwarta tun bayan mutuwar Kunda na hannun daman shugaban bayin shaiɗan. Wato maye kujerar Kunda ɗin. Shugaban bayin shaiɗan me suna Wahash ya kalli sauran bayin shaiɗan, sannan ya nuna Razor da hannunsa yana faɗin.

“Razor ita ce wadda za ta maye wurin Kunda!”

Cike da farin cikin wannan batu na Wahash Razor ta zube ƙasa, ta yi wa wutar shaiɗan sujjada tana masa godiya. Kafin ta miƙe tana yi wa Wahash godiya.

“Amma kafin faruwar hakan, dole ki sadaukar mana da ɗanki Haruna Faruk Kaigama. Hilal nake nufi!”

Wahash ya faɗi abin da suke buƙata a maimakon wannan kujera. Ba tare da tsoro, shakku, ko ɗar ba Razor ta amince cike da farin ciki.

Ta sadaukar da abubuwa da dama kafin ta kawo yanzu. Na farko sai da ta fita daga musulunci, dan sam a yanzu bata sallah ballantana azumi a watan ramadan, ko wata ibada da ta kasance wajib a kan ko wani musulmi na mai imani. Sannan ta sadaukar da mahaifarta bayan ta haifi Hilal. Ta kuma ƙauracewa haɗa shimfiɗa da mijinta tsawon shekara guda duka a kan wannan ƙungiya.

Abubuwan da ta sadaukar ba za su ƙirgu ba. Dan haka ko da mahaifinta Alhaji Jibrin Gimba Gashuwa GG suka buƙata za ta sadaukar da shi, ballantana Hilal ƙaramin alhaki. Da wannan batun taron nasu ya waste. Amma kafin Razor ta tafi sai da suka yi tattaunawar sirri ita da Wahash.

“Razor!”

Ta kalle shi cikin girmamawa.

“Mun gano cewa mijinki da yayanki suna bincike a kan mutuwar Munira abokiyar aikinsu da kika kashe. Sakamakon ganinki da ta yi a lokacin da muka aikeku ku kashe Kunda a BB Paradise hotel!”

Nan take yanayin bugun da ƙirjinta yake ya sauya salo. Daga na farin ciki zuwa na tashin hankali. Daga Mu'az har Faruk babu wanda ta yi wa ƙaramin sani. Ta san halinsu kamar yunwar cikinta. Idan har suka gano gaskiyarta ba za su yi la'akari da alaƙarta da su ba za su hukuntata. Ganin kamar ta tsorata ya sa Wahash faɗin.

“Babu buƙatar ki ɗaga hankalinki. Domin mun yi wa tufkar hanci, ta hanyar goge duk wani CCTV footage na ranar da kuka haɗu da Munira a hotel ɗin!”

Idonta ta lusmhe tana jin bugun zuciyarta na dai-daita. Sannan ta buɗe idon nata.

“Wahash yaushe zan sadaukar da Hilal ɗin?!”

Ta tambayi abin da ya fiye mata muhummanci. Dan ita a yanzu babu abin da take buƙata da ya wuce maye kujerar Kunda. Kuma ita ta ƙagu ta sadaukar da Hilal ta huta. Tun da da ma shi da ubansa duka ba sa gabanta. Wahash ya goya hannayensa a bayansa yana murmushi.

“Me kike ci na baka na zuba Razor?. Ai daga zarar lokacin ya yi za mu sanar da ke. Yanzu dai abu ɗaya nake buƙata daga gareki. Shi ne gashin kansa, domin ba za mu sadaukar da jininsa ga shugabanmu shaiɗan ba ba tare da mun tsaface shi ba. Dan haka sai kin jira nan da wasu wattani!”

Duk da ba haka ta so ba ta ji daɗi. Da wannan batu ta yi wa Wahash sallama, sannan ta dawo gidanta, cikin ɗakinta. Kuma tana dira a ɗakin Hilal ya zabura ya farka, lokaci guda ya canyara kuka. Amma ko ajikinta an mintsini kakkausa. Dan bathroom ma ta shiga. 

Ta je ta yi wanka ta dawo ta sauya kaya ta kwanta a kan gadon tana kallon Hilal ɗin dake kuka har zuwa lokacin. Kallonsa da ta yi ya motsa wani abu a cikin zuciyarta. Musamman ma da ta tuna cewa nan da wasu watanni za ta sadaukar da shi ga abin bautarta a yanzu, wato shaiɗan.

(Ya ilahi!)

Tausayinsa ta ji ya fara shiga zuciyarta, dan haka ta kai hannu za ta taɓa kansa. Amma sai wannan baƙin hayaƙin da ya saba rufe mata ido a duk sanda za ta tuna wani abu na soyyaya tsakaninta da Faruk ko ɗansa ya rufe idonta. 

Lokaci guda hannunta na dama da ta ɗaga za ta ɗora a kan Hilal ya ƙame a saitin kan nasa. Ƙwayar idonta ta juye zuwa ja. Sannan lokaci guda fushi ya maye fuskarta. Sai ta yi saurin janye hannunta daga kansa.

Sannan ta juya masa baya tana huci kamar wadda aka ɓatawa rai. Lokaci guda idonta ya soma zubar da hawayen jini. Ta rintse idonta gam tana karanto wata addua'a tasu ta bayin shaiɗan. Har ta samu ta yi bacci.

FARUK POV.

Da misalin ƙarfe goma na dare ya fito daga banɗaki. Bayan ya watsa ruwa a jikinsa kasancewar bai jima da dawowa daga wurin aiki ba. Sanye yake da yellow plain T-shirt da baƙin sweat trouser, ƙafafunsa duka na sanye cikin baƙin sliders ɗinsa.

A hankali ya kai hannu ta taɓa sumar kansa da take a jiƙe, wadda kuma bata cika tsayi ba kasancewarsa soja ya sa ba ya tara gashi ko da ya so hakan. Shi yasa yake askin high fade tare da buzz cut.

Yana shirin kashe hasken dake ɗakinsa, idonsa ya sauƙa a kan wani hoto dake cikin kyakkyawan frame. Wanda ya ƙunshi Mu'az da Munira da kuma shi kansa. Zama ya yi a gefen gadonsa. Ta inda hoton ke aje a kan side drawer.

Ya kai hannu ya ɗauki hoton yana kallo. Gaba ɗaya su ukun na sanye cikin korayen kaya ne na sojoji, kuma sai kayan dake jikin nasu ya tuno masa da lokacin da aka ɗauki hoton. Wato ranar da suka yi passing out.

Domin NDA Kaduna (National Defense Academy Kaduna) suka fara haɗuwa da Munira a wurin training. Ƙwazonta da kuma nuna jarumtarta duk da kasancewarta mace 'yar arewa yasa suka ƙulla abota da ita. Alaƙarsu da Mu'az kuma ta fara ne tun daga secondary school. Har suka kai ga tertiary school suna tare, kuma burin kowwane a cikinsu tun a wancan lokacin shi ne zama soja.

A sanda suka kammala karatu mahaifinsa Alhaji Haruna Aminu Kaigama yana da rai. Kuma shi ne wanda ya nema musu makarantar horar da sojojin ta NDA. Kasancewar Hajiya Batula mahaifiyarsa bata da matsala da aikin da yake son yi sai ya riga Mu'az tafiya.

Saboda shi Mu'az Mummynsu bata son ya yi aikin soja. Shi ya sa sai da aka kai ruwa rana kafin ta amince ya tafi. Amma duk da haka sai ya zo ya fisu muƙami shi da Munira da suka fara zuwa a farko.

Wani abu da ya ƙarawa abotarsu ƙarfi shi ne lokacin da aka yi posting kowwane a cikinsu sai aka turasu gari ɗaya. Da haka suka ci gaba da aiki tare har zuwa lokacin da ko wanne a cikinsu ya samu ƙarin girma. Da kuma nasarorin rayuwa. Kafin komai ya tarwatse a lokaci guda.

Saurin aje frame ɗin ya yi, saboda hoton gawar Munira da ya haska a cikin idonsa. A hankali ya kwanta a kan gadonsa. Ya yi rigingine. Yana kallon p.o.p ɗin dake saman ɗakin. Hannunsa na dama ya dunƙule, sannan ya ɗora tsintsiyar hannun nasa a bisa goshinsa yana tunani.

Can kuma sai yajuyar da kansa ya kalli makwancin Mariya a da. Kafin ta nemi raba ɗaki da shi. Ya ɗauke kansa yana tuna adadin lokutan da ya mata magana kan hakan. Amma sai tace masa ita bata da lafiya.

Tun yana haƙuri har ya gaji ya daina mata maganar. Kuma babban abin da yake damunsa da ita shi ne rashin kula da Hilal da take. Kamar ba ita ta haife shi ba. A ganinsa ko da ba ita ta haifi Hilal ba in dai ya kasance ɗansa bai kamata ta masa irin ruƙon da take masa a yanzu ba. Cike da saƙe-saƙen goma da ashirin ɗin da suka haɗe masa bacci ya ɗauke shi. Amma bai kai ga barin Nigeria ba a duniyar baccin nasa kukan Hilal daga ɗakin Mariya ya tasheshi. 

Ya buɗe idonsa da ƙyar. Saboda bala'in baccin dake cin idonsa. Tun da ya fara aikin soja baya jin akwai ranar da ta zo ya rama tarin bashin baccin da ake binsa. Dan a ko da yaushe a gajiye yake dawowa gida. Idan kuma an tura shi wani aiki ne ma kwana yake idonsa biyu. Wani lokacin kuma sai ya samu baccin. Amma rashin baccin yana yawan damusa.

Jin kukan Hilal ɗin ya ƙi ƙarewa ya sa ya miƙe zaune yana yin hailala. Ya saka takalmansa dake ƙasan gadon. Sannan ya fita daga nasa ɗakin ya shiga na Mariya. Ganin Hilal ɗin kwance a gefen Mariya yana kuka bai bashi mamaki ba.

Dan ya ga abin da ya fi hakan ma. Shi dai a rayuwarsa bai san Mariya wata kala ba ce. Cikin ɗakin ya ƙarasa, sannan ya kai hannu ya ɗauki yaron da yake ta kuka har da hawaye. Ganin yana gwagwiuyar hannunsa yasa ya fahimci cewa yunwa yake ji. Dan haka ya zagaya ta ɗayan ɓangaren ya tashi Mariya a bacci. Duk da bata yi nisa a baccin ba amma da ƙyar ta buɗe ido ta kalle shi.

“Mary Hilal yana ta kuka. Kuma da alama yunwa yake ji. Ki tashi ki shayar da shi.”

Mariya ta mayar da idonta ta rufe, kamar ba za ta yi magana ba, can kuma sai tace.

“Ka duba kitchen akwai kayan abincinsa sai ka dama ka ba shi idan kukan nasa ya dameka!”

Cike da takaici Faruk ya girgiza kansa yana kallon yaronsa. Ɓacin rai ya sa bai sake cewa Mariya komai ba ya fice daga ɗakin. Ya nufi kitchen da Hilal ɗin a hannunsa, kuma har zuwa lokacin bai yi shiru ba. 

Shi kuma sai faman jijjiga shi yake alamun rarrashi. Da Allah ya taimake shi sai ya samu bottle ɗin Hilal ɗin akwai damammen custard a ciki. Shi ya ɗauka ya dawo ɗakinsa da shi. Ya shiga ba shi yana masa kallon tausayi.

Dan yanda yake zuƙar bakin bottle ɗin da ƙarfi zai sa ka fahimci cewa yinwa yake ji. Hilal bai kai ga shanye custard ɗin ba ya yi bacci. Cike da tausayin ɗansa Faruk ya kwantar da shi a kan gadonsa. Dan ba yau suka fara kwana tare ba. Ɗan karamin ɗa da uwarsa a raye amma ya zama kamar maraya.

Sanyin AC ya rage. Sanna ya ɗauki duvet ɗan ƙarami ya masa rufa. Kafin ya kwanta a gefensa yana kallonsa cike da so da kuma tausayi. Addu'a ya masa, shi ma ya yi, har Allah ya sa bacci ya sace shi.

MU'AZ POV.

“Mima ƙara min”

Ya faɗa yana miƙawa Mima dake serving kowa na gidan dake zaune a dinning table, kasancewar suna shirin yin karin kumallo ne. Mima ta kalli plate ɗin da ya miƙo mata. Cike da mamaki ta karɓi plate ɗin.

“Yanzu Ya Mu'az a ina zan ƙara maka wani abincin? Ji fa yanda plate ɗin ya cika da abinci, baka ci ba amma ka na neman ƙari!...”

Wani kallo ya mata yana faɗin.

“Miƙo min na coolern duka. Tun da ke baki da dabarar sauya plate!”

Mima ta aje plate ɗin tana ɓata rai. Mu'az ya miƙe ya zagaya ta inda take yana faɗin.

“Matsa ki bani wuri ko na sauya miki kammani yanzu!”

Mima ta turo baki gaba tana matsawa. Ta kalli Mummy da ke kallonsu, dan wannan faɗan nasu sun saba yinsa kullum a kan abinci. Tun ana saka musu baki har kowa ya ƙyalesu da halinsu. Cikin ƙunƙuni Mima tace.

“Mutum sai ci kamar gara!”

Mu'az dake shirin zama a kan kujerar da ya miƙe ɗazu, bayan ya sauya plate ya cika shi da abinci ya kalleta.

“Magana kika yi?”

Mima ta sosa wuyanta tana faɗin.

“A'a fa. Ni ban ce komai ba”

Ta faɗi ƙwaƙwalwarta na faɗa mata amsar da zai bata. Dan tun ba yau ba sun saba, ta riga ya haddace kalmar kamar sunanta. Mu'az ya yi ƙwafa yana jan kujerarsa, tare da zaunawa. Sannan ya furta abin da Mima ke zaton zai faɗa ɗin.

“Ƙaramar mara kunya!”

Cike da mamakin halin yayan nata Mima ta yi serving Daddy. Ita ta rasa sai zuwa yaushe za ta girma a rashin kunyar nan. Kullum a ƙarama take, daga ta masa abu zai ce mata ƙaramar mara kunya, ko yace zai sauya mata kammani. Words ɗinsa ke nan.

“Daddy zan iya ganinka a falonka?”

Faɗin Mu'az yana miƙewa tsaye. Bayan da ya tashi plate ɗin da ya cika da boiled yam da kuma egg sauce daga aiki. Idan har abinci ya yi daɗi ba za ka samu ragowarsa a plate ɗin Oga me cika aiki ba. Daddy ya dube shi.

“Maganar na buƙatar privacy?”

“Yeah Daddy”

Ya amsa yana wanke hannunsa a sink. Kafin ya juyo yana kallon Mummy dake kallonsa.

“A kan mi ye?”

Mummy ta tambaya. Kafin ya kai ga bata amsa Daddy ya amsa mata.

“Ya ce maganar tana buƙatar sirri. Idan ba haka ba ai kin san da ya faɗeta a nan ko?”

Mummy ta yi wa Mu'az kallon ban yarda da kai ba!. Kafin takalli Daddy ta taɓe baki tana juya spoon a cikin teacup ɗinta.

“Mu'azzam ka je falon ka jirani. Yanzu zan kammala na zo”

“Okay”

Ya faɗi yana nufar ƙofar falo. Fita ya yi, inda ya bi ta compound ya nufi sashin Daddy. A falon farko ya zauna yana jiran zuwan Daddy. Kuma Daddyn bai jima ba sai ga shi ya zo.

“Wace magana ce that needs privacy Mu'zzam?”

Daddy ya tambaya while sitting. Mu'az ya gyara zamansa yana faɗin.

“Daddy a kan Mariya da Faruk ne?”

Naman goshin Daddy ya tattare wuri guda cike da mamaki, sannan yace.

“Mariya da Faruk kuma? Me yake faruwa? Ko wata matsalar suka samu?”

“Ban sani ba Daddy. Amma na lura da kamar akwai matsala tsakaninsu. Na gane hakan ne ta hanyar halin damuwa da yawan tunani da Kaigama yake shiga. Kuma duk yanda na kai da bugun cikinsa dan ya faɗa min ya ƙi faɗa. Saboda mugun zurfin ciki irin nasa. Amma ni na tabbatar akwai matsala a tsakaninsa da Mariya!”

Daddy ya yi shiru yana sosa haɓarsa dake ɗauke da ɗan gajeren gemunsa irin na masu rayuwa cikin hutun nan. Can kuma ya dubi Mu'az yace.

“In dai kuwa haka ne ya kamata a ji abin da yake faruwa”

“Haka ne Daddy. Sai ka kiransu su duka, dan su zo ka ji abin da ke faruwa a tsakaninsu, wata ƙila idan kai ka tambaya za su faɗa maka. Kuma ka ga sai a sasanta su!”

Daddy ya yi murmushi yana kallonsa.

“Shi yasa nake jin alfaharin cewa bayan na mutu kai ne za ka gajeni. Saboda a bayan bauɗɗaɗɗun ɗabi'unka akwai halaye masu kyau. Haƙiƙa ka yi tunani me kyau. Allah ya maka albarka, ya kuma baka ladan zama sannadiyyar gyara sunnar fiyayyen hallita. Tun da kai ka ƙi raya sunnar!”

Mu'az ya yi murmushi yana shafa gajerar sumar kansa me ƙarfi kamar ta sauran Africans. Amma da yake tana jin gyara kuma ba ya tarata sosai sai ta yi kyau abinta.

“Daddy! Zan yi aure fa. Kawai dai ni harkar 'yan matan ce bata gabana. Bana son raini Daddy, 'yan matan yanzu kuma sun iya raini!”

(MJ ne ya faɗa. Nii dai ba ruwana!)

Daddy ya dara.

“Allah ya baka mace ta gari, sannan ya baka wadda za ta yi haƙuri da kai, ya kuma baka wadda ba za ka zalunceta ba. Sannan ya baku zuri'a ta gari!”

Mu'az ya miƙe tsaye yana murmushi.

“Oh lord of mercy!. Irin wannan addu'a haka Daddy?”

“To ai baka ce amin ba”

“Amin Daddy”

Ya amsa yana fita daga falon. Kai tsaye ya nufi sashensa dake can wani gefe da ban na gidan. Falo ɗaya ne da ɗaki sai bathroom. Tun daga falo ya cire rigar jikinsa. Dan shi da riga kamar maƙiya haka suke. Idan ka ga ya saka riga fita zai yi.

Amma muddin zai zauna a sashensa to fa ba zai sakata ba, a cewarsa wai takura shi take. Yana shiga ɗaki ya aje rigar a kan bed. Sannan ya kunna kiɗa ya yi zamansa a ɗakin. 

Saboda yawan jin kiɗa ɓabi'ar sojoji ce. Bai haura mintina biyar da shigowa ɗakin ba aka kira wayarsa. Hakan ya sa ya rage sautin kiɗan. Ya ɗaga wayar yana wani haɗe rai, kamar wanda aka cewa ya sha magani ba ruwa. Kuma hakan ya samo asali ne daga ganin sunan me kiran. 

Yasmin. Wata yarinya ɗaya tilo da ta nace a duniya kan shi take so. Kuma cikin wani ikon Allah sai aka yi rashin sa'a shi babu sonta a tsarin rayuwarsa. Dan yace shi bata masa ba, saboda ta cika naci da yawa.

“Yanzu abin da kake min ka kyauta Mu'az?”

Muryarta me sanyi ta fito daga cikin wayar. Ya lumshe idonsa yana murza goshinsa.

“Me na yi kuma?. Ko da yake, ai ba'a rasa nono a ruga. Da ma ni kullum me laifi ne!”

Daga ɗayan ɓangaren, Yasmin ta girgiza kanta.

“Ko kaɗan Mu'az ba haka ba ne. Ni dai kawai abu ɗaya nake so daga gareka. Kuma shi ne na kasa samunsa har yanzu. Kulawa ita ce abin da nake buƙata Mu'az. Ya kamata ka riƙa nuna cewa ina da muhimmanci a cikin rayuwarka!”

“Me ya sa zan miki ƙarya?”

Cikin rashin fahimta Yasmin tace.

“Ƙarya kuma? What do you mean?”

“Yes, ƙarya. Did you want me to be saying that i love you?. Bayan kuma a zahiri ba haka ba ne”

Ƙwalla ta zubo daga idon Yasmin.

“Mu'az!”

Ta kira cikin sanyin murya.

“Na'am”

Ya amsa.

“Ina so na tambayeka abu ɗaya”

“Faɗi, ina ji”

“Mu'az kana sona, ko a'a?”

Kai tsaye yace.

“Bana sonki Yasmin. Ban taɓa sonki ba, kuma bana tunanin fara sonki ko da a nan gaba”

Cike da baƙin ciki Yasmin ta kashe wayarta. Yana jin ta sauƙa a layi ya cilla wayar kan gado. Sannan ya ƙure Volume ɗin waƙar da yake ji hankalinsa kwance kamar tsumma a randa. Kamar ba shi ne ya gama tarwatsa zuciyar wata yanzu ba.

*04*


*Unguwar Fantai, Haɗejia local government, Jigawa state.*

MAIMUNA POV.

Su uku ne jere a bakin titi. Kuma ko wacce a cikinsu kayan siyarwarta ne a gabanta. Ɗaya tana suyar awara, ɗaya tana soya wainar fulawa, sai kuma ita da bokitin kununta ke aje a gabanta.

Tun daga nesa ta hangi kawunta, ƙanin mahaifinta wato Kawu Barau. Duk da duhun magariba da ya fara sauƙa bai sa ta kasa gane shi ba. Baki ta washe ta miƙe tsaye tun kafin ya iso inda suke. Kuma shi ma har ya iso inda suke murmushi yake.

“Kawu ina wuni!”

“Lafiya ƙalau me sunan Hajja”

Kawu Barau ya amsa yana kallon tilon 'yar ɗan uwansa. A lokacin ya lura da hannunta na dama dake ɗauke da tabon ƙuna. Lokaci guda fara'ar kan fuskarsa ta yi balaguro. 

“Me sunan Hajja ya aka yi kika ƙone?”

Maimuna ta kalli hannunta, sannan ta kalli kawu tana faɗin.

“Auwwa ce ta ƙonani rannan. Amma ai ya fara warkewa, saboda Mummynsu Maryam ta kaini asibiti, kuma har magunguna ta sai min”

Cike da tausayawa Kawu ya girgiza kansa yana faɗin.

“Wa cece kuma Mummyn su Maryam?”

“Wannan ƙawar tawa, jikar tsohon Kaigama”

“To to. Na gane, 'yar gidan Bara'atu ko?. 'Yar Alhaji Haruna Kaigama me rasuwa, ƙanwar Alhaji Bello Kaigama na yanzu!”

Maimuna ta gyaɗa masa kai.

“Amma ko ta kyauta. Allah ya biyata da gidan aljanna... Amma baki faɗawa Hajja ba?”

Ta yi saurin gyaɗa masa kai. Dan bata faɗawa kakar tata ba. Saboda a tsakanin kwanakin ba ta je gidanta ba. Kuma ko ta je ma ballale ta faɗa ba idan har ba tambaya Hajjan ta yi ba.

“To Allah ya kyauta. Ya saka miki da abin da Auwwa take miki. Ki ci gaba da haƙuri kin ji ko me sunan Hajja?. Allah na sane da ke, kuma zai kawo miki ƙarshen wannan wahalar taki. Ki ci gaba da addu'a. Kan Allah ya baki ikon cinye wannan jarabawar da yake miki”

Faɗin Kawu Barau yana lissafo 'yan kuɗaɗen da suka sa aljihunsa yin nauyi a safiyar yau. Cike da damuwa Maimuna ta gyaɗa masa kai.

“To Kawu. Inshallah zan yi”

“Karɓi wannan ba yawa. Na san magungunanki sun ƙare, dan wallahi suna raina, shi ya sa na kasa sukuni har sai da na samo kuɗin siyansu, dan na san a yanzu lokacin sanyi kin fi buƙatarsu”

Maimuna ta yi murmushi tana girgiza masa kai.

“Ai duka Mummy ta siya min har da folic acid da palludrine”

Cike da mamaki Kawu ya kalli kuɗin hannunsa, sannan ya ƙara miƙa mata.

“Duk da haka dai ki karɓa, ba zaki rasa amfanin da za su miki ba. Ko sabulu kika siya kika wanke kayanki ai kin rage”

Maimuna ta karɓi kuɗin hanu biyu, tana kallon kawunta da yalayen idanuwanta.

“Na gode Kawu. Allah ya ƙara buɗi”

Kawu ya yi murmushi. Sannan ya mata sallama ya ɗale kekensa ya nufi gida. Kasancewar tun bayan rasuwar matarsa bai sake yin wani auren ba ya sa yake zaune tare da mahaifiyarsu. A soro ya jingine kekensa, sannan ya yi sallama ya shigo cikin gidan. Inda ya iske mahaifiyarsu Hajja, zaune a tsakar gida, da alamun alwala ta yi, dan ga buta nan aje a gabanta.

“Barau an dawo?”

“Eh Hajja. Na dawo”

Hajja ta miƙe tana faɗin.

“To sannu da hanya”

“Yauwwa Hajja”

Daga haka ta shiga rumfar dake gidan, ta ɗauki hijabinta dake aje a kan sallaya. Ta saka ta tayar da sallah. Yayin da Kawu ya kama ruwa, sannan ya yi alwala ya fita masallaci.

Sanda ya dawo Hajja na zaune a nan rumfar tsakar gidan tana jan carbi. Zama ya yi a kan kujera 'yar tsugguno yana jiran ta kammala. Kuma sai da ta kammala ɗin ya faɗi abin da ke bakinsa.

“Hajja magana nake so mu yi a kan Me sunanki!”

Hajja ta aje carbin hannunta tana tattara hankalinta gare shi, jin batun magana a kan tilon jikarta.

“Me ya samu Maimunatun?”

Cikin damuwa Kawu ya tsara mata abin da Auwwa ta yi wa Maimuna, sannan ya ƙara da.

“... Ni Wallahi dan de kin ƙi ta tawa ne, tun yarinyar nan tana ƙarama na so ta dawo wurinki da zama, amma kika ce can shi ne dolenta, dan haka ba za ta dawo nan ta zauna ba, yanzu bayan talla da Auwwa ke ɗora mata har da su hukunci da wuta take mata, ya kamata mu yi wani abin a kan lamarin me sunanki Hajja. Ko da wannan cutar dake damunta aka barta ya isheta ƙaddara, ballantana a ƙara mata da izayar matar uba!”

Hajja ta ci gaba da kallonsa har ya kai aya, sannan tace.

“Barau! Ba wai na ƙi amincewa da shawararka ba ne. A'a, ni akwai abin da nake hangowa. Yanda Auwwa take da masifar son abin duniya za ta iya cinyewa wannan gidan. Bayan kuma shi ne kaɗai gadon da mahaifinsu ya bar musu ita da Gambo. Ina da tabbacin idan har Maimuna ta bar gidan nan Auwwa da ɗanta za su iya mallake mata gado. Kuma ko ba komai ɗa a gidan ubansa ya fi daraja, idan tana can ɗin ita kanta sai ta fi jin cewa a gidan ubanta take!”

Kawu ya yi shiru. Can kuma yace.

“A gaskiya Hajja ni na fara tunanin yi mata aure. Dan na lura da auren shi kaɗai ne zai kuɓutar da ita daga wanna baƙar azabar da take sha!”

Hajja ta girgiza kanta.

“Barau kenan! A auren yanzu masu lafiya ma ba auruwa suke da daɗin rai ba. Ballantana ita da take da jinya. Jinyar da iyaye ma kan guji 'ya'yansu idan suna ɗauke da ita, saboda gudun wahala, ballantana kuma miji. Kuma a irin auren yanzu ba na jin akwai wanda zai iya kula da Maimuna. Ka sani ba sai na nanata maka ba cewar cutar da Maimuna ke da ita na matuƙar bukatar kulawa. Kuma fa ni tun da nake da ita ban taɓa ji tace yau ga wani saurayi yace yana sonta ba, saboda kawai tana da sickler!”

Hajja ta ƙarasa maganarta a raunane. Saboda tausayin jikarta dake ƙara kamata. Shi dai Kawu shiru ya yi kawai, dan a zahirin gaskiya ya fara gajiya da abubuwan da Auwwa takewa 'yar ɗan uwansa. Kuma yana ganin kamar lokacin da zai ɗauki mataki ya yi.



MARIYA POV.

Zaune take a kan kujerar falo. Ta saka Hilal dake wasa a cikin car toy ɗinsa a gaba tana kallo. Kamar ta samu tv, a hankali ta ciro yatsun hannunta biyu da ta cusa a cikin gashin kanta. 

Sannan ta gyara zamanta tana kallon yaron, sai kuma ta kai hannunta saitin da motar wasan nasa take. Sannan ta motsa hanun nata. Na take motar ta iyo gabanta kamar yanda ta motsa hanun nata.

Kallon yaron ta ci gaba da yi, kamar yanda shi ma yake kallonta. Sannan a hankali ta ɗaga hannunta na dama, ta saka a cikin sumar kansa me laushi, sannan ta ciro gashin kansa da mugun ƙarfi. Amma kuma ko gezau yaron bai yi ba.

Ya yi shiru kawai yana kallonta, hannunsa riƙe da rattle yana karkaɗawa. Gashin ta ɗaga tana kallo. A take ƙwayar idonta ta sauya kala zuwa ja. Sannan ta kalli Hilal, ta buɗe baki da shirin yin magana, fiƙoƙin haƙwaranta na sama suka ɗan ƙara tsayi kaɗan.

“Na gode Hilal. Saboda da ban haifeka ba da ba zan zama ta hannun daman shugaban bayin shaiɗan ba. Ina sonka!”

Ta ƙarashe tana shafa gefen fuskarsa. Shi dai kallonta yake kawai, kamar me fahimtar abin da take faɗi. Mariya ta janye hannunta daga kansa, sannan ta yi amfani da ƙarfin tsafinta ta tura car toy ɗin nasa inda take da.

Ta miƙe ta fita daga falo, ta zagaya bayan gidan, sai ta tsaya ta waiga hagu da dama, sanna ta rufe idonta, ta ɗora hannunta a bayan wuyanta, inda tambarin ƙungiyarsu ta bayin shaiɗan ke zane a wurin. Sannan ta furta.

“Mishk baksh hushk!”

Bata kai ga rufe bakinta ba wani farin matashi ya bayyana a gabanta, sanye da jajayen kaya. Idonta ta buɗe ta kalle shi, sannan ta miƙa masa gashin Hilal.

“Saƙo ne zuwa wurin Wahash!”

Matashin ya karɓi silin gashin guda ɗaya. Sannan ya kalleta.

“Saƙo zai isa ga shugaban bayin shaɗan!”

Yana gama faɗin hakan ya ɓace ɓat kamar almara. Tunawa da cewar yanzu haka ta kusa zama ta hannun daman Wahash ya sa ta yi murmushi. Sannan ta saka yatsun hannunta biyu cikin bakinta, ta fito da reza sabuwa daga ƙasan harshenta. Cike da nishaɗi ta shiga juya rezar tana murmushi.

Har ta koma falon ta zauna. Bata daɗe da zama ba wayarta ta shiga ringing, ganin Daddy ne me kiran ya sa ta ɗaga tana saita nustuwarta.

“Barka da safiya Daddy. Ina kwana!”

Ta gaida shi cikin sanyinta. Kuma cikin kamalarta dake burge kowa da ita. Daga ɗayan bangaren Daddy ya amsa sallamar, sannan ya faɗi abin da ya sa ya kirata.

“Yau da daddare ina son ganinku ke da mijinki!”

Ta tatare girarta wuri guda. Zuciyarta na raya mata ko dai Faruk ne ya je ya kai ƙararta?. Sanin zurfin ciki irin nasa ya sa ta kore wanna zargin, dan tana da yaƙinin cewa ba lalle ace ko Hajiyarsa ta sani ba ballantana Mu'az ya sani, har a je ga kan Daddy.

“To Daddy, bari na sanar da shi”

“A'a, ba sai kin yi hakan ba. Dan na faɗawa Mu'az ya sanar masa”

Ta gyaɗa kanta. Daga haka suka yi salama. Tunani barkatai a ranta. Dan ta kasa hasaso dalilin da ya sa Daddy ke son ganinta ita da Faruk.

*FCID (Force Criminal Investigation Department), Moshood Abiola Road, Garki, Abuja.*

MUKTAR POV.

“Wallahil azim da gaske nake muku yallaɓai!. Wallahi ba ni na kashe Munira ba!”

Faɗin Mubarak saurayin Munira. Yayin da yake zaune a cikin ɗakin tuhuma na headquartern. Muktar da ya sa shi a gaba da tambayoyi, ya harɗe hannayensa a ƙirji, yana daga tsaye a kan Mubarak ɗin da tsoro ya sauyawa kamanni.

“Ni ma ban ce ka kasheta ba. Amma me ya kaika hotel ɗin a waccan ranar, da har ka tura mata saƙo ta wata lambar da ba taka ba?”

Mubarak ya haɗiye miyau. Sanna yace.

“Eh, na... Na tura mata da saƙo ne saboda ina so mu tattauna wata magana ni da ita!”

“Amma me ya sa ka tura nata saƙo da baƙuwar lamba, saɓanin wadda ka saba amfani da ita!”

A tsorace yace.

“Sati biyu kafin lokacin aka sace min wayata a Almart farm. Kasancewar ba ni ne wanda ya yi rigistern waccan layin nawa ba ya sa na jinkirta yin welcome back. A maimakon na zauna haka sai na siyi wani sabo na fara amfani da shi!”

“Me ya sa ka zaɓi haɗuwa da ita a hotel. Saɓanin gidansu ko wani wurin da ban”

“Da... Dama... Da dama!”

Suna haɗa ido da Muktar ya ji cikinsa ya saki ƙarar tsoro. Ganin yana kame-kame ya sa Muktar ya saki hannayensa. Sannan ya ɗora su a kan table ɗin dake wurin.

“Zai fi maka kyau ka sanar da ni komai. Tun kafin nasa a kaika ɗakin horo. Dan wallahi ka ji na rantse idan ka je can ba za ka fito da kammaninka na asali ba!”

A take Mubarak ya soma hawaye, ya haɗiye miyau ya fi sau ƙirgen yatsunsa. Ganin babu sarki sai Allah ya sa ya buɗe baki ya faɗi gaskiya.

“Ƙwarai. Na kirata hotel ne saboda ina so mu sasanta wata matsala da ta shiga tsakanina da ita. Bayan ta zo sai na nemi da ta bani kanta. Hakan ya sa muka yi wani sabon faɗan da ita. Har ta bar hotel ɗin ranta a ɓace yake. Amma daga wannan ban san komai ba yallaɓai...”

Ya kai ƙarshe yana fashewa da kuka me sauti.

*

“Duk abubuwan da ya faɗa gaskiya ne. Saboda na sa an yi bincike a Almart farm, inda yace an sace masa wayar, kuma masu gadin wurin sun tabbatar da hakan. Dan sun ce a lokacin da aka rasa wayar su ya fara sanarwa... Shi ya sa tun farko ni ban yi zarginsa da kashe Munira ba. Tun bayan sanda muka gano cewa shi ne wanda ya aiko mata da saƙo kan ta zo ta same shi a hotel ɗin!”

Muktar ya korowa Faruk dake jiransa a office tun ɗazu bayanin, bayan da ya baro ɗakin tuhuma. Faruk ya sauƙe numfashi. Yana jin ko ina na duniyarsa na ƙara cika da hargitsi. A gida Mariya da matsalolinta, a waje kuma damuwar mutuwar Munira.

“So yanzu me nene mataki na gaba?”

Muktar ya sauƙe numfashi, sannan ya ɗora hannayensa a kan table ɗin da ya raba tsakiyarsu da Faruk ɗin.

“Duk wani CCTV camera footage na hotel ɗin an goge shi. Hakan ke nuna cewa wanda ya aikata kisan ya iya takunsa. Amma kuma duk da haka ya tafka wani kuskure da zai iya sawa mu kama shi cikin sauƙi!”

Cike da zaƙuwa Faruk yace.

“Wani kuskure ya aikata?”

“Duk yanda mai laifi zai yi wurin binne laifinsa a ƙarƙarshin ƙasa yana kuskurewa ta wata hanyar. To haka shi ma wannan ya kuskure. Domin akwai ɗaya daga cikin masu aiki a hotel ɗin da muka tambaya, ta sanar mana da cewa ta ga sanda Munira ta fito daga ɗakin da Mubarak ya kama. Amma kuma kafin ta kai ga sauƙa ƙasa ta tsaya a ƙofar ɗaki me lamba 24. Sannan ita matar tana zargin cewa akwai abin da Munira ta ga a ɗaki me lamba 24, wanda zai iya zama sanadiyyar mutuwarta!”

Girar Faruk na tattarewa wuri guda ya furta.

“Ban gane ba Muktar!”

Muktar ya jinjina kansa.

“A ranar da Munira suka haɗu da Mubarak aka kashe wani ba'indiye a cikin hotel ɗin, me sunan Danesh Kumar. Danesh Kumar shi ne mutumin da ya kama ɗaki me lamba 24. Idan har za ka iya zurfafa tunaninka. Za ka iya gane alaƙar zance na da kuma mutuwar Danesh!”

Faruk ya yi shiru. Can kuma yace.

“Idan na fahimta dai-dai, wata ƙila a sanda Munira ta baro ɗakin da Mubarak ya kama ta ga sanda aka kashe Danesh, ko kuma ta ga masu kisan, ko kuma ta ma san wanda ya yi kisan, shi ya sa ita ma aka bita aka kasheta!”

“Wanna shi ne abin da bake so ka gane”

“Amma abin tambayar a nan shi ne. Me ya sa makashin ko makasan ba su kasheta a nan cikin hotel ɗin ba, sai da suka bari ta fita, sannan kuma suka bita suka saceta. Sai kuma kirana da ta yi a waccan ranar, kafin su saceta!”

“Idan za ka iya tunawa tun farko na sanar maka da cewa masu gadin hotel ɗin sun sanar mana da cewa Munira ta bar hotel ɗin. Kuma a ƙafa, saɓanin sanda ta shigo wurin da mota, ka ga wannan ma zai ƙara tabbatar mana da cewa lallai akwai abin da ta gani. Shi ya sa ta ruɗe har ta manta da motarta da ta je wurin da ita. Kuma wata ƙila makashin yana ganin idan har ya kasheta a hotel ɗin asirinsa zai iya tonuwa. Shi ya sa ya zaɓi ya barta ta fita daga hotel ɗin, domin ya kauda tunanin jami'an tsaro kan alaƙar kisan Danesh da na Munira. Kuma ya zaɓi sace ma duk akan wannan dalilin. Batun kiranka kuma zai iya kasancewa ta gane makashin na bibiyarta, shi ya sa ta kiraka dan neman taimako!... Amma duk da haka akwai lauje cikin naɗi! Sai dai na maka alƙawarin gano shi nan ba da jimawa ba abokina!”

Faruk ya sa hannayensa duk biyu ya shafa fuskarsa zuwa ƙeyarsa. Ya furzar da iska yana jin kansa na ƙara dulmiyewa cikin kogin matsaloli.

“Yanzu abin da za mu yi nagaba shi ne gano ainahin inda aka saceta. Kuma za mu iya gane hakan ta hanyar wayarta. Dan a lokacin da ta kiraka aka saceta!”

Faruk ya gyaɗa kansa. Kafin ya miƙe ya bawa Muktar hannu suka gaisa, haka ya bar headquartern da nauyin zuciya, ya nufi barrack.

MU'AZ POV.

“Shigo!”

Ya bada umarnin bayan da aka ƙwanƙwasa ƙofar office ɗinsa. Kansa ya ɗaga ya kalli me shigowar. 

“Sir!”

Sojan da ya shigo ya faɗi yana sara masa da hannunsa na hagu. Mu'az ya aje pen ɗin dake riƙe a hannunsa yana kallonsa.

“Dismiss!”

Sojan ya sauƙe hannunsa.

“Barka da safiya sir”

“Barka. Eze me ya sa jiya baka je duty ba?”

Ya tambaya yana shafa fatar bakinsa. Sargent Chiku Eze ya washe baki, sannan ya yi taku biyu zuwa jikin table ɗin Mu'az, ya aje masa containerr da ya shigo da ita. Mu'az ya kalli containerr, sannan ya kalli Eze. Da ido ya masa alama da wannan fa?. Eze ya sosa ƙeya yana faɗin.

“Eh Sir. Grilled fish and potato ne matana ya girka maka!”

Mu'az ya yi murmushi. Wai shi za'a bawa cin hanci da abinci. Sai ya sauƙe hannunsa a kan bakinsa, sannan ya kai hannu ya buɗe containern. Ba tare da tunanin komai ba ya fara cin abincin. Yau abinci ne fa, ai ba yaƙi ci ba. 

“Oh lord of mercy! Matarka ta iya girki Eze!”

Ya faɗi yana kai loma. Eze ya yi 'yar dariya, ganin dabarar kawowa oga cin hancin abinci ta yi aiki. Dan shi kam baka isa ka siye shi da kuɗi ba. Ko da ace shi ba shi da kuɗi kowa ya san irin arziƙin mahaifinsa. Kasancewar ɗan kasuwa ne, kuma tsohon ministern kuɗi a Nigeria.

Sai da Mu'az ya kusa cinyewa, sannan ya miƙe tsaye, hannunsa riƙe da containerr. Ya nufi Eze dake tsaye har zuwa lokacin. Sai ya dafa kafaɗarsa suka fita zuwa wajen office ɗin. Kuma har zuwa lokacin yana cin abincin.

“Eze me ya sa jiya baka zo aiki ba?”

Ya kuma dawo masa da tambayar ɗazu. Lokaci guda yanayin fuskar Eze ya sauya daga fara'a zuwa mamaki da tsoro.

“Sir... Sir da ma. Matana ne ba shi da lafiya”

Mu'az ya kai loma yana gyaɗa kai.

“Na fahimta. Amma kuma ya aka yi matarka ta yi girki yau. Ita da bata da lafiya. Ko dan manta da wanan batun, ai lafiya ta Allah ce, haka ma jinya, zai iya ɗorawa kowa ya kuma sauƙe masa s sanda ya so, haka ne ba?”

Ya tambaya yana ɗage masa gira. A tsorace Eze ya gyaɗa kansa.

“Eh haka ne. To amma me ya sa baka sanar ba. Ai ya kamata ace ka sanar da mu. Yanda matarka ta iya girki irin wannan ai ya  kamata ace na je na dubata!”

Eze ya kuma haɗiye miyau. Sannan yace.

“Sir! Sir”

“Ya isa. Na san haka kawai ka ƙi zuwa duty. Kuma wannan abincin bai isa ya hanani sakawa a maka hukunci ba. Dan haka ka je wurin lieutenant Bala, ka ce na ce a maka bulala hamsin!”

A take Eze ya fara rawar tsoro, hawaye suka zibo masa.

“Sir dan Allah ka yi haƙuri. Na tuba Sir, ba zan sake ba!”

“Hamsin ta yi yawa. Tun da ka haɗani da Allah ka je a maka talatin. Idan ka kuskura ka sake magana kuma zan sa a ninka maka ita, daga talatin zuwa wasu masu kamarta sau uku. Na san ka iya lissafi!”

Eze ya ja bakinsa ya yi shiru. Ya sara masa a tsorace, sannan ya juya ya fita daga sashen office ɗin nasa. Mu'az na tsaye a ƙofar office ɗinsa yana cin abinci Faruk ya shigo.

“Yanzu ba za ka iya haƙuri ka ci a zaune ba MJ?”

Mu'az ya kalle shi yana cusa loma a bakinsa. Kafin ya miƙa masa containern.

“Za ka ci ne?. Amma fa kayan haram ne, cin hancinsa aka kawo min!”

Faruk ya yi murmushi yana girgiza kai.

“A ci daɗi lafiya. Ni ba na ci”

Ya faɗi yana shirin wucewa, amma sai Mu'az ya dakatar da shi.

“Daddy yace yau yana son ganinku a gida kai da Mariya!”

Cak Faruk ya tsaya. Sannan ya juyo ya kalle shi.

“Fatan dai ba wani abin ne ya faru ba?”

Mu'az ya girgiza kansa alamun bai sani ba. 

“To Allah ya kaimu an jima ɗin. Zamu zo”

“Sai kun zo”

Mu'az ya faɗi yana shiga office ɗinsa. A kan table ya aje containern da ya cinye abin ciki tas. Sannan ya shiga banɗaki ya wanke hannunsa da bakinsa. A sanda ya dawo cikin office ɗin ya ja ya tsaya yana kallon Yasmin da bai ji shigowarta ba. Yasmin na ganinsa ta miƙe tsaye.

“We need to talk MJ!”

“Bani da wannan lokacin Yamin. Na sha faɗa miki cewar kada ki sake zuwa office ɗina. Bana tattauna abubuwan da suka shafi rayuwata a office, ki bari idan na koma gida sai ki zo mu yi magana!”

Ya kai ƙarshe yana zaunawa a kan kujera. Takaici ya sa Yasmin cewa.

“A nan nake so mu yi maganar, saboda bana jin za mu sake haɗuwa bayan yau!”

“Mutuwa za ki yi ke nan?. Yasmin bai kamata ki kashe kanki a kan wanda bai damu da ke ba!”

Yasmin ta kai hannu ta goge ƙwallar da ta zubo mata.

“Ko kaɗan ban taɓa tunanin kashe kaina ba, domin kuwa da ace zan yi hakan da na yi tuntuni. Nan da next week zan tafi Cairo, zan je na ƙarasa makarantar da soyyayarka ta hanani ƙarasaww!”

Mu'az ya yi dariya.

“Da kuwa kin taimaki kanki”

Yasmin ta kuma goge ƙwalla.

“Mu'az ya kamata ka ji tsoron Allah. Ko da kaɗan ne ya kamata ka nuna kulawa ga wanda yake sonka...”

Ya nuna kansa yana faɗin.

“Ni? Ni kuma me na yi bawan Allah?”

“A'a, ba ka yi komai ba, ni ce wadda ta yi kuskuren fara sonka, har ina zaton cewa wata rana kai ma za ka fara sona. Ashe na aikata babban kuskure. Mu'az ina maka addu'ar Allah ya ɗora maka son da zai wahalar da kai. Allah ya sakawa zuciyarka son da zai sa ka yi ƙoƙarin kashe kanka. Allah ya sa maka son wadda za ta hana rayuwarka sukuni, Allah ya saka maka son da zai gana maka kwatankwacin azabar da ka bani. Allah ya ɗora maka son da zai sa ka ga fari ka ce baƙi ne. Wata ƙila a lokacin za ka fahimci irin abin da nake ji. Bana maka addu'ar fara son wadda ba ta sonka, dan nasan yanda raɗaɗin son ma so wani yake. Na barka lafiya!”

Ta ƙarashe tana ɗaukan jakarta da ta aje a kan table sanda ta shigo office ɗin. Kuma har ta fice Mu'az bai ce mata ƙala ba.  Dan shi yana farin cikin ficewa daga rayuwarsa da za ta yi. Kuma ko kaɗan bai sa a ransa cewa addu'o'inta za su bishi ba. Tun da ya san shi bai zalunceta ba.

MAIMUNA POV.

Yau ba kamar kullum da ta saba siyar da kunu duka ba. An samu ragowar wanda ba'a siya ba. Kuma ga shi har ƙarfe goma kunun bai ƙare ba. Dan haka ta kamo hanyar gida tana hasaso yanda za su kwashe da Auwwa.

“Maimuna!”

Ta ji an kira daga bayanta. Hakan ya sa ta juya dan ganin me kiran kafin ta kai ga amsawa. Ganin Abba ne, ɗaya daga cikin abokan Gambo ya sa ta amsa.

“Na'am”

Ta tsaya tana kallonsa. Har ya ƙaraso inda take. Duk da ba haske sosai a inda suke tana iya ganin fara'ar da yake ta yi. 

“Har an dawo daga tallar ne?”

Ta gyaɗa kai tana son sanin dalilin da ya sa yake mata magana. Bayan da ba ya mata magana.

“Kin siyar da kunun duka?”

Ta girgiza kai.

“To yanzu ya za ki yi da wannan muguwar matar?. Na ga idan ba ki siyar ba dukanki take”

Sai ta yi shiru tana ƙare masa kallo. 

“Ko ba za ta dakeki ba?”

Ta kuma girgiza kanta. Sai ya sa hannu a aljihun wandon jikinsa, ya zaro kuɗin da ya kai dubu biyu, ya miƙa mata.

“Ga shi idan kin je ki bata. Na san wannan zai hana ta dakeki!”

Maimuna ta kalli kuɗin, sannan ta kalli fuskarsa. 

“Idan har ka bani wannan kuɗin ne dan Allah. Allah ya baka kadan niyya, kuma na gode. Idan kuma ka bani ne da wata manufa mummuna. Allah ya mayar maka da kayarka kanka. Kuma ina so ka san cewa duka ba ya kisa!”

Tana gama faɗin hakan ta ja siraran ƙafafunta ta yi gaba. Abin da Abba ya yi bai bata mamaki ba. Saboda Allah ne kaɗai ya san adadin samarin da suka so lalata rayuwarta. Samari da dama sun sha cewa suna sonta, amma ita ta san ba soyyayar gaskiya ba ce.

Ƙawayenta na makaranta sun faɗa mata cewar a halin rayuwar yanzu babu namijin da zai iya aureta, saboda tana da sickler. Duk wanda zai zo yace yana sonta raina mata hankali kawai zai yi. Kuma ita ma ta yarda da wannan batun nasu, shi ya sa bata sa a ka ba, in ji ɓarawon tagiya. 

Bata takurawa kanta cewar sai ta yi aure ba. Tun da ta kammala secondary school bata sake sakawa kanta wani buri ba. Saboda ita ma secondary school ɗin da ƙyar da fama Auwwa ta barta ta ƙarasa. Shi ya sa ta ture ko wani irin buri da ta san tana da shi. Ta fawallawa sarkin sammai da ƙassai duka lamuranta. Kuma ta san zai kawo mata ƙarshen wahalar nan da take sha.

“Salamu alaikum”

Ta yi sallama daga soron gidan. Jin muryoyi uku sun amsa sallamar ya sa ta fahimci cewa ba Auwwa ba ce kaɗai a gidan. Ilai kuwa, kusan su huɗu ta samu a tsakar gida. Kuma ta san su waye, ƙannen Auwwan ne daga cikin gari.

“Anti Kubura ina wuninku!”

Ta gaishe su tana tsuggunawa. Ciki-ciki suka amsa. Kuma ita bata damu ba, dan idan da sabo ta saba. Tana shirin miƙewa Auwwa ta dakatar a ita da faɗin.

“In ji dai kunu bai ƙare ba?”

Ta sauƙe ajiyar zuciyar kwanciyar hankali. Dan ta san tun da su Kubura suka zo su za'a bawa sauran kunun. Da ace ba su zo ba kuwa yau da ta yabawa aya zaƙinta a hannun Auwwa. Da sauri ta gyaɗa kai tana aje bokitin.

“Akwai saura”

“Shiga kitchen ki ɗauko kofuna ki zubawa su Kubura!”

“To”

Maimuna ta amsa da sauri. Sannan ta miƙe ta shiga ɗan ƙaramin kitchen ɗin gidan. Ta ɗauko kofuna huɗu. Ta zube kunun da ya yi saura a bokitinta, ta miƙawa ƙannen Auwwa.

Daga nan ta shiga banɗaki ta ɗauro alwala. Sannan ta shiga ɗakinta ta yi sallah. Ta fito ta zauna tana jin yunwa, a gefe guda kuma tana jin tsoron tambayar Auwwa abinci.

“Ub*n miye za ki zo ki zauna ki samu a gaba kina jin zancen da muke?”

Auwwa ta faɗi cike da hantara. Maimuna ta sinne kai tana faɗin.

“Yun... Yunwa nake ji!”

“Saboda ub*nki ne yake kawowa abincin da zan girka ai dole ki ce min kina jin yunwa. To na yi na bawa 'yan uwana sun cinye... Sai a tashi a kaini gaba”

Ta sunkuyar da kanta, ƙwalla na taruwa mata a cikin ido. Kafin ta miƙe ta fita daga gidan. Da ta rasa inda za ta je sai ta nufi unguwar Chadi a cikin wannan daren. Dan ba ta son ta cika kaiwa Mummyn su Maryam matsalolinta. Jiki da jini, wata rana za ta iya gajiyawa da ita. Dan haka gwanda ta je wurin dolenta, wato gidan kakarta.

Da yake tsakanin unguwar Fantai da Chadi ba nisa sai bata sha wahala wurin isa ba. Tun daga soro ta fara shagwaɓe fuska, dan ta san ta zo inda za'a share mata hawaye. Sallamar ma a shagwaɓe ta yi, ta shiga cikin gidan tana wani bubbuga ƙafa a ƙasa.

“Wani irin iskanci ne kuma wannan Maimuna?”

Hajja dake zaune a cikin ɗakinta ta tambaya. Maimuna ta ƙarasa cikin ɗakin tana turo baki gaba.

“Hajja”

Ta kira tana zama kusa da kakarta. Hajja ta dubi jikar tata cike da tausayawa.

“Na'am mai sunana”

“Hajja yunwa nake ji. Rabona da abinci tun safe”

Ta faɗi a shagwaɓe tana shafa cikinta. Hajja ta girgiza kanta. 

“Jeki ki ɗiba abincin a cikin cooler. Yana nan a rumfa”

“Da yawa fa zan ɗiba”

“Ɗibi wanda zai isheki”

Ta miƙe ta fita da murnarta. Ta ɗauki kwano ta zubo tuwon shinkafa da miyar taushen da Hajja ta girka. Ta buɗe ɗan ƙaramin fridge ɗin Hajjan, ta ɗauki pure water. Ta dawo ɗakin ta zauna.  Ta shiga ci tana bawa Hajja labarin abin da ya faru da ita yau, ciki har da haɗuwarta da Abba.

“To yanzu Maimuna. Da kika masa haka, idan kuma da gaske yake yana sonki fa?”

Maimuna ta dakata daga kai loma bakinta. Ta mayar da abincin da ta ɗebo cikin kwano. Sannan ta kalli Hajja.

“Hajja ban bari ya kai ga furta min hakan ba. Saboda na san ba zai min soyyaya tsakaninsa da Allah ba. A irin halin da nake ciki bana jin akwai namijin da zai soni”

Hajja ta girgiza kai.

“Ba komai Maimuna ƙaddara ce!. Ki ci gaba da haƙuri, Allah ya san da ke. Kuma zai kawo miki sauyin rayuwa”

Maimuna bata sake cewa komai ba. Har ta kamalla cin tuwonta. Ta fito da kwanon waje. Ta wanke hannunta ta dawo ta zauna kusa da Hajja.

“Ina Kawu ne? Tun da na shigo ban ji motsinsa ba”

“Ya tafi jajantawa Alhaji Babangida. Saboda asarar da ya yi a satin nan.”

Maimuna ta gyaɗa kai.

“Ah, Maimuna. Duba cikin jakar can tawa, za ki ga leda ki ɗauko”

Cewar Hajja. Maimuna ta miƙe ta nufi jakar. Sannan ta buɗe ta ɗauko ledar dake ciki. Ta dawo kusa da Hajja ta zauna.

“Hajja ga ledar”

Hajja ta karɓa ta buɗe, sannan ta fito da hijabai biyu dake ciki, da abonaki, da kuma audugar mata.

“Gasu nan. Duka naki ne na sai miki a bakin asibiti. Na san yanzu sanyi ya shigo, kina buƙatar abonaki... Kuma idan za ki tafi zan baki kwaki da ƙanzo. Ki ɓoye a ɗakinki idan kin koma. Duk ranar da Auwwa za ta hanaki abinci sai ki ɗauka ki ci”

Maimuna ta yi murmushi ta kwanta a jikin kakarta.

“Ina sonki Hajja”

Hajja na murmushi ta shafa kan gudaliyar jikarta.

“Allah ya ji ƙan Muhammadu da Asabe (iyayen Maimuna).”

“Amin Hajja”

Ta amsa tana jin kewarsu, duk kuwa da kaf cikinsu babu wanda ta sani. Sai dai a hoto ko ta ji labarinsu.


FARUK POV.

Tsaye ya yi a ƙofar ɗakin Mariya yana kallonta. Yayin da take yafa mayafi a kanta. Alamun ta shirya tsaf domin ziyartar gidansu. Idonsa ya zarce kan Hilal dake zaune a kan gado. A hankali ya saki handle ɗin ƙofar ya shiga ciki. Kallo ɗaya Mariya ta masa ta ɗauke kai. Shi kuma bai ma kalleta ba, Hilal kawai ya ɗauka, sai a sannan ya kalleta.

“Kin gama shiryawa ne?”

“Umm”

Amsarta ta fito a taƙaice kamar kullum. Kansa kawai ya gyaɗa, sannan ya nufi ƙofa yana faɗin.

“Ina jiranki a mota”

Sannan ya fita daga ɗakin. Kai tsaye ya sauƙa ƙasa, ya shige motarsa dake parking lot. Ya zauna a ciki, tare da zaunar da Hilal a kan cinyarsa. Yana jiran fitowar Mariya.

Ido kawai ya tsira mata a sanda ta fito daga ƙofar falo. Saboda kalar kwalliyar da ta yi. Wata kyakkyawar atamfa ce da ya sai mata a Khadeeja Candy store a jikinta. Atamfar me ratsin orange ta bala'in dacewa da fatar jikinta da take wani abu tsakani fari da baƙi.

Ta yafa wani orange gyale, fuskarta babu wata kwalliya ta a zo a gani. Amma she looks perfect. Murmushi ya yi yana binta da kallo har ta shiga cikin motar. Har ga Allah shi kam yana son matarsa. Kuma duk abin da take masa yana dannewa saboda darajar yayanta da ta mahaifinta, da kuma son da yake mata. Da ma an ce so hana ganin laifi.

“Mu je?”

Ta faɗi ganin bai ja motar ba har bayan da ta shiga. Idonsa ya ɗauke daga kanta, sannan ya tayar da motar ya fita daga gidan, gidan Hajiyarsu suka fara zuwa, kafin su nufi gidan su Mariyar.

A falo suka iske Hajiyarsa zaune tana cin abincin dare. A falon suka zauna, suka gaisheta cike da girmamawa. Har ta karɓi Hilal tana masa wasa. Kafin suka mata sallama suka fita a kan za su je gidan su Mariya ne.

Sai da suka fita daga falo ta janye idonta a kansu. Ta girgiza kai, halin damuwar auren ɗan nata na bata mamaki. Ba sai an faɗa ba, ta san cewa Faruk ba ya jin daɗin zama da Mariya.

Duk kuwa da bai taɓa faɗa mata ba, saboda ta san halin zurfin ciki irin nasa. Amma ko makaho ya shafa zai gane hakan. Sai dai kuma ita a matsayinta na uwa bai kamata ta saka musu baki a cikin al'amarin aurensu ba tare da sun sakota a ciki ba. 

“Wa alaikassalam!”

Ta amsa sallamar ɗanta Adamu, yayan Faruk, kuma ƙanin Bara'atu 'yarta ta fari dake aure a mahaifarsu wato Haɗejia. Asalin mahaifinsu Alhaji Haruna haifaffen garin Hadejia ne. Wanda ya gaji sarautar Kaigaman Haɗejia tun daga kakkaninsa.

Kuma yana da mata biyu. Hajiya Ruƙayya ita ce matarsa ta fako, wadda ta haifa masa yara uku maza, wanda a yanzu babbansu Muhammad Bello shi ne yake riƙe da sarautar ta Kaigama. Hajiya Aisha, wato mahaifiyar su Faruk ita ce matarsa ta biyu. Wadda ta haifa masa yara uku, Bara'atu ita ce ta farko, sai kuma Adamu, sannan Faruk.

Kasancewar harkokin kasuwancinsa yana yinsu ne a garin Abuja ya sa ita Hajiya Aisha ya dawo da ita nan garin Abuja. Yayin da matarsa ta farko da yaranta ke gidansa na garin Haɗejia. Karatu ne ya sa Bara'atu ta koma Haɗejia. Kuma da Allah ya sa rabonta a can yake sai Allah ya haɗata da mijinta a can ɗin.

Wanda suka yi aure har suka hayyayafa, kafin Allah ya masa rasuwa, amma duk da haka bata bar garin Haɗejia ba, saboda aikinta da kuma yaranta da 'yan uwanta da suke can. Adamu kuma yana da mata ɗaya. Wadda yake zaune da ita a nan garin Abuja da yaransa biyu.


MARIYA POV.

Durƙushe suke ita da Faruk a gaban Daddy. Wanda ke musu nasihar hannunka me sanda. A nasihar tasa bai fito yace akwai ɗaya daga cikinsu da ya zo ya kawo ƙarar ɗan uwansa ba. Kuma bai nuna cewa ya san akwai matsala a tsakaninsu ba.

Ya yi amfani da hikima irin tasu ta manya. Wurin ganin ya nusar da su kurakuransu cikin ruwan sanyi. Tun da babu wanda ya san abin da ke tsakaninsu. Ko da Daddy ya kai ƙarshe sai Faruk yace inshallah za'a kiyaye. Mariya kuwa bata ce komai ba. Kuma da ma ba za ta ce ɗin ba.

Da Daddy ya sallame su ma ta riga shi fita daga falon na Daddy. Ta wuce sashin Mummy, yayin da shi kuma ya tsaya a wurin Mu'az dake compound. Sun daɗe a gidan. Kafin suka yiwa kowa sallama suka tafi.

Faruk ya ɗauka cewa Mariya ta ji nasihar Daddy, ta kuma ɗauketa kamar yanda Daddyn ke fata, amma sai ya ga saɓanin haka. Dan suna komawa gida ta wuce ɗakinta ɗauke da Hilal a hanunta, wanda ya yi bacci. A mamakance ya bita da kallo har ta shige ɗakin. Ji ya yi yau ba zai iya turewa ba kamar yanda ya saba, dan haka ya bita ɗakin dan ya mata magana. A bakin gado ya sameta tana kwantar da Hilal.

“Mariya”

Ya kira sunanta. Ta juyo ta kalleshi.

“Na ɗauka cewar ko da laifi na miki, za ki yafe min saboda nasihar da Daddy ya mana ɗazu. Na ɗauka cewar ko da kina jin haushina ne za ki sauƙo saboda maganar Daddy... Amma kuma kin tabbatar min da ba haka ba ne, tun da har kika dawo ɗakinki a maimakon nawa.”

Mariya ta yi shiru tana kallonsa. Wai da shi haka yake zaton tana da sauƙin kai?. Ai ko ya yaudari kansa da zuciyarsa. A ta waje ne jama'a ke mata kallon me sauƙin kai, amma a ta ciki sam Mariya bata da taushin zuciya.

“Faruk! A gaskiya ba na jin zan sake haɗa ɗaki da kai. Ballantana har na haɗa shimfiɗa da kai... Wannan a baya ne, ban da yanzu!”

Ta yi maganar tana juya masa baya, tare da nufar barthroom. Amma sai ya riƙo hannunta ya dawo da ita baya. Ta kalli hannunta da ya riƙe, sannan ya kalli fuskarsa.

“Faruk! Are you trying to hurt me?”

Ta tambaya a mamakance. Faruk ya kalli hannunta da ya matse. Da sauri ya saki hannun nata, sannan yace.

“Mariya, look, I don't want to hurt you or cause you any harm. I just want to know if you've stopped loving me. Just be honest with me!... A farkon aurenmu ba haka muke zaune ba. There is love and care. Me ya sa komai ya sauya yanzu? Could you explain to me why?”

Ko gezau ba ta yi ba ballantana ta ba shi amsa. Jin haka ya sa Faruk ya ɗora yatsun hannunsa biyu a kan karan hancinsa ya rintse ido. Sannan ya buɗe idonsa.

“Mariya!. Idan sona kika daina ya kamata ki faɗa min. Ni kuma a shirye nake domin sawwaƙe miki, da ace mun ci gaba da yin irin wannan zaman da za mu riƙa cutar da junanmu!...”

Jin yana batun rabuwa ya sa Mariya ta saka ƙwayar idonta cikin nasa. Sannan a hankali bakinta ya motsa cikin faɗin wata kalma. A take ƙwayar idonta ta sauya kala zuwa ja. 

Wani irin jiri Faruk ya ji ya kwashe shi. Hakan ya sa ya yi saurin dafe kansa yana yin baya. Idonsa ya rintse gam, sannan ya buɗe yana jin wani irin juyawa da kansa yake. Juyowa ya yi ya kalli Mariya dake tsaye. A take ya ji tunaninsa ya birki ce. Sai ya kasa tuna sanda ya shigo ɗakinta. Ya kasa tuna maganar da yake, kamar kuma wani abu yake nema a wurin wani.

“Mary!”

Ya kira yana kallonta.

“Papi lafiyarka ƙalau?”

Sai ya sauƙe hannunsa daga kansa yana kallon ɗakin kamar baƙonsa. Gaba ɗaya ya kasa tuna abin da ya faru a ɗakin.

“Me nake yi a nan?”

Wani irin makirin murmushi ta yi na gefen baki. Sana ta nufe shi, ta tsaya a gabansa ta yanda har suna musayar numfashi. 

“Baka da lafiya Papi. Mu je na kaika ɗakinka”

Ta faɗi tana kama hannunsa na dama. Sannan ta shiga jansa zuwa waje. Kuma bai musa mata ba. Ya bi bayanta yana son tuna abin da ya kai shi ɗakinta. Amma ya kasa tunawa. Har ɗakinsa ta kai shi. Sannan ta zaunar da shi a bakin gado. Ta ɗauki ruwa ta bashi ya sha, har zuwa lokacin bai fita daga cikin ruɗanin da ya shiga ba.

“Ba na so ka cika zurfafawa a tunani. Dan haka ka kwanta ka huta”

Ta faɗa tana shafa sumar kansa. Yanzu ma bai musa mata ba. Kansa kawai ya gyaɗa sannan ya kwanta a kan gadon ba tare da ya sauya kayan da ya fita da su ba. Ba ta bar ɗakin ba sai da ta tabbatar da ya yi bacci. Sannan ta sumbaci goshinsa, ta miƙe ta fita.

A yanzu ba ta shirya rabuwa da Faruk ba, saboda har yanzu tana sonsa, kuma bata jin za ta iya rabuwa da shi, sai dai idan har shugaban bayin shaiɗan ya buƙaci ta sadaukar da shi ne. To a nan fa ba makawa za ta bayar da shi. Amma yanzu dai kama bata shirya ba.

(Aikin ɓirr! In ji tusa🧐)

*BB paradise hotel.*

MUKTAR POV.

Muktar da abokin aikinsa ne tsaye a gaban ginin hotel ɗin ‘BB paradise’. Binciken hanyar da Munira ta bi a sanda ta fito daga ginin hotel ɗin shi ne ya sa suka buga uban sammako.

“Sir!”

Muktar ya juyo ya kalli Ali, abokin aikin nasa da ya kirashi.

“Me zai hana mu binciki CCTV camera footage ɗin wancan super market ɗin?. Ina ga kamar za mu iya samun wani abu”

Muktar ya ɗaga kai ya kalli super market ɗin dake opposite da hotel ɗin. Kafin ya duba CCTV cameras ɗinsu dake saƙale a gaban ginin. Ba tare da yace komai ba ya nufi titi da nufin tsallakawa. Ali ya bi bayansa har zuwa cikin super market ɗin. Ko da suka shiga sai suka iske cewa babu ma'aikata sai masu aikin share wurin. 

“Barkanku da aiki”

Mutum biyun dake aiki a wurin suka amsa.

“Dan Allah zan iya ganin ma'aikatan wurin nan?”

Suka dubi juna a tare. Kafin suka kuma dubansu.

“Eh Abubakar manager ne kaɗai ya zo”

Muktar ya gyaɗa kansa.

“To ko zan iya ganin shi managern?”

Suka kuma diban juna. Alamun dai basu yarda da su ba. Kuma su Muktar ɗin sun gane hakan.

“Mu jami'an 'yan sanda ne... Za ku iya yarda da mu”

Muktar ya faɗa yana nuna musu ID card ɗinsa. Sai a lokacin suka ɗan yarda da su kaɗan. Kuma da haka ɗaya daga cikinsu ya juya ya nufi ƙofar wani office. Jim kaɗan ya dawo tare da wani mutum, wanda da alama shi ne Abubakar managern.

“Salamu alaikum”

Faɗin Muktar yana miƙa masa hannu alamun su gaisa. Abubakar ya amsa yana miƙa masa nasa hannun suka gaisa, kafin suka gaisa da Ali. Sai ya ci gaba da kallonsu cikin rashin sani.

“Ko zan iya sanin dalilinku na son ganina?”

Ya tambayi tambayar dake rubuce a kan fuskarsa. Muktar ya yi murmushi.

“Mu jami'an 'yan sanda ne. Kuma muna bincike a kan wani kisa da aka yi wata ɗaya da ya wuce. Binciken mu ne ya biyo ta kan super market ɗinku. Amma fa ba wai abin ɗaga hankali ba ne, taimakonku kawai muke buƙata!”

“Allah ya sa za mu iya”

“Da yardar Allah ma za ku iya. A ranar da aka rasa victim ɗin kafin a tsinci gawarta ta ziyarci wannan hotel ɗin dake opposite da super market ɗinku. Kuma da muka duba footage na ranar da ta ɓata ba mu samu komai ba. Hasali ma an goge duk wani footage na ranar. Dan haka muke buƙatar taimakonku. Ta hanyar nuna mana footage ɗin ranar da ta ɓata daga CCTV Cameras ɗinku!”

Manager ya yi shiru kawai. Kamar ya yarda kamar kar ya yarda, kuma ba komai ya sa ya ji kamar kada ya yarda ba face jin batun ɓata da kisan kai.

“Kaga Abubakar Sadik. Taimakon da za ka mana a wannan case ɗin shi zai sa mu iya kama mai laifin da ya kasheta. Idan har baka taimaka mana ba. Makashin zai ci gaba da yawo a cikin gari, kuma cikin kwanciyar hankali, tunanin cewa ya aikata wani kisa ba tare da an kamashi ba zai ƙara ba shi access na ƙara kashe wani. Kaga hakan ya bawa aikinsa damar ci gaba... Babu wanda ya san gobe, wata ƙila sai ka ga har ya faɗi kan wani naka!”

Jikin manager ya yi sanyi. Kuma kalaman Muktar na hikima sun taɓa zuciyarsa. Dan haka ya gyaɗa kansa. Sannan yace su biyo shi zuwa CCTV control room.

Shi da kansa ya binciko musu footage ɗin ranar da aka yi kisan. Kuma cikin taimakon Allah sai suka samu abin da suke so. Dan tun daga kan zuwan Mubarak hotel ɗin, da zuwan Munira duk sun gani. Kuma har fitar Munira daga hotel ɗin sun gani. Sannan a cikin footage ɗin suka ga wata baƙar mota ta fito daga hotel ɗin, ta bi bayan Munira. Footage ɗin na zuwa nan ya tsaya...

“Daga wannan camerar ta 08 babu wata a gaba?”

Muktar ya tambaya. Manager ya gyaɗa kai.

“Eh, daga wannan babu wata camera!”

Muktar ya gyaɗa kansa. Sannan suka yi wa Abubakar godiya suka fita daga super market ɗin. Jikin motarsu suka koma. Inda Muktar ya tsaya a jikin motar yana nazari. Ganin ya yi shiru ya sa Ali faɗin.

“Sir! Yanzu mi ye abin yi na gaba?”

“Dole muna buƙatar sanin mutanen cikin motar nan. Sannan bayanai a kan motar, da kuma wuri na gaba da Munira ta je bayan hotel ɗin nan...”

Ya ja fasali yana saka hannayensa cikin aljihun wandonsa. Sannan ya juya ya kalli hanyar da suka ga Munira ta bi a footage ɗin da suka kalla.

“Wata ƙila waccan kwanar ta kusa da me lemon can ta shiga. Wata ƙila kuma ta miƙe hayar nan ne har zuwa wurin da suka saceta. Wata ƙila kuma tun a sanda ta fito daga hotel ɗin nan suka saceta. Zargin ya taru ya min yawa Ali. Komai zai iya faru”

Ya dakata yana rage girman idonsa. A lokacin da wata mata ta tsaya kusa da mai lemon da yake kan wata kwana.

“Ali! Mu je”

Yana faɗin hakan ya soma tafiya. Ali ya bi bayansa ba tare da neman ba'asi ba. A gaban rumfar me lemon suka tsaya. Sai da suka gaisa da shi sannan Muktar yace.

“Baba akwai wani abu da ya faru wata ɗaya da ya wuce. Ban sani ba ko idan na maka tambaya a kai za ka iya tunawa!”

Tsoho me lemo yace.

“Eh to yaro. Yi tambayarka, idan na iya tunawa in amsa maka, idan kuma na gaza sai a ɗau haƙuri”

“Allah ya baka ikon tunawa Baba. Wata ɗaya da ya wuce. A wata ranar asabat, da misalin ƙarfe shida na yammaci. Akwai wata matashiya, fara me ɗan siririn jiki, da ta zo wucewa ta nan hanyar!?”

Baba mai lemo ya yi shiru yana son ya tuna. Can kuma sai yace.

“Wani kalar kaya ne a jikinta?”

“Baba tana sanye da abaya ruwan goro!”

Ali ya amsa masa. Baba ya kuma yin shiru, can kuma sai ya gyaɗa kai.

“Ƙwarai kuwa da gaske, na gano, lokacin da ta zo ta wuce ina zaune a nan. Har nake cewa wata ƙila wani mugun abin ne ya biyota...”

Muktar ya yi murmushi.

“Yauwwa Baba. To ko za ka iya tunawa da inda ta yi bayan ta wuce ta nan ɗin?”

“Ƙwarai zan iya tunawa. Dan har ta ƙulewa ganina idona na kanta. Saboda na ga kamar akwai wata baƙar mota dake bibiyarta.”

Tsabar jin daɗi yasa Muktar zama kusa da baba. Sannan yace.

“Haka nake son ji Baba. To nuna min ta inda ta bi”

Baba ya juya bayansa, sannan ya nuna musu layin dake bayansa.

“Ta nan haka ta bi. Kuma har ta ɓace min baƙar motar nan na binta”

Muktar ya gyaɗa kansa. Sannan ya miƙe tsaye. Ya miƙawa baba Hannu suka kuma gaisawa. Ya masa godiya. Suka juya zuwa wurin motocinsu. Yana shirin shiga motar ya tsinkayo muryar Ali cikin faɗin.

“Sir ya kamata mu shiga layin mu bincika ko akwai wanda ya ga sanda aka ɗauketa”

Ba tare da ya juyo ba ya yi murmushi. Sannan yace.

“Ka ɗan juya bayanka ta ɓarin hagu. Akwai wani matashi a kan mashin da yake amsa wayar ƙarya tun sanda motarmu ta tsaya a nan. Ɗa leƙen asiri ne. Idan muka ce za mu shiga layin a yanzu akwai matsala. Ni da kai ne kawai, kuma mu duka ba mu da bindiga. So sarkin yawa ya fi sarkin ƙarfi. Yanzu mu koma headquarter. Next time za mu haɗe da shi!”

Yana gama faɗin hakan ya buɗe motarsa ya shiga ciki. Ali ya juya ya kalli matashin dake waya yana satar kallonsu. Kuma ba tare da yace komai ba shi ma ya zagaya ta ɗayan ɓangaren ya shiga motar ya ja suka bar wurin. 

*No.42, Inuwa Wada crescent, Utako, Abuja.*

*08:32 na safe.*

FARUK POV.

Kasancewar yau an tashi da yayyafi ya sa daddaɗar iskar dake haɗe da sanyin ruwan saman a aka yi yake kaɗa curtains ɗin dake ɗakin. Iskar da ta ɗan ƙara ƙarfi ce tasa windown ɗakin ya buɗe. Sannan iskar ta kaɗa labulen da yake a saitin inda gadon ɗakin yake.

Sanyin iskar ya busa a kan fatar jikinsa. Hakan ya sa ya motsa ƙafafunsa dake cikin takalmi. Kafin ya rintse idonsa dake rufe, saboda wani ciwo da kansa ya fara lokaci guda. Hannunsa na dama ya ɗaga ya ɗora a kansa. Sannan ya ja iska ta bakinsa cike da jin zafin ciwon kan.

A hankali ya buɗe idonsa. Sannan ya rufe, ya kuma buɗewa, ganin gari ya yi haske ya sa ya yi saurin miƙewa zaune. Ya dafe kansa dake masa ɗan karen ciwo. Da ƙyar ya miƙe tsaye ya shiga banɗaki. Bayan wani lokaci ya fito. Ya yi sallahr asuba da ta wuce shi. Bayan ya idar bai miƙe daga kan dardumar ba sai da ya yi ta jero istigfar.

Saboda rashin yin sallahr a kan kari. Haka ya zauna a kan dardumar yana nazarin da bai san na miye ba. Har yanzu yana jin kamar akwai abin da ya manta, kamar akwai wani abu da aka goge daga cikin tunaninsa. Amma kuma ya kasa tuna miye. Jin an buɗe ƙofar ɗakin ya sa ya ɗaga kansa ya kalli Mariya da ta shigo. Ganinsa cikin wannan yanayin da ya kwana da shi a jiya ya sa ta yi miskilin murmushi. 

“Sai yanzu ka farka?”

Ya kalleta. Amma bai ce mata komai ba. Dan ji ya yi bakinsa ya yi nauyi, ga kansa da yake sarawa.

“Ya Mu'az ya zo yana waje. Yace ya jika shiru ba ka je barrack ba, kuma ya kira wayarka baka ɗaga ba, shi yasa ya zo!”

Da ƙyar ya iya miƙewa tsaye. Sannan ya sa hannu ya cire rigar jikinsa yana faɗin.

“Ki ce masa ina zuwa!”

Mariya ta juya kai, sannan ta fita daga ɗakin. Ta dawo ƙasa. Idan ta bar Mu'az da Hilal zaune suna wasa. Ganin ta fito ita kaɗai ya sa Mu'az ya ɗaga kai ya kalleta.

“Yana ina?”

Ta zauna a kan kujera tana faɗin.

“Wanka zai yi. Amma yace yana zuwa”

Mu'az ya gyaɗa kai, sannan yace.

“Me ya same shi wai?”

“Kwana ya yi da ciwon kai, shi yasa ya makara”

Ya kuma gyaɗa kansa yana ɗaga Hilal. Suka ci gaba da wasa da Hilal ɗin, har zuwa sanda Faruk ya sauƙo sanye da kayan aikinsa, wato kakin sojoji. Kana ganinsa ka ga wanda ba ya cikin nutsuwa, ko kuma mara lafiya.

“Kaigama!”

Mu'az ya kira yana miƙewa tsaye, yana riƙe da Hilal. Faruk ya ɗan yi murmushi yana lumshe idonsa da kalarsa ta sauya. Sannan ya buɗe shi a kan Hilal.

“Idan kan naka bai daina ciwo ba za ka iya komawa ka huta”

Faruk ya girgiza kansa.

“A'a. Zan iya zuwa barrack. Mu je kawai”

“Kuma fita za ka yi ba tare da ka ci abinci ba?”

Mariya dake gefe ta faɗi. Hakan ya sa suka dubeta a tare.

“Yanzu na makara. Ki aje min abincin dare kawai”

Faɗin Faruk.

“A'a ka zauna ka ci abincika kawai”

Cewar Mu'az.

“Bana jin cin abincin ne. Mu je kawai, zan ci abincin a barrack”

Mu'az ya jijina kansa, sannan ya miƙawa Mariya Hilal. Suka mata sallama suka fita a motar Mu'az. Suna tafiya a hanya Ƙaddara tasa Mu'az tsayawa a wani boutique me sunan ‘UMMUL BANAT BOUTIQUE’. A sanda motar ta yi parking a harabar boutique ɗin Faruk ya ɗaga kansa ya karanta sunan boutique ɗin. Sannan ya kalli Mu'az yana faɗin.

“MJ me za mu yi a nan?”

Mu'az na cire seat belt ya amsa da.

“Na'im ne yace na sai masa sweater”

“Okay mu je”

Ya faɗa yana buɗe ƙofar motar. A tare suka nufi ƙofar shiga boutique ɗin. Boutique ɗin da ƙaddarar Mu'az ke zaune a ciki. Boutique ɗin da zuwansa cikinsa zai sauya rayuwarsa gaba ɗaya.

Kamar yanda Na'im ya wassafa masa yanayin sweatern da yake so ita ya ɗauko masa har guda biyu. Rigunan na riƙe a hannunsa suka nufi wurin cashier. Ya juya kansa yana yi wa Faruk magana. Ya ji ya ci karo da mutum. Kuma a lokaci guda abinda ke hannun mutumin da sukayi karon, wanda yake da tabbacin ya fishi tsayi ya zube a jikin rigarsa.

A lokaci guda zuciyarsa ta tafarfasa har ta fara shirin ƙonewa. Hakan ya sa ba tare da ya duba da wa ya ci karo baya ɗaga hannunsa da bai riƙe rigar da shi ba, ya sharara wa budurwar dake tsaye a gabansa mari.

Wata iriyar ƙamewa ta yi. Ta saki kofin ruwan dake hannunta, wanda ruwan cikin ya zube a jikin rigarsa. Sannan ta ɗora hannunta na dama a kan kuncinta. A take hawaye suka soma zubowa daga raunannun idanuwanta. Da ƙyar ta iya ɗaga idonta ta saka su cikin nasa.

Kuma shi ma sai a lokacin ya samu damar kallonta. Wata farar matashiya ce, da a shekaru ba za ta ɗara Mima ba. Hawayen da suka wanke mata fuska ya sa ya ga fuskar tata har wani ƙyalli take. Sanye take da farar Oxford shirt. Da kuma baƙar straight skirt. Ta yafa baƙin veil a kanta. Kuma ya lura da kamar kayan su ne wanda masu aikin wurin suke sakawa.

Ƙwayar idonta dake rawa a kan fuskarsa, da kuma hawayen da ya taru a cikin idonta da yake ƙyalle saboda hasken fitilun wurin yasa ya ji kamar yana nitsewa cikin wani abu me kama da gajimare. Akwai rauni, haɗe da neman taimako a cikin idonta. Sannan ya ga fata da kuma sa rai a cikinsu. Yanayin yanda ta turo fatar bakinta ta ƙasa zai sa ka san cewa shagwaɓɓaɓɓiya ce tun tana da ƙarancin shekaru, ko kuma wadda gata ya yi wa yawa.

“Mu'az!”

Faruk ya kira yana taɓa kafaɗarta. 

“Humm!”

Ya amsa kamar wanda ya dawo daga WATA DUNIYA. Ya kalli Faruk, sannan ya sake kallon budurwar dake tsaye a gabansa har zuwa lokacin. Tana dafe da kuncinta. Ga hawayen da take zubarwa, sannan bakinta da ta turo cikin shagwaɓa yana rawa kaɗan. ‘Oh lord have mercy!’ Ya faɗi a zuciyarsa.

“Wai me ya faru ne?”

Faruk ya tambaya. Amma sai Mu'az ya kasa magana. Ya ci gaba da kallonta. Har zuwa sanda wata murya ta kira sunan.

“Halima!”

Daga bayansa. Hakan ya sa ya juya, yayin da ita kuma budurwar me suna Halima ta kalli Kairat ƙawarta da ta kirata. Dan haka sai ta sauƙe hannunta daga kan fuskarta. Ta sunkuyar da kanta ƙasa, ta raɓa Mu'az ta wuce wurin Kairat.

“MJ!”

Faruk ya kuma kira. Mu'az ya juyo ya kalle shi. Sai kuma ya kalli rigunan da yake riƙe da su, haka kawai ya aje rigunan a kan wasu kaya. Ya nufi hayar fita. Kai a kulle Faruk ya bi bayansa. Dan shi sam bai ga tahowar yarinyar ba, ballantana ya ga sanda suka yi karo da Mu'az ɗin.

“Me ya faru wai?”

Kairat ta tambayi Halima da har zuwa lokacin bata daina hawaye ba. Sai ta juyo mata da ɓarin fuskarta na dama. Inda shatin hannun mutumin da ya mareta ya fito har guda huɗu. Wurin har ya yi ja. Ya kuma kumbura.

“Na shiga uku? Wai wancan sojan ne ya mareki haka?”

Kairat ta tambaya tana zaro ido. Tare da kama gefen fuskar ƙawarta tana ganin yanda wurin da aka mareta ya yi ja. Cike da shagwaɓar da ta zame mata jiki Halima ta gyaɗa kai tana goge ƙwalla. Sannan cikin murya me sanyi tace.

“Haka kawai bawan Allahn nan ya sharara min mari, wai dan na bige shi. Kuma fa sai da na kauce masa, shi ne bai kula ba!”

“To Allah ya saka miki. Ya hana masa sukuni saboda marainiyar Allah da ya cutar!”

Kamar an kunna famfo haka ta ci gaba da zubar da ƙwalla. Kuma da ma ita can haka take. Abu kaɗan kan iya sakata kuka, ballantana yanzu da ta sha mari. Har zuciyarta ta jawa wannan azzalumin sojan Allah ya isa ta fi sau dubu. 


MARIYA POV.

Kukan Hilal da ya cika ɗakinta ne yada ta ja dogon tsaki. Sannan ta juyo ta kalle shi. Yanayin zaman da ya yi kaɗai ya sa ta gane cewa bayan gari ya yi a cikin diapers ɗin dake jikinsa. Wani tsakin ta ja, sannan ta ci gaba da latsa wayarta hankali kwance. Kukan nasa da ya ci gaba da tashi ya sa ta kalle shi a hasalle, sannan ta daka masa tsawar da za ka dafa ƙur'an kan cewa ba ita ta yita ba.

“Ka rufe min bakinka a wurin!”

Amma bai yi shirun ba. Sai kukan nasa da ya ƙarawa volume. Wani dogon tsakin ta kuma ja. Sannan ta miƙe tsaye ta fita daga ɗakin, ta kulle ƙofar ɗakin. In yaso ya je can ya yi ta yi shi kaɗai.

Tana taka stairs tattoo ɗin dake bayan wuyanta ya soma haske. Hakan ya sa ta ƙame a wuri ɗaya. Domin ta san kira ne daga shugaban bayin shiaɗan. Bata raba ɗayan biyu ba suffar Wahash ta bayyana a tsakiyar falo. Hakan yasa ta sauƙa ƙasa da gudu. Sannan ta yi saurin zubewa a ƙasa, ta yi wa shugaban bayin shaiɗan sujjada. 

“Giram gareka Wash. Duk wani shugaba da ba kai da shaiɗan ba ba a kan gaskiya yake ba!”

(A'uzubillah!)

Wahash ya sa hannu ya ɗago da ita, ya miƙar da ita a kan ƙafafunta. Amma kanta a ƙasa cike da girmamawa irin tasu ta 'yan wahala a duniya.

“Rezor!”

Wahash ya kira. Hakan ya sa ta ɗaga idonta ta kalli fuskarsa.

“Mijinki da ɗan uwanki, da kuma wani jami'in ɗan sanda na shirin haƙa ramin binne kansu!”

Cike da rashin fahimta tace.

“Ban gane ba shugaban bayin shaiɗan!”

Wahash ya juya bayansa. Sannan ya yi taku biyu gaba. Ya ɗan juyo kaɗan ya kalleta.

“Duk da na sa a goge duk wata shida da za ta nuna cewar ke kika kashe Munira da kuma Danesh sai da suka yi ƙoƙarin zaƙulo wani abin. Yanzu haka shi ɗan sandan da suka ɗora a kan aikin yana ta binciken gano wanda ya kashe Danesh da Munira, domin kuwa duk sun gane cewa makasan nasu mutum ɗaya ne ko biyu. Ko ma sama da haka, kuma da alama suna daf da cimma gano ki. Ganoki kuma yana nufin gane ƙungiyar jajayen bayin shaiɗan!...”

Mariya ta girgiza kanta da sauri, sannan ta tsaya avbayan Wahash tana faɗin.

“Yanzu wani mataki aka ɗauka a kansu... Da ace asirin ƙungiya ya tonu tadalilina gwanda a kawar da mijina da kuma ɗan uwana. Idan har asirin ƙungiya ya tonu ina zan saka kaina Wahash?!”

Wahash ya girgiza kansa, sannan ya juyo suka fuskanci juna.

“Mijinki da ɗan uwanki ba su ya kamata mu kashe a yanzu ba. Shi wannan ɗan sandan me sunan Muktar shi ne babban haɗarinmu a yanzu. Dan haka shi ne wanda za mu fara kawarwa a duniya”

Ba tare da ta nemi sanin waye ɗan sandan ba tace.

”Ina fatan yin hakan ya kawo ƙarshen wannan tsinannen binciken da aka fara. Da dukkan goyon bayana na amince da hakan Wahash!”

Wahash ya gyaɗa kansa. Sannan ya lumshe idonsa, cikin ƙasa da sakanni ya ɓace a falon. Mariya ta ja dogon tsaki tana jin haushin Mu'az da Faruk a lokaci guda. Ta lura da kamar suna so su daƙile mata son kasancewarta ta hannun daman Wahash. Amma ba komai, idan har suka ci gaba da ƙoƙarin tono ramin za ta sa a binne su ciki.

*Unguwar Dutsen Alhaji, Bwari, Abuja.*

*Da misalin 08:20 na dare.*


HALIMA POV.

Mai mashin ɗin da ya ɗaukota tun daga Ummul Banat boutique, wato wurin da take aiki ya tsaya a ƙofar gidan kawunta. Ƙanin mahaifinta, wanda take kira da Kawu Sani. Sauƙa ta yi daga kan mashin ɗin. Sannan ta ɗauko kuɗin mai mashin ɗin ta ba shi.

Ta juyo ta kalli ƙaramin gidan da ya fi ko wani gida nuna halin rashi a layin. Bakinta ɗauke da sallama ta shiga gidan. A tsakiyar gidan ta taka birki. Ta shiga kallon jama'ar gidan dake kaikawo. Duk yawan mutanen gidan, an rasa wanda zai amsa mata sallama sai Mama Sadiya. Wato matar Kawu Sani ta farko.

Ba tare da tace ko ta yi komai ba ta wuce ɗakin 'yan matan gidan. Su huɗu ta samu zazzaune a ɗakin suna sabgarsu. Sallama kawai ta yi ta shiga cikin ɗakin. Kai tsaye ta wuce wurin da take aje kayanta, wato kusa da katifarta ta kwana. Jakarta ta sauƙe. Sannan ta zauna a bakin katifar tata tana jin yunwar dake cikinta na ƙara girmama.

“Halima!”

Zaliha 'yar Mama Sadiya ta farko ta kira sunanta. Hakan ya sa ta juyo ta kalleta.

“Me yake damunki?”

Ta shagwaɓe fuska kamar yadda ta saba. Sannan ta nuna mata gefen fuskarta.

“Dubi ki ga abin da wani mugun soja ya min yau a boutique. Wai dan kawai mun yi karo fa shi ruwan da yake hannuna ya zube a jikinsa. Shi ne ya sharara min mari! Wallahi yanzu haka ma wurin ciwo yake min. Ji nake kamar ya karya min ƙashin fuska !”

Ta ƙarashe ƙwallar shagwaɓa na zubo mata. Ta turo baki gaba. Tana jin kamar ta fashe da kuka. Da ace lokacin iyayenta na raye ne da yanzu wannan abin da ya mata ya sa ta kwanta jinya. Saboda a wancan lokacin ita 'yar gata ce. Shagwaɓiɓiyyar iyarta da babanta, saboda har suka koma ga mahaliccinsu ita kaɗai ce 'yarsu.

Mahaifinta Alhaji Auwal Kaska ɗan kasuwa ne me arziƙi dai-dai gwargwado. Matarsa ɗaya, haka kuma 'yarsa ɗaya. Kasancewar tun bayan da aka haifi Halima ba su sake samun wani ɗan ba sai suka shagwaɓata. Gata babu kalar wanda ba su yi mata ba. Shi ya sa ta taso a shagwaɓe.

Domin ko me ta nema za ta samu. Ba ta san babu ba. Shi ya sa a sanda Allah ya yi wa iyayenta rasuwa a lokaci guda ta shiga halin ha'u'la'i. Ba'a samu kanta ba sai bayan kwana arba'in da rasuwarsu. Kuma daga lokacin ne ƙalubalen rayuwarta ya fara. Saboda kaf cikin dangin mahaifiyarta babu wanda ya yi ƙoƙarin ɗaukanta dan ya riƙeta. Kowa yana gudun wahala. A cikin dangin mahaifin nata ma da ƙyar aka samu Kawu sani yace zai riƙeta.

Saboda a lokacin an raba gado, dan daga ita sai shi ne kaɗai suka ci gadon mahaifinta. A sanda ta dawo wurinsa ya lallaɓata da daɗin baki ya ƙwace duk wani abu da aka mallaka mata ya cinye. Sai da kuɗaɗe da kadarorinta na hannunsa suka ƙare sannan ta fara fuskantar taskun rayuwa a gidansa. Dan gaba ɗaya Kawu Sani rikiɗewa ya yi ya sauya mata. A farkon zuwanta gidan ba ta cin abinci ɗaya da sauran iyalansa. 

Saboda ita ba ta saba da cin abinci mara kyau da daɗi ba, shi kuma taƙonsa ya sa gidansa babu kyakkyawan abinci. Amma bayan kuɗaɗen sun ƙare sai ita ma ta dawo tana cin abinci ɗaya da na yaran gidan. Sai kuma tsangwamar da matar Kawu Sani ta farko wato Mama Zulai ke mata. Aikin wahala babu wanda ba ta sakata, kowa na gidan ya rainta. Shi ya sa gaba ɗaya ta tsani rayuwar gidan. Idan ta tuna da yankan ƙaunar da mutuwar iyayenta ta mata.

A rayuwar Kawu Sani, idan kana da kuɗi kai ne mutum. Shi ya sa gaba ɗaya 'ya'yansa mata suke fita domin nemo masa kuɗi. Wasu ma ta hanyar da bata dace ba suke samowa kuɗin. Amma shi bai damu ba, in har za'a kawo masa kuɗi to su bi kowace hanya ma. To Halima bata shiga tara ba sai da Kawu Sani ya bijiro mata da zancen dole ta fara fita neman kuɗi kamar sauran 'ya'yansa. A lokacin ta sha kuka sosai, duk da da ma can ita kuka ba ya mata wahala.

Sai dai ta riga tasa a ranta cewa ba za ta taɓa yin abin da su Jidda babbar 'yar Mama Zulai ke yi ba, na bin maza domin samun kuɗi. Shi ya sa ta naimi taimakon Zaliha kan ta tayata naiman aiki. Shi ne har ta samu aiki a Ummul Banat boutique. To da wannan aikin ne take samun kuɗin da take bawa kawu Sani, dan ta samu ta zauna a gidansa. Amma duk da haka ba ta da kwanciyar hankali, saboda masifar Mama Zulai ba ta barinta ta huta.

“Ayya. Sannu, kuma wurin ya yi ja sosai, bari in shafa miki man zafi!”

Faɗin Zaliha cikin tausayawa. Halima ta gyaɗa kai tana jin tausayin kanta, saboda yanzu haka ma kanta ciwo yake. Zaliha ta miƙe ta nufi jakarta ta kaya, ta ɗauko man zafin. Sannan ta dawo ta zauna kusa da Halima, ta shafa mata a gefen fuskar tata da ya kumbura.

“Kin yi sallah?”

Zaliha ta tambaya. Halima ta gyaɗa mata kai a shagwaɓe. 

“To Mama ta kusa gama girki, idan ta gama sai na zubo mana mu ci”

Ta kuma gyaɗa kai, sanna ta kwanta tana jin kanta na ƙara mata ciwo. Idonta ta lumshe, fuskar wannan mugun sojan ta shigo cikin tunaninta, dan haka ta yi saurin buɗe idonta gabanta na faɗuwa. Dan haka kawai take ganinsa kamar wani dodo. Ƙwafa ta yi, sannan ta cije leɓenta na kasa. Ta juya kwanciyarta tana ja masa Allah ya isa.

“Insha Allah ba za ka samu sukuni ba tun da ka ɗaga hannunka ka mareni. Mugu me jar fuska kawai... Banza ƙatoto!”

Ta faɗi a zahiri, zuciyata na zafi da abin da ya mata. Kamar daga sama ta ji Mama Zulai na ƙwala mata kira.

“Ke Halima!. Halima!”

Idonta ta rintse. Ko wani ɗan ƙaniyar ne ya faɗawa wannan masiffafiyar matar ta dawo?. Miƙewa ta yi zane, tana faɗawa zuciyarta cewa yanzu za'a haɗata da wani aikin. Ba'a barta ta huta da gajiyar da ta kwaso a wurin aiki ba, an zo za'a ƙara mata da wani aikin.

Tana tura baki gaba tana shagwaɓe fuska ta ɗaga labulen ɗakin da suke ciki, tana amsa kiran 'yan farautar da Mama Zulai ke mata. Tsaye ta hangeta a bakin rumfar da ake girki a gidan. Ta haɗe girar sama da ta ƙasa, tana mata wani kallon tara saura kwata.

“Ub*n me kika shiga yi a ɗakin?. Bayan kin san cewa yau girki na ne?”

‘Aikin ƙaniya na shiga yi a ɗakin. Masifaffiya kawai! Ni na saki yin girkin dole?, Da za ki zo ki takurawa rayuwar marainiyar Allah?. Muguwa Azzaluma’

Ta yi maganar duka a zuciyarta. A fili kuma sai wani tsuke baki take tana rau-rau da ido. Tana wani karkata kai, wai duk dan a ji tausayinta. Amma ta san ba za'a ji tausayi nata ba. Tana yi ne kawai dan ya zame mata jiki.

“Ki fito ki zo ki ƙarasa tuƙa tuwon nan... Kuma in kin gama ki rabawa yara... Mtsuww!”

Mama Zulai ta ƙarashe da tsaki. Sannan ta juya zuwa ɗakinta. Jiki a saɓule Halima ta fito daga ɗakin. Tana tafe hawaye na mata zuba. Tana shirin zama a gaban murhun dake ɗauke da tukunya lamba goma. Mama Sadiya ta fito daga ɗakinta tana faɗin.

“A'a me sunana. Ta shi ki je ki kwanta ki huta. Ni zan tuƙa tuwon!”

Halima ta girgiza kai. Sannan ta zauna a kan kujera tana faɗin.

“Ba komai Mama. Zan yi”

“Da dai kin kawo na tuƙa”

“Ai ba yawa, yanzu zan tuƙa”

Da haka ta ɗauki doguwar muciyar tuƙin tuwon da ta kusa kaiwa tsawonta. Sannan ta saka a cikin buɗaɗɗiyar tukunyar. Ta fara ɗiban garin dawar dake gefe tana zubawa a cikin tukunyar. Sai da ta gama tuƙe tuwon, sannan ta shiga rabawa yaran gidan a tray. Ba ita ta koma ɗaki ba sai da ta tabbatar da ta rabawa kowa nasa. Sannan ta koma ɗaki ta kwanta. Tana hawayen da suka zame mata jiki tun shekaru uku baya.

“Halima tashi mu ci tuwo”

Faɗin Zaliha tana aje musu tray ɗin tuwon da ta saka masa miyar kukar da Mama Zulai ta yi. Halima ta miƙe zaune, tana sharar ƙwalla. Ita fa a rayuwa ba ta san cewa mutane na cin dawa ba sai a gidan Kawu Sani. A rayuwarta ta baya ta ɗauka cewa doki kawai ake bawa dawa.

Ashe ita ma za ta wayi gari ta girka tuwon dawa, har ma ta ci shi dan maganin yunwa. Kamar yanda ta saba cin ko wani abincin gidan dan kashe yunwa yau ma haka ta ci. Saboda da ace ita take ɗaukan albashinta ba ta ga dalilin da zai sa ta ci wannan abincin ba.

 Amma ita ko da wuƙa za'a ɗora a wuyanta ace nawa ne albashinta ba ta sani ba. Ko kalarsu ba ta gani, daga an yi albashi Kawu Sani yake zuwa ya karɓa da kansa. Tsakaninta da shi kawai shi ne kuɗin abin hawa.

Gaba ɗaya yau zuciyarta ta fi ko yaushe jagulewa. Na farko abin da Wannan koɗɗaɗen mugun sojan ya mata. Na biyu ga kumatunta da take jinsa kamar ba a jikinta yake ba. Sai kuma wannan tuwon da take cinsa a dole. Dan cusawa kawai take. Amma sam bakinta babu wani ɗanɗano.


*Efab metropolis Estate, Gwarinfa, Abuja.*

*10:18 na dare.*


MUKTAR POV.

Motar Ali ce ta yi parking a ƙofar gidan. Sannan a hankali ƙofar dake gefen driver ta buɗe. Ya fito daga cikin motar, sannan ya rage tsayinsa ya leƙa kansa ƙasan windown. Yana kallon Ali dake cikin motar.

“Gobe ka zo ka ɗaukeni da misalin karfe takwas!”

“Okay sir!”

Ali ya amsa.

“Sai da safe!”

“Sai da safe sir”

Daga haka ya miƙe, sanna ya juya ya nufi gate ɗin gidansu. Motarsa da Ali ke ja na barin wurin aka haske shi da fitilar babur. Hakan ya sa ya kare fuskarsa da hannunsa ɗaya. Sannan ya juyo yana son ganin mashin ɗin. Amma kuma yanda me mashin ɗin ya haske shi ya sa bai iya ganin mashin ɗin ballantana me shi.

A lokaci guda tunaninsa ya hasko masa lokacin da ya lura da wani me mashin da yake bibiyarsu. Sai ya yi murmushi, sannan ya juya bayansa yana sauƙe hannunsa da ya rufe fuskarsa da shi. Sannan hankali kwance ya ƙwanƙwasa ƙaramar ƙofar shiga gidansu.

Ganin haka ya sa me mashin ɗin ya tako mashin ɗin nasa da gudu. Ya iyo kan Muktar da shi. Sai dai kafin ya kai ga isa inda yake har me gadin gidan ya buɗe ƙofar, shi kuma Muktar sai ya yi amfani da wannan damar ya faɗa cikin gidan da sauri. Sanna ya datse ƙofar gidan.

“Yallaɓai lafiya?”

Me gadin da ya buɗe masa ƙofar ya tambaya. Amma Muktar bai amsa shi ba. Sai wayarsa da ya zaro ya aikawa da Ali kira.

“Hello Ali. Idan baka yi nisa ba ina so ka dawo da gaggawa. Wannan mutumin na kan mashin ne ya biyoni har gida ina so ka dawo ka tare min shi!”

Ya faɗi bayan da Ali ya ɗaga kiran.

“Okay sir”

Ali ya amsa daga cikin wayar. Muktar ya kashe wayar, sannan ya sauƙeta daga kunnensa. Ya ƙara matsawa jikin gate ɗin ya leƙa. Sai ya ga har yanzu mashin ɗin na nan. Ya dawo baya yana kaikawo. Shi ko me gadi ya sa shi a gaba yana kallo, dan ya kasa gane abin da yake faruwa.

Yana tsaye a wurin ya ji dirin motarsa da Ali ya dawo da ita. Hakan ya sa ya buɗe ƙofar da sauri ya fita. Amma sai ya ga me mashin ɗin ya tayar da shi ya ja shi da gudu. Kuma shi ma Alin sai ya bi bayansa da mota. Yana tsaye a wurin Ali ya dawo. Kuma tun da ya ga Alin ya dawo shi kaɗai ya san cewa bai samu damar kama shi ba.

“Sir ya kufce mana”

Faɗin Ali da ya fito daga mota. Ba tare da yace komai ba ya gyaɗa kansa. Sannan ya sallami Ali ya koma cikin gidan. Ya tsaya a wurin me gadi tare da faɗa masa cewar.

“Duk wanda ya zo kada ka kuskura ka buɗe masa gate ɗin nan.!”

Me gadi ya gyaɗa kai cike da bin umarni. Dan tun da ya ji haka to akwai matsala. Daga wannan umarnin Muktar ya juya ya nufi cikin gidan. A ƙofar shiga falo ya cire takalman ƙafarsa, sannan ya buɗe ƙofar falon ya sa kai, bakinsa ɗauke da sallama. Mahaifiyarsa da kuma ƙaninsa dake zaune a falon ne suka amsa masa. Kuma a tare suka dube shi.

“Ya Mukhy sannu da zuwa”

Ya yi murmushi yana kallon ƙaninsa.

“Sannu Walid... Karatu ake ne?”

Ya tambaya yana kallon littatafan dake gaban Walid ɗin. A lokaci guda kuma yana zama kusa da mahaifyarsa.

“Eh, muna da test on monday”

“To Allah ya taimaka... Mama ina wuni”

Ya ƙarashe yana gaida mahaifiyarsu. Mama ta amsa da murmushi.

“Lafiya Muktar. An dawo ke nan?”

“Eh Wallahi... Bari na je na ɗan watsa ruwa na zo na ci abinci”

Ya faɗa yana miƙewa tsaye.

“To sai ka fito”

Ya gyaɗa kansa. Sannan ya nufi corridorn dake ƙunshe da ɗakunansu shi da Walid. Ɗakinsa ya shiga. Kuma ya na shiga ya kulle ƙofar ɗakin. Sannan ya zaro wayarsa ya aikawa Kaigama ƙira. Bugu uku ya ɗaga da sallama.

“Wa alaikassalam. Kaigama!”

Daga ɗayan ɓangaren Faruk ya amsa.

“Na'am Mukhy... Fatan dai lafiya?”

“Lafiya, amma ba lau ba...”

Nan ya kwashe kaf abin da ya faru tun daga ranar da ya je BB hotel domin bincike har zuwa kan wanda ya faru yau. Ya zauna a bakin gadonsa yana ƙarawa da.

“... Duk yanda aka yi wannan mai laifin ba mutum ɗaya ba ne. Wata ƙila su biyu ne, ko uku, ko huɗu. Ko kuma ƙungiya garesu. Kuma ina da tabbacin suna da ƙarfin ikon yin duk abinda suke so. Saboda idan ba haka ba babu ta inda za ayi su shigo unguwarmu. Ka san yanda matakan tsaro suke da tsauri a nan. Ammz abin yana bani mamaki!”

Faruk ya sauƙe numfashi. Sannan yace.

“Mukhy! Idan har kana ganin wannan case ɗin zai iya shafar personal life ɗinka zai fi kyau ka aje shi. Ni da MJ za mu iya ƙarasa shi!”

Muktar ya girgiza kansa.

“Kaigama. A baya ban sanka ba, amma wannan binciken shi ne ya haɗani da kai. Kuma tun da na fara wannan binciken ba na jin zan aje shi ba tare da na kai ƙarshensa ba. Idan har zan ji tsoron abin da zai same ni ko ahalina a kan aikina to me ya sa zan fara?. Da ma can na riga na saba da irin wannan abin... So dan haka ba na so ka saka kanka a cikin damuwa, zan ci gaba da bincike a kan wannan case ɗin har sai na kama me laifin nan!...”

Faruk ya yi murmushi.

“Na gode sosai Muktar. Allah ya saka da alkairi”

“Kada ka damu. Da yardar Allah mun kusa kaiwa ƙarshen wannan binciken. Duk wani ci gaban da aka samu i will give you a touch!”

“Na gode sosai. Sai da safe”

“Okay sai da safe”

Muktar ya aje wayar, sannan ya shafa kansa. Ya yi shiru yana nazari, bisa ga dukkan alamu wanna case ɗin ba ƙarami ba ne kamar yanda suke tunani. Dan haka yana buƙatar faɗaɗa tunaninsa domin kaiwa ƙarshensa. Daga haka ya miƙe tsaye, sannan ya shiga barthroom dan ya watsa ruwa a jikinsa.

*No.53, off Justice Clara Ogunbiyi street, Asokoro, Abuja.*

MIMA POV.

Ita da wata cousin sisternsu ne zaune a falo suna gulmar Mu'az. Mima ta dage tana shararowa budurwar me suna Zulaihat labarin kalar cin abinci irin na Mu'az.

“... Kin ga fa waccan layyar haka bawan Allahnan ya cinye rabin ragon da ya yanka tun a ranar farko!”

Zulaihat ta zare ido cikin faɗin.

“Rabin rago fa Mima? Ban da sharri dai!”

Mima ta taɓe baki.

“Wallahi da gaske nake. Kin san ai ba zan miki ƙarya ba. Kin san Anti Maryama ce ta zo ta tayamu suya waccan layyar. To in faɗa miki Ya Mu'az zuwa ya yi compound ya aje kujera, ya hau ya zauna yana aika Na'im ya je ya ɗebo masa idan an soya. Ana soyawa yana ci, kan ki ce me har naman ya faɗa. Haka Anti Maryama ta yi ta mamakin ƙarewar naman. Da aka tambayi Gogan ina nama sai yace ai shi ya cinye kayansa. Anti Maryama har da cewa an yakuwa Mu'az mutum ne?”

Zulaihat ta kwashe da dariya Mima na tayata.

“Wallahi. Ai wannan mutumin da kika ganshi kura ma haka ta ga ta ƙyale a kan cin nama. Ya Mu'az? Humm!”

Bata kai ga rufe bakinta ba, Mu'az ɗin ya buɗe ƙofar falo ya shigo. Saurin gimtse bakinta ta yi. Ta shiga zara ido tana faɗin ta shiga uku a ranta. Dan ta ɗauka cewa ya ji abin da tace, idan kuwa har ya ji ai yau sai ɗan buzunta a gidan nan.

Amma kuma sai ta ga ko kallonta bai yi ba har ya zauna a kan sofa. Hakan ya sa ta gane cewa bai ji abin da tace ba. Ajiyar zuciya ta yi, dan ta san da ace ya ji babu abin da zai hana ya lakaɗa mata na jaki. Saboda Mu'az bai iya kauda kai a kan laifi ba. Daga zarar an masa yake mayar da martani.

Amma kuma ba shi da ruƙo. Dan daga zarar ka masa laifi ya amayar da abinda ka masa zai manta, mintuna kaɗan za ka ga ya dawo yana maka magana da kansa. Kuma da ma yawancin mutum mafaɗaci haka yake.

A sace ta ci gaba da kallonsa. Har ta lura da kamar akwai abin da yake damunsa. Ta riga da ta san halin yayanta. Abu ne mawuyaci ya ganta zaune a falo bai mata magana ba. Ko da ko ita bata fara masa maganar ba, ko tsokanarta ne zai yi.

“Ya Mu'az ina wuni”

Zulaihat ta gaida shi. Sai ya juyo ya kallesu da mamaki. Dan shi a sanda ya shigo kwata-kwata tunaninsa bai ba shi cewar akwai wani ɗan adam a falon ba.

Kuma ba komai ya ja hakan ba face wani halin damuwa da zuciyarsa ta shiga yau kaɗai. Gaba ɗaya tun bayan abin da ya faru a Ummul Banat boutique ya rasa nutsuwarsa. Zuciyarsa da gangar jikinsa na faɗa masa cewar ya aikata ba dai-dai ba. 

Amma kuma ƙwaƙwalwarsa ta kasa yarda da hakan. Gaba ɗaya shi ji yake cewar bai aikata ba dai-dai ba, tun farko wa yace ta buge shi, har ta zuba masa ruwa a jikinsa?. Sai dai kuma wani sashi na zuciyarsa na faɗa masa cewar ya aikata kuskuren marinta. Bai kamata ace tashin farko ya mareta ba, ya kamata ace sai da ya tambayi ba'asi tukkuna.

Amma ya zai yi?. Zuciyarsa ce a kusa, abu kaɗan ke sawa ya harzuƙa, kuma shi daga ya fusata yake mayar da martani. Ture wannan tunanin dake damun kansa ya yi, sana ya amsa gaisuwar Zulaihat.

“Lafiya Zulaihat... Ya gida?”

“Gida lafiya”

Ta amsa tana satar kallon idon Mima da har yanzu a tsorace take. Kuma ba ta ƙara razana ba sai da Mu'az ɗin ya kalleta.

“Mima ina Mummy?”

Ta haɗiyi yawu, sannan ta amsa masa da sauri.

“Tana ɗakinta”

“Me aka dafa yau?”

Ya kuma tambaya.

“Tuwo aka yi. Amma Mummy tasa na dafa maka jollof ɗin couscous”

“Kin saka nama  ko kifi?”

Ta ɗan kalli Zulaihat, dariya na son kufce mata. Sannan ta kalle shi tana amsawa.

“Eh. Na saka maka catfish”

“Zuba min Please”

“To”

Ta faɗa tana miƙewa, sannan ta nufi kitchen. A lokacin Na'im ya sauƙo daga sama. Kuma yana sauƙowa ya yi kan Mu'az. 

“Ya Mu'az ka siyo min sweatern?”

Na'im ya tambaya yana zaunawa kusa da shi. Maganar sweater ta tuno masa da yanda aka yi ya aje sweatern. Lokaci guda hoton ya taho haɗe da na fuskarta, da kuma na idanuwanta da ya fi kalla a fuskar tata. Maimakon yace wani abu sai ya dafe kansa yana faɗin.

“Inna lillahi wa inna ilaihi raji'un!”

Na'im ya taɓa shi.

“Baka da lafiya ne Ya Mu'az?”

Sai ya girgiza kansa yana ɗagowa da shi. Sannan ya ƙaƙalo murmushi.

“Lafiyata ƙalau. Na manta da siyan sweatern ne. Amma gobe inshallah zan siyo maka!”

Yana faɗin hakan ya miƙe tsaye, ya nufi hanyar fita daga falon. Mima da ta fito daga kitchen, hannunta riƙe da plate ɗin abincinsa tace.

“Ya Mu'az ga abincin!”

Sai ya juyo ya kalleta. Ba tare da ya ce komai ba ya nufeta, sannan ya karɓi plate ɗin. Ya juya ya fita daga part ɗin Mummy ba tare da yacewa kowa komai ba. Har ya fice su Mima ba su daina mamakin abin da ya hana shi sukuni ba.

A falon part ɗinsa ya zauna, ya saka abincin da ya karɓa a wurin Mima a gaba yana kallo. Ya kasa ci, kuma ya rasa yanda zai yi da shi. Can kuma sai ya ja wani dogon tsaki.

Haba mana. Ya za ayi wata yarinya ta shigo tunaninsa ta takurawa rayuwarsa, ta hana shi sukuni haka kawai dan ya mareta?. Mutum nawa ya mara a kan sun masa laifi?. Sai ita da aka ƙerata da gwal?. Za ta takurawa tunaninsa?. Idan har ta sake shigo masa tunani sai ya je har Ummul Banat boutique ɗin ya hukuntata.

Da wannan maganar da zuciyarsa ta raɗa masa ya samu sukunin cin abinci. Har ya taso ya koma ɗaki. Ya cire rigar jikinsa ya kwanta a kan gado. Ya kashe wuta da niyyar yin bacci. Amma sai baccin yace ai ba su yi yarjejeniya da shi kan zai ɗauke shi a wannan lokacin ba. Tunaninta kuma ya ƙara dawo masa. Idanuwanta da suke ƙyallin ƙwallar da take zubarwa sun fi komai takura masa.

Hannu ya kai ya ɗauki pillow ya danne kansa da shi, wai ko za ta fice masa a cikin tunani. Amma Wallahi ba ta fita ba. Daga ƙarshe ma sai ya miƙe zaune a kan gadon, sannan ya dafe kansa yana faɗin.

“Ya isa Mu'az. Ya isa!”

Ya faɗawa kansa yana shafa saitin zuciyarsa. Sannan ya ƙara da.

“Babu abin da ya haɗa hanyarka da ta waccan yarinyar. But she's innocent!...”

Wani zancen ya shigo cikin wani. Sai ya rintse idonsa yana furta.

“Oh lord of mercy. Na shiga uku ni Mu'azzam!”

Ya buɗe idonsa. Sannan ya sauƙa daga kan gadon. Ya shiga bayi, ya yi wani sabon wankan, wai ko zai samu yarinyar ta fita daga kansa. Ko da ya dawo ɗakin ya kwanta ba ta sauya zani ba.

Daga ƙarshe sai ya miƙe ya zauna a tsakiyar gadon ya shiga yin salatin annabi. Wata ƙila Allah ya dube shi ya kawo masa ɗauki. A ranar bai yi bacci ba sai da ya sa a ransa cewar zai je ya bata haƙuri, kuma ya amin ce cewar ya aikata mata ba dai-dai ba.

Zuciyarsa ma sai da ta raya masa cewa wata ƙila ma mayya ce. Shi ya sa ta hana shi baccin dare. Amma dai ko ma aljana ce zai je ya bata haƙuri, in ya so ta ci kanta ta sha baƙin ruwa.

°°°    °°°    °°°

_Humm Humm Humm_

_Garin daɗin kowa ya kama da wuta. In ji Malam Tsalha mijin me Koko.😂._

_Da alama Halima da Kairat sun yi addu'a a bakin 'yan amin._

_Sir MJ dodon abinci ya kasa sukuni saboda kuskuren da ya aikata mata_

_Wai ni ina Maimuna ne?_

_To a yi dai mu gani_

_Share fi sabillilah❤️_

“Maryam! Maryam! Maryam ke!”

Mummy dake cikin kitchen ta ƙwalawa Maryam dake zaune da Maimuna a falo kira.

“Na'am Mummy”

Maryam ta amsa tana nufar kitchen ɗin. Ta tsaya a ƙofar kitchen ɗin, sannan ta leƙa kanta ciki.

“Mummy ga ni”

“Tsabar iskanci kina ji ana kirana amma ba za ki iya kawo min wayar ba?”

Maryam ta ɗan yi dariya irin ta marasa gaskiya ta na sosa kai.

“Yanzu za ki je ki ɗauko min wayar ne? Ko tsayuwa za ki ci gaba da yi a nan har Mahadi ya bayyana?”

Da sauri Maryam ta dawo falo, inda Maimuna ke zaune tana cin abinci. Ta ɗauki wayar Mummu dake chargy. Sannan ta kai mata wayar ta dawo ta zauna a wurin Maimuna. Ganin mahaifiyarta ce mai kiran ya sa Mummy ta bi bayan kiran. Bugu uku Hajiya ta ɗauki wayar da sallama.

“Hajiya Ina wuni?”

Mummy ta gaisheta cike da girmamawa.

“Lafiya ƙalau Bara'atu!. Ya gida ya yaran?”

“Lafiyarsu ƙalau. Alhamdullilah. Ya wurin su Faruk da matarsa, Dan Adam mun yi waya da shi ɗazu”

“Faruk lafiya, amma ba lau ba Bara'atu!”

Jin hakan ya sa girar Mummy tatarewa wuri guda. Sannan tace.

“Me ya faru da shi?”

Hajiya ta girgiza kai.

“Matsalar Mariya ce ba komai ba. Duk da dai shi da kansa bai furta min hakan ba. Amma kuma ni na gane hakan tun ba yau ba!”

Mummy ta girgiza kanta.

“To ya za ayi Hajiya?. Tun da shi ba zai iya faɗar matsalarsa ba ballantana a ba shi shawara sai a taya shi da addu'a!”

Hajiya ta sauƙe numfashi.

“To... Haka ne... Allah ya dai-daita tsakani...”

Daga gaka suka ɗan taba hira, kafin suka yi sallama. Ko da Mummy ta gama abin da take a kitchen ɗin sai ta fito. Inda ta samu Maimuna da Maryam zaune a falo.

“Maimuna ya kamata ki tafi gida. Na ga lokaci ya ƙure. Kar Auwwa ta dakeki!”

Maimuna ta miƙe tsaye tana faɗin.

“To Mummy, bari na tafi!”

“Ga shi kuma yau Sadiq ba ya gari. Ballantana su raka ki shi da Maryam”

Maimuna ta girgiza kai tana faɗin.

“Ai ba komai Mummy. Zan iya tafiya Ni kaɗai”

Mummy ta jinjina kai.

“To mu kwana lafiya”

“Allah ya tashemu da alkairi”

“Amin”

Maimuna ta yi wa Maryam sallama, sannan ta fita. Tana tafiya a hanya tana tuna dalilin fitarta cikin wanna daren, kuma ba komai ya ja hakan ba face abinci da Auwwa ta hanata kamar yanda ta saba a wasu lokutan. Dan wani lokacin idan 'yan imanin na kusa ba ta hanata.

“Assalamu alaikum”

Ta yi sallama daga soron gidan. Sannan ta shiga. Gabanta ne ya soma faɗuwa tun da ta yi arba da Auwwa tsaye a tsakar gidan. Ta ƙame a gu ɗaya. Hannunta kan ƙugu tana jijjiga kamar me shirin hawa bori. Tun da ta ga haka ta san cewa yau kam ta banu.

“Daga gidan ub*n wa kike?”

Auwwa ta tambaya. Maimuna ta haɗiye yawu jikinta na rawa. Sannan tace.

“Gi... Gi... Gidan su... Maryam na je!”

“Saboda ke gaki kwaɗayayyiya ko?... Su kuma ga su dangin waliyyai, masu zuciyar tausayi?... Shi ne kika ɗauki ƙafa kika tafi gidan...”

Ta dakata tana cafkowa hannunta. A take Maimuna ta fashe da kuka. Sannan ta soma roƙon Auwwa.

“Dan Allah Auwwa ki yi haƙuri! Dan Allah! Dan Allah!..”

Auwwa ta ɗaga ɗayan hannunta da bata riƙeta da shi ba, ta doke mata baki har sai da jini ya fara fita daga bakin nata. Maimuna ta fashe da wani sabon kuka, a sanda ta ga Auwwa ta nufi gindin murhu da ita. 

A gaban murhun ta durƙusar da ita, sannan ta sa wani cokali a cikin murgun, ta ɗaiko garwashi, ta ɗora a kan hannun Maimuna. Haka Maimun ta yi ta ƙwalla ƙarar azaba tana kuka tana roƙon Auwwa. Amma ko a jikinta. Ga shi su ba maƙota garesu ba bare a ji a kawo mata agaji.

“Shegiya matsiyaciya. Allah ya sa gobe ma idan na hukunta ki da abinci ki sake zuwa can ki ci!”

Maimuna ta ƙarawa kukanta sauti. Sannan ta durƙushe a wurin tana kuka me ban tausayi. Haka Auwwa ta miƙe tsaye ta tsallaketa ta wuce ɗakinta. Maimuna ta ci kukanta ta godewa Allah. Da ƙyar ta iya tashi ta shiga ɗakinta da babu bulb.

Da akwai, amma kwana nan Auwwa ta cire shi, wai za'a bawa Gambo. Saboda ɗakin da yake kwana nasu ya mutu. Haka ta zauna a cikin sauron da take iya jin kukansu a kunnenta. Da ƙyar ta janyo ledar magungunan da Mummy ta sai mata. Ta sha tana hawaye har zuwa lokacin.

Saboda wannan ƙunan da Auwwa ta mata a yau ya fi na ko yaushe. Da ƙyar ta lallaɓa ta shiga net ɗin. Tana jin yanda ƙashin bayanta yake amsawa. Saboda a kullum rana idan ta zo kwanciya sai bayanta ya amsa. Shi ya sa bata kwanciya kai tsaye, sai a daddafe.

Zaninta ta ja ta lulluɓe jikinta. Duk da yanzu sanyin ya fara ja baya, ba kamar na kwanakin baya ba. Amma da ma ita ko da sanyi ko babu sicklernta tashi take a ko wani lokaci. Har ɓarawo ya saceta ba ta daina zubar da hawaye ba.


HALIMA POV.

Kamar kullum, yau ma haka suka tashi a gidan babu ruwa ko na yin sallah ballantana na yin wanka ko girki. Tana ji tana ganin ƙananan yaran gidan zaune suna harkarsu aka sakata aikin ɗiban ruwa. Kuma ba ta isa ta musa ba, dan ya zame mata dole.

Da zunɓure-zumɓuren bakinta da komai ta fita daga gidan ɗauke da bokiti. Tana tafe tana hawayen da suka zame mata farilla. Gidan dake kusa da nasu ta shiga, sannan ta roƙi matar kan dan tana so a mata lamunin ɗiban ruwa a somon gidan. Matar bata hanata ba. Dan sun ɗan saba a zamanta a unguwar.

Sai da ta cika babbar randar gidan, sannan Mama Zulai tace ta je ta ɗebowa Jidda ruwan wanka. Wai akwai inda take son zuwa yau. Cike da baƙin ciki ta fita daga gidan. Amma ƙiwarta ta hanata ƙarasawa gidan da take shiga ɗiban ruwan. Sai ta tsaya a ƙofar gida. Jim kaɗan ta koma cikin gidan tace ai matar gidan tace ruwan ya ƙare.

“Ke maƙiwaciya ko? Ai ko za ki ga ƙiwa ganin idonki... Jidda! Jidda!”

Mama Zulai ta ƙarashe tana kiran Jidda. Jidda dake ɗakinta na ita kaɗai ta fito tana amsawa.

“Zo ki ɗibi ruwa a randa ki yi wankanki... Ke kuma idan kin ɗibi ruwan nan sai dai idan na mutu!”

A take idon Halima ya ciko da ƙwalla. Da ma kukan a kusa yake. Dan haka ta sake shi takaici na cika ranta. Tana ji tana gani 'ya'yan Mama Zulai suka dinga ɗiban ruwan suna ɓatawa. Kuma ba ta isa tace uffan ba. 

Sai Mama Sadiya ce ta sa ɗaya daga cikin yaranta ƙanana ya je ya ɗibowa Halima ruwa dan ta yi wanka. Da haka Mama Sadiya ta kashe wutar kukan nata. Tana zaune yaron ya kawo mata ruwan. Sannan ta yi wanka ta shirya domin tafiya wurin aikinta. 

Ko abinci bata zauna ci ba. Saboda ita yanzu ba ta jin za ta iya cin wannan busasshen ɗumamen nasu me kama da dutse. Babur ta hau, wanda ya sauƙeta a Ummul Banat boutique. Kuma shigarta cikin boutique ɗin ba wuya ta hango shi yana shigowa.

Wannan farin mugun sojan da ya sauƙe mata rabin fuska jiya. Tana ganinsa ta yi saurin ɓuya a bayan wasu kaya da akajera a cikin boutique ɗin. Dan ba ta ma son wani tsautsayi ya sake haɗata da shi, bare har ta kai ga ya sake marinta.


MU'AZ POV.

Kamar yanda ya kwanta da tunaninta haka ya tashi da shi. Har ya gama shirinsa na fita bata fita daga tunaninsa ba, da ƙyar ya iya samun sukunin cin abinci. Kuma yana gama cin abinci ya yi hanzarin fita daga gida. Kai tsaye ya nufi Ummul Banat boutique.

A sanda ya shiga wurin ya lura da cewar yanzu ma masu aikin wurin suke zuwa. Dan haka ya shiga raba idonsa a kansu, wai ko zai ga tauraruwa mai wutsiyar da ta hargitsa masa lissafi a iyaka jiya kawai. Amma bai ganta ba. Dan haka ya tsayar da ɗaya daga cikin ma'aikatan wurin, ya tambayeta.

“Dan Allah ina neman wata... Wata farar yarinya haka... Fara ce... Eh fara!”

Ya tsaya kame-kamen kammaninta. Dan gaba ɗaya ba yace ga yanda suffar jikinta take ba. Da ace yanayin idonta aka tambaye shi da ya zayyana komai game da shi, ba dan kar ya yi ƙarya ba, zai iya cewa ya san adadin yawan gashin idonta na ƙasa. Saboda su ne abin da ya fi kallo a fuskarta.

“Halima kake nema?”

Ma'aikaciyar ta tambaya. Sai ya kalleta yana tuna sanda wata ta kirata da Halima jiya. Kamar gaula, haka ya gyaɗa mata kai, sanna ya ƙara da.

“Eh, ita ce. Ya aka yi kika sani?”

Sai ya ga ta ɗan yi murmushi.

“Cry-cry baby kenan. Ai na ga sanda ka mareta jiya!”

Kamar wanda ita ma ta koɗa masa marin haka ya ji sauƙar maganarta a tsakiyar kansa. Hakan ta sa ya rintse idonsa. Kafin ya buɗe yana cilla mata tambaya.

“A ina zan ganta?”

“Bata daɗe da zuwa ba ai. Ka duba ta can, ba za ta wuce wurin ba”

Ya dubi inda ta nuna masa. Sannan ya mata godiya ya raɓata ya wuce. A hankali yake duba kayyayakin dake wurin. Har ya wuce, sai ya tsaya cak, saboda wani hoto da idonsa ya ɗauko masa. Ya dawo da baya, ya tsaya a inda ya ganta. Sannan a hankali ya kalli fusarta da ta ɓoye a tsakiyar kayan.

Suna haɗa ido Halima ta zaro nata idon. Sannan ta turo baki gaba tana shirin fashewa da kuka. Ta miƙe tsaye tana shirin fita da gudu. Kuma a lokacin ya aikata abin da bai taɓa zaton zai aikata ba. Kuma ya aikata abin da ita kanta Halima ba ta zata ba. Dan ba ta yi taku uku ba ta ji ya riƙo tsintsiyar hannunta.

Cak Halima ta tsaya. Ƙirjinta na dokawa da mugun ƙarfi. Saboda wani abu da ta ji ya sauƙa a kan fatar hannunta me tsananin taushi. Bata kai ga tantance abin da yake faruwa da ita ba ta ji ya dawo da ita baya. Sannan ya shiga janta zuwa waje.

Bata san me ya zare mata laka ba har ta kasa musa masa. Dan haka ya yi ta jan hannunta tana biye da shi har parking lot. Kallonsa kawai take, bakinta sake, hawaye kuwa tuni suka wanke mata fuska. A jikin motarsa ya tsayar da ita, sannan ya buɗe front seat. Ya zaunar da ita a cikin motar, amma kuma ƙafafunta duka biyu suna waje.

Har zuwa lokacin kallonsa kawai take tana sakewa, ashe ma jiya bata ƙare masa kallo ba. Saboda sai a yau take ganin ainahin kammanin fuskarsa da ba su bayyana gareta ba a jiyan. Fari ne sosai, yana da tsayi, kuma yana da manyan idanu. Ga wasu dogayen gashi da suka ƙawata mabuɗar idon nasa sama da ƙasa.

Ga kuma baƙin gashin girarsa da bai cika yawa ba. Kansa babu gashi sosai, sannan a fuskarsa babu gemu, sai dai ɗan siririn gashin bakinsa da babu gashi da yawa, dan sai ka yi da gaske za ka gane cewa yana da gashin bakin.

Yanda yake kallonta da fararen idanuwansa ya sa ta ji kamar ba a zaune take a kan kujerar motarsa ba. Sai ta ji kamar tana zaune a kan wani abu me tsananin laushin da ya fi gajimare. Duk sai ta ji kamar za ta narke a wurin. Ba ta dawo hayyacinta ba sai da ya miƙa mata gorar ruwa, sannan yace.

“Karɓi ki sha”

Sai ta kalli gorar. Sannan ta kalli farin hannunsa da ya riƙe gorar. Wanda yake ɗauke da fararen faratu, gakuma wani baƙin smart watch da ya saka a tsintsiyar hannunsa da ya sa farar fatar tasa ƙara haskawa da kyau a cikin safiyar.

Cikin wannan shagwaɓar da ta zame mata jiki ta ɗaga hannu ta karɓi ruwan. Sannan takai bakinta ta sha tana hawaye har zuwa lokacin. Yayin da Mu'az ya ke tsaye a kanta yana ƙare mata kallo. Shi kam ba zai ce jiya bai kalleta da kyau ba. Ya kalleta sosai, ta yanda ko da zana kammaninta za ayi idan aka tambaye shi zai iya wassafasu.

Amma wannan fuskar tata da ta shagwaɓe ce ta fi ɗaukar hankalinsa fiye da komai tattare da ita. Haka kawai ya ji ta burge shi. Yanda ta turo bakinta gaba, da yanda take ƙif-ƙifta idonta cike da zallar shagwaɓa, da kuma yanda hawaye yake zuba a kan fusarta. Kuma a hakan ya ga shatin yatsunsa huɗu a gefen fuskarta.

‘Lord have mercy!’ 

Ya faɗa a ranaa yana furzar da huci kaɗan.Kansa ya kawar gefe yana rintse ido. Sannan a hankali ya furzar da iska daga bakinsa. Ya buɗe idonsa sannan ya juyo ya kalleta.

“Kin ga!...”

Cak maganar da yake son fitarwa daga bakinsa ta tsaya a maƙoshinsa, saboda yanda Halima ta kalleshi da fararen idanuwanta dake zubar da ƙwalla. 

“Hasbunallahu wa ni'imal wakil!”

Ya furta a iyaka kan leɓensa. Shi yanzu gaba ɗaya ma ya rasa me yake damunsa. Ko de yarinyar nan ta masa wani abin ne?... Sai ya girgiza kansa a fili yana haɗiye yawu. Ya yi gyaran murya, sannan ya ɗauke idonsa a kanta yana faɗin.

“A... Abin da na miki jiya ban kyauta ba... Shi ya sa na dawo yau dan na baki haƙuri... Ki yi haƙuri!...”

‘Kuma dan Allah kar ki sake shigo min cikin tunanina...’ Ya ƙarashe sauran maganar a zuciyarsa. Dan ba ya jin ta isa ya faɗa mata cewar jiya tunaninta ya hana shi bacci. Halima ta ci gaba da kallonsa da fararen idanuwanta da har zuwa lokacin ba su daina zubar da ƙwalla ba.

Mamakinta ɗaya, dalilin da ya sa yake bata haƙuri. Ya san cewa zai zo ya yi nadama zai mareta tun farko?. Sai ta ƙara turowa leɓenta na ƙasa gaba. Tana wani ƙif-ƙifta ido. Sannan ta shafa gefen fuskarta.

“To me ya sa ma za ka mareni jiya?. Kuma ma fa ni ba da gangan na bigeka ba. Sai da na yi ƙoƙarin kauce maka, amma ka kai ka ƙi ka kauce. Har ka san na bigeka na zuba maka ruwa a jikin rigarka... Wallahi jiya har na yi bacci ina kuka. Gefen fuskata sai zugi yake min, har ji nake kamar ba a jikina yake ba!...”

Mu'az ya yi shiru kawai yana kallon bakinta da take turowa gaba lokaci zuwa lokaci, da kuma yanda take maganar a shagwaɓe. Kafin ya kalli idonta da take kallon ƙasa da shi. Wato ita nan har damar yin ƙorafi ta samu, saboda kawai ya bata haƙuri?...

“Kuka da ma ai ke gwanarsa ce... Tun da yanzu ma ga shi nan kina yi”

Ya faɗi yana kallonta. Sai ta kalle shi ita ma. Sannan ta ɗauke kai tana ƙara tura baki gaba.

“Yanzu kin haƙura?”

Ya tambaya. Shi kansa tambayar na ba shi mamaki. Ita ma sai ta kuma kallonsa, sannan ta miƙe tsaye, hannunta riƙe da gorar ruwan da ya bata.

“Na haƙura amma ban haƙura ba!”

Ya ɗan ƙara girman idonsa cikin mamaki. Wai ta haƙura amma bata haƙura ba.

“Me ya sa kika haƙura kuma at the same time ba ki haƙura ba?”

Ta masa wani irin kallo da ya hautsina bugun zuciyarsa nan take. Sannan ta juya kanta tana kallon wani gefen... Sai tura baki take, kamar wadda aka wa dole kan sai ta yafe masa.

“Na haƙura dai”

Ta faɗa tana kallon gorar dake hannunta. Mu'az bai san sanda murmushi ya suɓuce daga kan leɓensa ba. Saboda shi haka kawai wannan abin da take yake burge shi. Yana jin ana cewa shagwaɓa, bai taɓa ganin mace me shagwaɓa ba sai yau...

A hankali ya sunkuya ya sa hannunsa a cikin motarsa ta saitin inda ta fito. Ya ɗauki chocolate. Sannan ya miƙe ya miƙa mata.

“Kina so?”

Sai ta masa irin wannan kallon na ɗazu. Sannan ya kalli chocolat ɗin.

“Ai ban sanka ba. Na sani ma ko kai ɗan yankan kai ne?”

Murmushi ya sake yi yana ɗaga kansa sama kaɗan. Sannan ya sauƙe yana faɗin.

“Ba ki ga ni soja ba ne?”

Ta kalli wandon kakin sojojin dake jikinsa. Dan daga shi sai wata baƙar T-shirt da ya sa. Ta kalli fuskarsa, wadda yanayinta kaɗai, da kuma askin kansa zai sa ta gane cewa shi sojan ne, amma sai ta girgiza kai.

“Ai akwai sojojin gona”

“Ni ba ɗaya daga cikinsu ba ne”

“Me cece shaidarka?”

Ta tambaya tana kafe shi da ido. Ya kuma yin murmushi yana girgiza kansa, sanna ya sa hannunsa ya kamo nata da bata riƙe gorar ruwan da shi ba. Ya saka mata chocolat ɗin a ciki, kuma ba tare da ya saki hannun nata ba ya kalleta yana faɗin.

“Ki daina jayyaya Leemat. Ba na son gardama na san kin yarda da ni, tun da har kika yarda kika sha ruwan da na baki. Dan haka ki karɓi wannan ma. Kyauta ce daga MJ zuwa Leemat! Sunana Mu'az... Wata ƙila hakan zai amfaneki wata rana”

Tun da ya riƙo hannunta Halima ke kellon fuskarsa. Saboda ita ta kasa gane wannan wani kalar mutum ne. Haka kawai sai ya yi ta riƙe mata hannu ba da son ranta ba?. Saboda ƙarfin hali biyan ba shi da ɗan kishiya?. 

Kuma ita amfanin ne sunansa zai mata. Ai tun jiya take fatan kada Allah ya sa ta sake haɗuwa da shi, yanzun ma tsautsayi ne. Kuma tana fatan kada Allah ya sake nuna mata shi har ta koma gare shi. Hannunta dake kan nasa ta janye tana goge ƙwallar idonta. Sannan ba tare da tace masa komai ba ta juya ta nufi hanyar shiga cikin boutique ɗin.

Sai da ta shige ciki sannan Mu'az ya yi dariya. Haka kawai halinta na saurin kuka da langwami da kuma shagwaɓa suka saka shi cikin nishaɗi. Motarsa ya shiga ya tayar ya bar boutique ɗin. Kuma har ya isa barrack bai daina dariyar abin da Halima ta yi masa ba.

Cike da farin ciki Halima ta buɗe ledar chocolate ɗin da MJ ya bata. Saboda tun tana ƙarama Allah ya ɗora mata ƙaunar chocolate. Kuma iyayenta na sai mata chocolate ɗin sosai. Yanzu kuma da ruwa ya ƙarewa ɗan kada ta manta rabonta da shan chocolate ɗin.

Bite na fako da ta yi sai da ya sa ta ji ta kamar a wata duniya. Saboda ta yi matuƙar kewar chocolate fiye da yanda za'a iya kwatantawa. Lokaci guda ta yi murmushi. Saboda ta tuna da yanda mahaifinta yake yawan kawo mata chocolate.

“Allah ya ji ƙanka Daddy”

Ta faɗa a fili. Tana tuna duk wani kyakkyawan abu da ya gabata a rayuwata.

“Ke Halima! Zaman me kike a nan da ba za ki zo ki kama aiki ba?”

Ta juyo muryar Boss ɗinsu a bayanta. Da sauri ta sauƙa daga kan kujerar da take. Tana zare ido kamar wadda ta yi wa sarki ƙarya. 

“Ki zo ki fara aikinki. Ga wasu can sun zo siyan kaya suna neman wanda zai taya su zaɓa!”

Ta gyaɗa kai da sauri tana nufar hanyar wurin da Boss ɗin ya nuna mata.

_________________

_Daɗina da gobe saurin zuwa😂_

_Salmanians!_

_Da alama Sir MJ dodon abinci ya haɗu da gamonsa_

_Share fi sabillilah❤️_

*Daga alƙalamin Salma Ahmad Isah✍️.*
 *CANDY CE🦋.*

MUKTAR POV.

Kamar yanda suka yi alƙawarin komawa bincike layin BB hotel sun koma ɗin. Amma a wanan karon da shirinsu suka tafi, ta yanda ko da za'a kawo musu hari za su iya kare kansu. Amma kuma rasa makama ya sa shi da Ali yin cirko-cirko a cikin layin da Munira ta bi sanda motar nan ta biyota. Saboda tun da suka shigo ba su ga wani me tallah ko me abin siyarwa ba. Hatta da masu wucewa sai dai ka gansu jifa-jifa.

Shi ya sa ya faɗawa kansa cewar dole ne ma a sace mutum a wannan layin, saboda babu zirga-zirga a layin. Sai dai idan har Allah ya hukunta faruwar abu a lokaci, to ba makawa sai ya faru. Dan har sun riga sun cire rai da samun wani abu. Sai Allah ya jefo da dalilin tonuwar asirin da suka daɗe da son ya tonu. Saboda a sanda suke da niyyar juyawa su koma inda suka fito. Muktar ya yi arba da wata mabaraciya ta shigo layin. Hakan ya sa ya yi wa Ali magana kan ya tsaya.

Tsayawar suka yi. Kuma a kan idonsu matar ta tsaya a jikin wata bishiya. Ta shimfiɗa buhu, ta zauna a kai, sana ta aje wani kwano a gabanta ta fara barar da ta saba yi kullum a layin. Muktar bai san sanda murmushi ya suɓuce masa ba.

“Ali mu je”

Yace kawai. Sannan ya nufi wurin matar. Ali ya bi bayansa kamar kullum, zuwa jikin bishiyar da matar ke zaune a ƙarkashinta. Har ƙasa suka durƙusa suka gaisheta. Sannan Muktar ya fara tambayarta.

“Iya. Mu jami'an 'yan sanda ne. Kuma muna bincike a kan ɓatan wata matashiya. A cikin binciken mu mun yi karo da wani bayani da yace an ga sanda ita wadda aka sace ɗin ta shigo layin nan. Dan haka muke so mu tambayeki ko kin ga sanda ta shigo!”

Iya me bara ta jinjina kai. Sannan tace.

“To yaro, faɗa min rana da kuma lokacin da aka ga ta biyo ta nan ɗin. Idan zai iyu ma ku faɗa min har da kalar tufafin jikinta. Saboda idan har nan layin ta iyo to tabbas zan ganta. Dan ni nan da kuka ganni kullum nan nake zama ina bara, sai dai idan da magariba ko da sassafe ta shigo layin. To shi ne dai ba zan sani ba!”

“To Iya. Yanzu za'a iya kaiwa kimanin wata ɗaya da kwanaki da faruwar abin. Kuma ranar asabat ne da yamma. Sannan tana sanye da jallabiya kalar ruwan goro. Haka fara ce, me ɗan siririn jiki!”

Muktar na kaiwa aya Iya me Bara na buɗe bakinta.

“Ƙwarai kuwa yara. Na ga sanda ta wuce ta nan. Kuma ka ga can...”

Ta ɗan yi fasali tana nuna musu ƙofar wani gida, Muktar da Ali suka juya suka kalli gidan, sannan suka sake kallonta a tare, sanda ta ci gaba da faɗin.

“... A ƙofar gidan can wata baƙar mota ta tsaya. Wasu mutum biyu mace da na miji da baƙaƙen kaya suka fito daga ciki, sannan suka ɗauketa suka jefa cikin motar!... Ni kuma ganin hakan ya sa na tsorata, shi ya sa na yi gum da bakina ban taɓa faɗawa kowa ba”

“To iya shin kin iya ganin fuskokin waɗan da suka ɗauketa?”

Muktar ya tambaya da sauri. Iya me bara ta girgiza kanta.

“A'a. Ban gani ba. Amma ranar da aka saceta akwai wani matashi ɗan can gidan da shi ma ya ga sanda suka saceta, kuma har hoto me motsi ya ɗauke su a wayarsa. Da yace zai faɗawa 'yan sanda, amma sai mahaifinsa ya hana shi!”

Muktar da Ali suka dubi juna. Sannan suka jinjina kai a tare.

“Iya me nene sunan matashin?”

“Audil”

Iya ta amsa. Yanda ta kira sunan Audil ɗin instead of Abdul ya sa su yin dariya. Kafin Muktar ya ɗebo kuɗi ya bata. Har suka bar wurin tana saka musu albarka. A ƙofar gidan da ta nuna musu suka tsaya. Ali ya yi sallama. Sannan suka tsaya jiran fitowar masu gidan.

Da farko mahaifin Abdul ɗin ne ya fito. Sai da suka masa bayanin abin da ke tafe da su, sannan ya kira Abdul ɗin. Ya saka su a gaba yana son ganin abin da zai faru. Dan ko sama da ƙasa za su haɗe ba zai bari su tafi da ɗansa headquarter ba. Idan videon suke son kallo shi bai hana ya nuna musu ba. Za ma su iya turawa a nasu wayoyin, amma su tafi da ɗansa shi ne abin da ba zai lamunta ba.

“Abdul. Idan har ka san kana da videon nan a wayarka. Ka daure ka nuna mana. Saboda idan har ba ka nuna mana ba rayuwar sauran al'ummar gari tana cikin haɗari!”

Abdul da ya sunkuyar da kansa ya ɗago ya kali babansa. Wanda ya harɗe hannaye a ƙirji yana kallon kowa cikinsu. Sannan ya kalle su.

“Idan da akwai a wayarka ka nuna musu. Ni ban hana ba, amma fa daga nan babu inda za ka ƙara ɗaga ƙafarka. Ba zan bari ka tafi ko ina ba Wallahi!”

Faɗin baban Abdul. Kuma kalamansa suka sa Abdul ya sa hannu a aljihun wandon jikinsa. Ya ɗauko wayarsa ya cire password. Sannan ya nemo videon a inda ya ɓoye. Ya kunna, ya miƙawa Muktar.

Muktar ya karɓi wayar da dukkan zumuɗin duniya. A zatonsa zai ga abin da zai kawo ƙarshen matsalar ne. Bai sani ba cewa yanzu ne ma matsalar za ta soma. Saboda tonuwar asirin makashin ba ya nufin zuwan ƙarshen matsalar. Sai dai ma ya zama wani sabon mafarin tarin matsaloli.

Da farko da ya ga videon da fuskar macen dake cikinsu bai yarda ba. Sai da ya dawo da shi baya ya sake kalla, ya sake sakewa, wai dan ya tabbatar da abin da yake gani ko gaskiya ne. Duk da sau ɗaya ya taɓa ganin matar Faruk ya ganeta. Saboda kwanaki da yake ta neman layin Faruk ɗin ba ya samu ya sa ya tafi gidansa. Kuma a nan ya fara ganinta. Duk da ba wai ya tsaya ya ƙare mata kallo ba ne a wancan lokacin ya ganeta a nan.

Kuma idan zai iya tunawa, Faruk ya sanar da shi cewar Mariya matarsa ƙanwar Mu'azzam Gimba ce. Kuma ya san waye Alhaji Jibrin Gimba Gashuwa GG. Mutumin arziƙi me halin ƙwarai. Me dattaku da halin girmamawa ga naƙasansa ba ma ga wanda ke samansa ba. Lalle akwai magana!.

Yanzu me zai sa matar soja. Ƙanwar soja, 'yar babban mutum kamar GG ta aikata garkuwa da ɗan adam, da kuma kisan kai?. Gaba ɗaya ya kasa ganewa. Idonsa ya ɗaga ya kalli Abdul dake faɗin.

“Lokacin da suka tsayar da motarsu a ƙofar gidan nan na fito. Ganin suna shirin saceta ya sa na yi saurin komawa gida, na ɓuya a bayan ƙofa na naɗi wannan videon...”

Idonsa ya sake ɗaukewa daga kan Abdul ɗin. Sannan ya mayar da shi kan wayar ya na kallon bidiyon a karo na barkatai. Kansa ya jinjina yana miƙawa Ali wayar. Wai ko shi ma zai kalli videon dan ya tabbatar da fuskar wa cece a videon.


MARIYA POV.

Kamar yanda ta saba damawa Hilal custard haka yau ma shi ta dama masa. Sannan ta haɗa shi da shi. Wai ko ya yi shiru kunnuwanta su huta da kukan da yake mata tun safe. Tana saka masa baby bottle ɗin a baki ya yi sarin saka hannunsa ya dafe ya fara sha.

Ta juya idonta cike da gajiyawa da halin yaron. Ita ba dan tana so ta sadaukar da shi ga shaiɗan ba ma da ta kasheshi rana ɗaya kowa ma ya huta. Ba jimawa da fara shan custard ɗin nasa tafara jin ɗoyi. Hakan ke nuna mata cewar kashi ya yi.

Cike da jin haushi ta sa ɗan yatsanta ta dungure masa kai tana hararsa kamar ta samu abokin faɗanta. Ai ko ka zauna da shi daga nan har zuwa sanda ub*nka zai dawo ya wanke maka. Dan ni bani da wannan lokacin.

Ta faɗi a zuciyarta tana tashi daga kan kujerar da take zaune. Ta haye sama ta barshi zaune a falo yana shan custard ɗin. Juyawa ta yi ta saka sakata a ƙofar ɗakinta bayan ta shiga ciki. Ta juyo tana baza idonta a cikin ɗakin. Saboda jikinta ya bata cewar Lawan abokinta na ƙungiyar bayin shaiɗan na cikin ɗakin. Kuma shi ne dalilin da ya sa ta kulle ƙofar ɗakin.

“Gani a nan”

Ta juyo muryarsa a bayanta. Hakan ya sa ta juya. Tsaye ta ganshi a jikin ƙofar yana kallonta, fuskarsa ɗauke da murmushi. Ita ma murmushin ta yi tana nufarsa.

“Saƙo ne daga fadar shugaban bayin shaiɗan!”

Jin hakan ya sa fara'ar dake fuskarta ta ɗauke. Ta maida hankalinta duka kansa, domin jin saƙon da ya sa Wahash ya aiko shi gareta.

“A jiya Shugaban bayin Shaiɗan ya sa ɗaya daga cikin bayin shaiɗan ya je ya kashe wannan ɗan sandan. Amma kuma sai aka yi rashin sa'a ya sha. Kuma a yanzu haka yana da hujjar da take nuna cewa ke ce kika sace Munira, sanin cewa ke ce kika sace Munira na nufin ke ce wadda kika kasheta...”

Cike da razani Mariya ta zaro idonta. Ganin Lawan na murmushi ya sa tace.

“Amma Lawan me ya sa za ka na murmushi a cikin irin wannan yanayin?”

“Haba rezor. Ai abin bai kai mu tada hankalinmu ba. Kada ki manta da cewar shaiɗan na tare da mu. Da ƙarfin tsafin da ya bamu ni da ke za mu iya kawowa ƙarshen ɗan sandan nan”

Idonta ta juya tana jin kwanciyar hankali ta fara nufo inda take.

“Yaushe za mu je gare shi ke nan?”

“Da zafi-zafi a kan daki ƙarfe. Dan haka a daren yau zai baƙunci barzahu. Gobe da safe sai dai a samu labarin jana'izarsa!”

Mariya ta yi murmushi.

“Sai na jika zuwa an jima”

Lawan ya yi murmushi. Kuma ba tare da ya sake cewa komai ba ya ɓace daga ɗakin. Mariya ta zauna a bakin gadonta. Abin da ya shiga tsakaninta da Munira a wacan ranar na yawo a cikin tunaninta.


*Wata ɗaya da ya wuce...*

*BB Paradise Hotel, Abuja.*

A gaggauce Munira ta fito daga cikin motarta, wadda ta faka a parking lot, bayan da ta shigo harabar hotel ɗin. Kuma ba komai ya sa take saurin ba face saƙon gaggawa da tasamu daga wurin saurayinta Mubarak.

Da yake ya faɗa mata lambar ɗakin da yake ciki sai bata sha wahalar neman lambar ɗakin ba. Kai tsaye ta wuce zuwa ɗakin. A bakin ƙofar ɗakin da ya bata lambarsa ta tsaya. Sannan ta yi knocking. Ta ja baya tana jiran ya zo ya buɗe. Jim kaɗan aka buɗe ƙofar daga ciki, idonta ya sauƙa a kan Mubarak ɗin da ya buɗe ƙofar. Murmushi ya mata, sannan ya buɗe ƙofar gaba ɗaya tare da faɗin.

“Shigo mana My love”

Fuska ta ɗaure. Dan da ma sun samu matsala kwanan baya, yanzu kuka da ya kirata yace yana son ganinta sai ta yi zaton yana cikin wani hali ne.

“Me ya sa zan shigo ciki?”

“Ke dai ki shigo. Magana nake so mu yi”

Kamar ba za ta amince ba. Can kuma sai ta gyaɗa kanta. Sannan ta raɓa shi ta wuce. Mubarak ya kulle ƙofar ɗakin ya biyo bayanta. A tsakiyar ɗakin ta tsaya ta fuskance shi.

“Wace magana za mu yi?”

Ta tambaya fuskar nan a haɗe. Duk da dama can haka yanayin fuskarta yake, kasancewarta soja. Mubarak ya yi murmushi.

“Sai kace ina korarki? Ko ba komai ai kya zauna mu tattauna ko?”

Ta sake ɓata rai.

“Mubarak! Ba na son wasa da hankali. Kawai ka faɗi abin da yake bakinka... Ina da abin yi a barrack!”

Mubakar ya sunkuyar da kansa.

“Shike nan tun da kin dage My love. Da ma, ina so in baki haƙuri ne, na gane cewa ni ne me laifi, da fatan za ki yafe min!”

Ta kalle shi na sakkani. Kafin ta ɗauke kai tana harɗe hannayenta a ƙirji.

“Da ma ni ban ƙullaceka ba ai. Kawai dai na ji haushin abin da ka min ne!”

Mubarak ya yi murmushi ya na kamo hannayenta.

“To ki yi haƙuri. Ba zan sake ba”

Munira ta yi saurin janye hannunta da ya riƙe.

“Mubarak wai sau nawa zan ce maka ba na so ka na riƙe hannuna?. Ba na so ka na taɓani irin haka, duk wanna abin kamata ya yi mu bari sai bayan aure.”

Mubarak ya sake kamo hannunta.

“My love ya kamata ki fahimceni. Wai kwana nawa ya rage auren nan namu ne? Ki sani fa cewa baki da miji bayan ni.”

Ta sake janye hannunta.

“Mubarak kar ka sake taɓani. Ba na so”

Ta faɗa tana ja da baya. Ya nufota yana shirin rungumeta ta kauce. Sannan ta hankaɗa shi baya ta fice daga ɗakin da gudu. Kuma a sanda ta fita daga ɗakin, ƙaddarar da za ta kawo ƙarshen rayuwarta ta wanzu.


MARIYA POV.

Zaune suke a cikin motarsu da suka faka a harabar BB hotel ita da Lawan. Lawan ne zaune a driver seat. Yayin da ita kuma take zaune a ɗayar kujerar. Dukansu sanye da baƙaƙen kaya. Baƙar hand glove ta ɗauka ta saka a hannunta. Sannan ta ɗauki baƙar p-cap ta saka a kanta. Ta ɗora hular hoodie ɗin dake jikinta. Ta juyo ta kalli Lawan da yake rufe fuskarsa da glasses.

“Mu je Rezor”

Lawan ya faɗa yana buɗe ƙofar motar. A tare suka fita daga cikin motar. Suka nufi ƙofar shiga hotel ɗin ta ƙofar baya. Kai tsaye ɗakin da Vishal Kumar ya kama suka nufa. Saboda da ma shi ne target ɗinsu. Kuma Wahash ne ya aikosu domin su zo su kashe shi. Saboda ya saɓa dokar ƙungiyarsu. A dai-dai ƙofar ɗaki me lamba 24 suka tsaya. Mariya ce a kan gaba, Lawan kuma na tsaye a bayanta.

Ita ta ɗaga hannunta ta ƙwanƙwasa ƙofar. Suka tsaya suna jiran a buɗe. Suna jin alamun za'a buɗe ƙofar suka gyara takunsu. Vishal na buɗe ƙofar Mariya ta kai masa wani naushi a hanci. Hakan ya sa ya yi baya yana dafe hancinsa da ya fara zubar da jini.

Yayin da Mariya da Lawan suka shiga cikin ɗakin ba tare da sun rufe ƙofar ba, dan sun san cewa ba jimawa za su yi ba. Vishal na ganin fuskokinsu ya zaro ido. Sannan ya sauƙe hannunsa daga kan hancinsa. Ya yi kan Mariya zai daketa.

Amma yana zuwa daf da ita ta kama hannunsa da ya ɗaga zai dake ta shi, ta murɗe hannun har sai da Vishal ya yi ƙara. Sannan ta sa ƙafarta ta daki ƙafarsa. Kafin ta sa hannunta ta riƙo gashin ƙeyarsa, ta ɗaga ɗaga kansa sama yana kallonta. 

A hankali ta kai hannunta da bata riƙe gashin kansa da shi ba, ta ɗaga harshenta kaɗan, ta ɗauko wata sabuwar reza da har ɗaukan ido take a cikin hasken ɗakin. Ta ɗaga sama, sannan ta yanka wuyan Vishal da ita.

A dai-dai lokacin Munira da ta fito daga ɗakin Mubarak da gudu ta dakata a ƙofar ɗakin. Ganin an yi kisan kai ya sa ta ƙwaka ihu. Ihun da ta ƙwala ya sa Mariya da Lawan juyowa suka kalli bakin ƙofar. Ganin fuskar Mariya ya sa tsoro da tashin hankalin Munira ninkuwa.

Hannunta na rawa ta nuna Mariya da shi. Sannan ta kalli gawar Vishal dake ƙasa. Ita ma Mariyan ta ganeta. Kuma ganetan da ta yi ya sa ta nufo bakin ƙofar ɗakin da gudu. Ita ma Munira sai ta ranta a na kare.

Ta fita daga hotel ɗin a kiɗime, ko motarta da ta zo da ita bata ɗauka ba. Ganin ta fita ya sa Lawan da Mariya bin bayanta a mota. Amma saboda ta iya gudu sosai ya sa ta musu nisa. Dan har wayarta ta ɗaga ta kira Faruk da ita. Sai dai kafin ta kai ga faɗa masa abin da ke bakinta tunaninta da komai nata ya tsaya cak. Har Mariya da Lawal suka ɗauketa bata cikin hayyacinta...

~~~

Munira ce yashe a tsakiyar wani ɗaki. Hannunta da ƙafarta duka a ɗaure. Sannan idonta a rufe. Idan ka kalleta ba ka ce tana numfashi ba...

Daga wajen ɗakin aka turo ƙofar ɗakin ciki, ƙaran buɗewar ƙofar ya sa ta motsa. A hankali kuma sai ta shiga buɗe idonta. Tun tana gani dishi-dishi har ganinta ya dawo dai-dai. Shiru ta yi tana kallon Mariya da ta shigo ɗakin.

Da ƙyar ta iya yinƙurawa ta miƙe zaune, duk da ƙafafuwanta da hannayenta a ɗaure suke. A dai-dai lokacin kuma Mariya ta durƙusa a gabanta tana murmushi. Yayin da ita kuma Munira take zubar da hawayen tausayin abokanta. Saboda ita bata ta kanta. Dan ta san ba lalle ta tsira a hannunsu ba.

“Mariya me ya sa?. Me ya sa kike cutar da Faruk da kuma MJ? Me ya sa?”

Ta tambaya hawaye na ƙara zubo mata. Amma ita Mariyan ba ta yi magana ba. Sai murmushi da take. Duk da haka Munira ba ta haƙura ba ta sake faɗin.

“Me zai sa ki kashe rai Mariya?. Mariya me zai sa ki zaɓi rayuwar da ba taki ba?...”

“Wa ye yace miki wannan rayuwar ba tawa ba ce?. Wannan rayuwata ce, rayuwa me daɗi a ƙarƙashin gata da tallafin shaiɗan!”

Mariya ta katseta tana faɗaɗa murmushinta. Munira ta yi shiru tana son gano inda zancen nata ya dosa.

“Mariya ke 'yar cult ce?”

Mariya ta lumshe idonta ta buɗe tana gyaɗa kai, hankalinta kwance.

“Ƙwarai kuwa Captain Munira Musa. Na bayar da ruhina ga shugaban mu shaiɗan. A yanzu ba ni da abin bauta sama da shaiɗan!...”

“Subhannallah! Subhannallah!. A'uzubillah! A'uzubillahi mina shaiɗanir-rajim!”

Wani duka da Mariya ta kaiwa bakinta ya sa ta faɗi gefe guda. Bakinta na zubar da jini. Mariya da fuskarta ta rikiɗa zuwa fushi ta sa hannu ta ta riƙo gaban rigar dake jikinta. Sannan ta janyota tana zare idonta a kanta.

“Idan kika kuskura kika sake buɗe bakinki kika faɗi wata ƙazamar kalma ɗaya a kan abin bautata shaiɗan sai na cinye namanki ɗanye!”

Bakin Munira na fitar da jini, idonta na zubar da ƙwalla ta girgiza kai.

“Ba ke ba ce Mariya!. Wallahi ba ke ba ce. Kowa ya na yabon kyan hali irin naki, kina da nutsuwa da kamala. Kina da sanin ya kamata da haƙuri, me ya sa yanzu kika sauya? Me ya sa? Innalillahi wa inna ialaihi raji'un!...”

Mariya ta saki gaban rigar tata. Sannan ta miƙe ta fice daga ɗakin a fusace. A wani ɗaki ta je ta samu Wahash.

“Shugaba! Wani kalar hukunci ya kamata mu mata?”

Mariya ta tambaya tana huci. Saboda an taɓa abin bautarta. Wahash ya dubeta.

(Wahalallu😒)

“Yanzu kun kashe Kunda (Vishal). Kuma za'a yi bincike a kai. Idan har aka kasheta ita ma zargi ne zai ƙara yawa. Dan haka dole mu jinkirta wurin kasheta!”

Mariya ta jinjina kai.

“Dole mutuwarta ta zama me tada hankali. Saboda ta taɓa abin bautarmu Wahash”

Wahash ya yi murmushi.

“Zamu ba ta irin mutuwar da hatta ahalinta ba lalle su ganeta ba”

Mariya ta jinjina kai. Kamar yanda suka tsara ba su kasheta a lokacin ba. Sun ajeta a masarautar shaiɗan na wasu satuka. Kuma a duk kwanan duniya da kalar azabar da ake ganawa Munira. Da haka har lokacin da za su sadaukar da jininta ga shiaɗan ya zo.

Sai da suka mata kisa irin na wulaƙanci. Kisan da duk wani me imani idan ya gani sai ya zubar da hawaye. Sun bata mutuwa irin wanda ko da fasiƙin mutum ne ba'a so ya yi. Haka suka cillar da abin da ya yi saura na gawarta a wata unguwa. Hankalinsu kwance...


*Present Day...*


MUKTAR POV.

Kamar kullum. Yau ma haka Ali ya sauƙe shi a unguwarsu. Sannan ya juya ya tafi da motar tasa. Saboda shi sam ba ya zama da motar a wurinsa. A ko da yaushe tana wurin Ali. Sai idan yana buƙatar zuwa wani wurin shi kaɗai zai sa Alin ya kawo masa ita.

Kamar jiya. Haka yau ma aka dalle shi da hasken fitilar mota, saɓanin jiya da ya kasance mashin. Cak ya tsaya da tafiyar da yake. Sannan a hankali ya juya bayansa ya kalli motar dake bayansa.

Duk da yanda aka haske shi da fitilar motar ya iya gane motar, har ma da mutum biyun dake cikin motar. Wannan motar ce da aka sace Munira a cikinta, sannan Mariya da crime partner ɗinta da ba su san sunansa ba ne zaune a ciki.

Kamar yanda yake tsaye haka ma motar tasu take tsaye a wuri ɗaya, duk da a kunne take. A hankali ya ja ƙafarsa ɗaya baya. Hakan ya bawa Lawan damar jan motar ma zuwa gaba kaɗan. Ganin haka ya sa Muktar ya sake jan ƙafarsa baya, Lawal ma ya ƙara jan motar gaba.

Muktar ya juya bayansa. Sannan ya ci gaba da tafiya a nutse, saboda ya ga abubuwan da suka ɗara wannan tayar da hankali. Ƙarewa har kan gadon baccinsa an zo an saka masa wuƙa a wuya an yi barazanar kasheshi. To ai su su Mariya ƙananun 'yan iska ne.

Kamar yadda yake tafiya a hankali, haka ma motar ta ci gaba da binsa a hankali. Can kuma sai ya fara tafiya da sauri, hakan ya sa Lawan ma ƙara gudun motar. Ganin haka ya sa Muktar ya fara gudu. Lawan ma ya taka motar da gudun bala'i.

Kuma ba'a je ko ina ba ya buge Muktar da motar. Ya faɗi ƙasa, hatta daƙaran da ya yi sun ji shi da Mariya. Kuma ya na buge shi sai ya tsayar da motar. Mariya ta dube shi.

“Ka taka shi ka bi ta kansa mana”

Ya kuwa taka motar, har sai da suka ji motar ta taka shi. Sannan suka ja motar da gudu suka bar unguwar, sun ɗauka cewa shikenan kuma, matsala ta mutu tare da mutuwar Muktar.

Sai da motasu ta bar unguwar, Sannan Muktar da ya kaucewa motar tasu ya tashi zaune da ƙyar. Dan a sanda suka bige shi bai kwanta a wurin ba. Ƙarfin hali ya yi ya murgina gefe. Su kuma suka taka dutse, har suna tunanin cewa shi suka taka.

Hannunsa da yake da tabbacin ya karye ya riƙe yana jin raɗaɗin azaba. Sannan ya yi ƙarfin halin ɗaukar wayarsa, ya kira Ali ya sanar masa da halin da yake ciki, sannan ya kira ƙaninsa Walid.

“Walid kana gida?”

Ya faɗi da ƙyar yana rsinte idonsa. Saboda yanda yake jin ko ina na jikinsa na ciwo, gaba ɗaya ma ya rasa takamemen ina ne yake masa ciwo. Daga ɗayan ɓangaren Walid yace.

“Eh Ya Mukhy. Ina nan, lafiya?”

“Ka fito ka zo kwanar gidan Alhaji Sadam. Ina wurin, na ɗan samu wani haɗari ne?”

Walid dake zaune a falo ya miƙe zumbur yana tambayarsa.

“Haɗari? Yaushe? A ina?”

“Stop asking just come and help me!”

“Okay”

Ya kashe wayar, sannan ya nufi ƙofar falo da gudu.

“Kai Walid! Ina za ka je?”

Mamansu da ta fito daga kitchen ta tambaya. Sai ya dakata, sannan ya juyo.

“Ya Mukhy ne ya kirani yace ya samu haɗari a kan kwanar gidan Alhaji Sadam. Shi ne zan je na duba”

“Haɗari?”

Mama ta tambaya a hargitse.

“Eh Mama. Bari in je na duba shi”

“To ka kula. Allah ya sa ba wani mummunan abin ne ya same shi ba.”

“Amin”

Ya amsa yana fita daga falon. Da yake shi ya fi kusa da Muktar ɗin sai ya riga Ali isa. Dan gidan Alhaji Sadam ɗin ɗan gaba kaɗan ne da nasu. Sai da Ali ya zo, tukkuna suka ɗauke shi zuwa asibiti.

-------------------

_Na lura da bana letter (M) ce ke zamani_

_Rabin 'yan wasanmu duka sunansu da ‘M’ ya fara_

_To gaba ɗaya babin yau ma a kan M ɗin ya ƙare. Ga Mariya fa Muktar._

_Sannan kun ji abin da ya faru tsakanin Munira da Mubarak_

_Kun kuma ji yanda aka yi Munira ta mutu_

_Mu je zuwa. Saboda yanzu muka fara sharar hanya😉_

_Share fi sabillilah❤️_

*Daga alƙalamin Salma Ahmad Isah✍️.*
 *CANDY CE🦋.*

--------------------
_Kada a manta da biyan kuɗin littafi. Dan free page zai ƙare daga gobe in Allah ya kaimu. To subscribe pay ₦300 to._

5487270431
Salma Isah 
Monie point.

And send the evidence of payment via.

08130172702

#Candy
#SalmaAhmadIsah
°°°°°°°°°°°°°°°°°°

*ƘADDARA CE!*


      *©SALMA AHMAD ISAH.*
            *CANDY🦋*

_ArewaBooks @SalmaAhmad_
_Wattpad @Salma_Ahmad_Isah_


*10*


MU'AZ POV.

Zaune suke a falo shi da, Mummy, Mima da Na'im. Abinci yake ci yana latsa wayarsa. A jima kaɗan sai ya yi murmushi. Kuma ba komai ke janyo hakan ba face cry cry baby Leemat da yake tunowa.

A duk sanda zai tuno haɗuwarsa da ita a yau sai ya yi murmushi me faɗi. Bai san me ya sa ba, amma haka kawai yanayin shagwaɓarta ke burge shi, da yanda take magana, da yanda kuka ba ya mata wuya. Kuma hakan ke nuna masa cewar shagwaɓa ɗabi'arta ce. 

Mima da tun ɗazu take satar kallonsa ta gyara zama tana leƙa cikin wayarsa. Wai ko za ta ga abin da yake saka shi murmushi. Amma ba ta ga ba, dan chat kawai yake. Sai ta ƙara matsawa kusa da shi tana faɗin.

“Ya Mu'az!”

Kallonta ya yi ba tare da ya amsa ba.

“Ko dai da Yasmin kake chat?”

Nan da nan ya murtuke fuska ya soma harararta. 

“Saboda Yasmin ce kaɗai mace a duniya ko?. Ko kuma saboda an faɗa miki cewar ba ni da wani aiki sai na chat da Yasmin?... Wallahi Mima idan ba ki daina shiga min hanci ba zan fatoki. Kuma a ranar da zan fato ki idan kika duba fuskarki a madubi ba lalle ki gane kanki ba!”

Sai ta sosa kai tana zare ido.

“Shugaban masifaffu!”

Ta faɗi a ƙasan maƙoshi. Mu'az ya kalleta.

“Kin yi magana ne?”

Sai ta yi saurin girgiza kanta.

“Ni kaza?... A'a, komai ban ce ba!”

Ya wurga mata harara yana faɗin.

“Ƙaramar mara kunya!”

Mima ta ɗauki wayarta ta nufi stairs tana faɗin.

“Allah ya nuna min ranar da ni ma zan zama babbar mara kunyar nan, matsayina ya ƙaru a idon ya Mu'az!”

Kasancewar a hankali ta yi maganar ya sa bai jita ba. 

“Mummy!”

Ya kira Mummy. Mummy ta dube shi tana amsawa.

“Ɗazu na je gidan Anti Farida. Kuma tace tana gaisheki”

Mummy ta ja tsaki tana mayar da dubanta kan tv. Can kuma tace.

“To ina ruwana?”

Mu'az ya yi murmushi me sauti.

“Mummy! Mummy! Mummy!...”

“Kai ni kar ka ƙarar min da suna!”

Mummy ta katse shi.

“Wai ni Mummy me Anti Farida ta miki ne?”

Mummy ta galla masa harara.

“Babu abin da ta min... Babana Mu'az”

Tana ƙarashewa ita ma ta miƙe ta bar falon. Ya rage daga shi sai Na'im. Shi ma miƙewa ya yi ya kama hanyar fita.

“Ya Mu'az wai yaushe za ka siyo min sweatern?”

Na'im ya tambaya. Lokaci guda ya saki murmushi. Sannan ya juyo.

“Kada ka damu oga tulele. Zan siyo maka gobe. Akwai chocolate a wurinka?”

Ya tambaya yana murmushi. Saboda har ya fara hasaso haɗuwarsa da Halima a gobe. 

“Akwai. Amma sai kinder delice. Kuma ai kai baka shan kinder”

“Ba ni zan sha ba, kyautarta zan bawa wata Baby. Ka kawo min guda goma idan akwai m&m's cookies ka ɗauko min guda biyar”

Na'im ya miƙe yana faɗin.

“Babyn waye?”

Mu'az ya kalle shi.

“Wata kyakkyawar baby girl ce... Me saurin kuka da fitina”

Na'im ya yi dariya kawai. Sannan ya nufi sama. Ɗakinsa ya shiga ya buɗe wardrobe. Ya ɓebo chocolate da cookies ɗinsa, sannan ya saka a cikin wata bag me kyau. Ya sauƙo ƙasa ya iske Mu'az a inda ya barshi. Ya miƙa masa jakar da ya saka chocolate ɗin.

“Yauwwa oga tulele. Ka kyauta. Insha'allah gobe zan kawo maka sweaternka. Sannan zan sake siyo maka wasu chocolate ɗin”

Mu'az ya faɗa yana karɓar jakar. Na'im ya yi dariya.

“A'a. Ba sai ka siyo min wasu ba, ina da wasu kalar da Daddy ya sai min last week”

“To Baby ta gode. Yayan baby ma ya gode”

Ya faɗa yana juyawa. Fuskarsa ɗauke da murmushi.

“Baby!”

Ya furta sunan yana nufar part ɗinsa. Kuma har ya shige bai bar murmushin ba.


FARUK POV.

Zaune suke a falo shi da Hilal da ya yi bacci tun wuraren ƙarfe 8. Kwance Hilal ɗin yake a kan cikinsa. Yayin da shi kuma yake zaune a kan kujera, yana jiran dawowar Mariya gidan.

Shi ya rasa wannan wata kalar rayuwa suke shi da Mariya. Matar aurensa ta sunna ce za ta sa ƙafa ta bar gidan aurenta ba tare da ta nemi izinin mijinta ba?. Ba kuma hakan ne ya sa shi mamaki ba. Saboda ta saba fita ba tare da ta tambaye shi ba. Mamakinsa shi ne barin ƙaramin yaro da ta yi a gida shi kaɗai.

Idan bai ɓata a ƙirgen watan haihuwar Hilal ba, dudu yanzu ba zai wuce wata goma sha ɗaya  ba. Amma har ta kan iya tafiya ta bar shi a gida shi kaɗai. Ko da gidan Hajiya za ta je bai kamata ta tafi ta bar shi a gidan shi kaɗai ba.

Kuma halin da ya zo ya same shi a ciki ne ya ƙara baƙanta masa rai. Ya zo ya same shi cikin yunwa. Ga kuma diapers ɗin dake jikinsa ta cika da bayan gari da kuma fitsari. Da alama tun safe da aka saka masa ba'a sauya masa ba.

Tsaki ya ja yana kaiwa dubansa kan agogon dake bango. Ganin goma ta haura ya sa ya sake jan wani tsakin. Sannan ya sa hannunsa a kan ɗansa yana shafawa a hankali.

Lokaci guda ya ji Hilal ya zabura, sannan ya kuma canyara kuka yana ƙara zabura. Saurin kaiwa hannu ya yi ya gyara masa kwanciya a tsakiyar hannunsa. Yana karantowa ayatul kursi, tare da tofa masa.

A hankali a hankali kuma sai kukan nasa ya ragu, har ya yi shiru, ya dawo yana jan zuciya, kuma duk wannan abin da ya faru idonsa a kulle yake gam. Sai ya ɓata fuska yana turowa leɓensa na ƙasa. Yanayin fuskar tasa ya bawa Faruk dariya. Dan haka ya yi murmushi. Ya shafa kansa, sannan ya sumbaci goshinsa. Ya rungume ɗansa yana faɗin.

“Allah ya raya min kai babana!”

Shiru ya yi ya ɗaga kai ya kalli ƙofar falo da aka buɗe. Mariya ta shigo tana kallonsa. Kuma ba tare da tace masa komai ba ta wuce shi ta nufi stairs. Kamar daga sama ta tsinkayo muryarsa, da amon da bata taɓa sanin cewa yana da shi ba.

“Daga ina kike?”

Sai ta tsaya cak. Sannan ta juyo. Sai ta gan shi a tsaye, Hilal ɗin da ta shigo ta same shi rungume da shi kuma ya kwantar da shi a kan sofa.

“Tambayarki nake Mariya!”

Ya sake magana yana tsareta da ido. Sai ta dawo cikin falon, ta tsaya a gabansa ba tare da ta masa ko tari ba.

“Ina kika je ba tare da izinina ba? Kuma kika fita kika bar min ɗana a cikin gida shi kaɗai kamar maye!?”

Sai ta yi murmushin da ta saba.

“In da ka aike ni na je!”

Lokaci guda wannan murmushin da take, da kuma yanda ta masa maganar a sigar dake nuna bata damu da ɓacin ransa ba suka fara hasalla zuciyarsa. Ya ji ya kawo wuya. Duk da shi bai cika saurin fushi da saurin kai hannu ba irin na Mu'az ba. Amma yau dai kam yana jin Mariya ta kai shi bango.

“Na farko kin aikata min laifin fita daga gidana ba tare da izinina ba. Na biyu kin fita kin bar min ɗa a gida shi...”

Bai kai aya ba Mariya ta katse shi.

“Wai ni a kanka aka fara haihuwa? Magana ɗaya biyu sai ka sako ta ɗanka a ciki? Ai ni ma ɗana ne, ba shegensa na yo a waje ba!...”

Ba ta rufe bakinta ba ta ji sauƙar mari a kuncinta na dama. Lalle yau ta ƙure Faruk har wuya, tun da yake bai taɓa ɗaga hannunsa a kan wata mace ba, ballantana matarsa ta auren sunnu, matar tasa ma Mariya, wadda yake jin sonta har cikin ransa.

Amma abin da ta aikata yau ya sa ba zai iya yafe mata ba kamar sauran kura-kurenta na baya. Ita ce da laifi, amma ji yanda take ɗaga masa murya kamar ita ce mijin, shi kuma matar.

“Ba ki isa ba Wallahi... Mary ba ki yi wannan tasirin a zuciyata ba da zai sa ki aikata min laifi, sannan ki zo kina ɗaga min murya na ƙyaleki...”

Mariya da mamaki ya sa ta sandare ta ci gaba da kallon fuskarsa da ta sauya mata lokaci guda. Ko dai ba Faruk ɗinta ba ne?. An yama kuwa wannan mijinta ne?... Har ya gama faɗansa ya ɗauki Hilal ya bar mata falon ba ta iya yin ko da tari ba.

Cike da jin haushin da bai gama washewa a ransa ba Faruk ya kwantar da Hilal a kan gado. Ya lulluɓe shi yana jin wani abu na baƙin ciki na tokare masa maƙoshi. Gaba ɗaya ma ya rasa yanda zai yi ya huta.


MAIMUNA POV.

Yau da matsanancin ciwon baya ta tashi. Amma duk da haka sai da ta yi duk ayyukan da suka zame mata wajibi a gidan. Tana yi tana kuka, saboda yau ciwon da take ji ya fi na kullum. Ta yi doyar safe. Ta je ta siyar, sanan ta fara haɗa kunun dare. Tana tsaka da tatar hatsin da ta karɓo a wurin niƙa Auwwa ta kirata.

“Ke Maimuna!”

Da ƙyar ta iya ɗaga yalayen idonta irin na masu sickler ta kalli Auwwan. Sannan ta amsa.

“Na'am”

“Zo!”

Da ƙyar ta iya miƙewa tsaye. Tana dafe da bayanta da yake matsanancin ciwo.  Ta nufi inda Auwwa ke tsaye. Auwwa ta miƙa mata dubu uku, ta kai hannu ta karɓa.

“Kasuwa za ki zo ki tafi ki siyo min doya. Na ga sauran guda ɗaya!”

A take Maimuna ta ji ruwan dake zuba a idonta ya ƙara gudu. Dan haka ta ɗaga kai ta kalli Auwwa. Yanzu idan ba'a rage mata aikin dake kanta ba ai ba a ƙara mata ba. A yanayin jinyarta kwata-kwata ba'a son su shiga damuwa ko tashin hankali, dan hakan kan iya taɓa zuciyarsu kai tsaye. Amma a gidansu sam ba'a damu da hakan ba. Ɓacin rai kullum sai Auwwa ta kasa mata a fai-fai ta ɗauka.

“Ko ba za ki je ba ne?”

Ganin Auwwan na shirin ɗaukan madoki ya sa ta yi saurin girgiza kai.

“A'a zan je”

Ta rufe leɓenta ƙwalla na ƙara sauƙo mata. Ba tare da tace komai ba ta ja siraran ƙafafunta da ba su cika ƙwari da lafiya ba ta ɗauki hijabinta. Ta saka. Sannan ta fita waje tana kallon yanda rana ta baza duniya.

Da ace tana da gata da a mashin za ta je kasuwar. Amma a halin da take ciki na magen maƙota ma ta fita muhimmanci ba za ta samu wannan gatan ba. Ba komai take hasasowa ba face nisan dake tsakanin gidansu da kasuwa.

A abin hawa ma tafiyar ba kaɗan ba ce, ballantana kuma a ƙafa. Ga kuma yanda rana ta ƙwalle a sama, kamar ba lokacin hunturu ba, duk da sanyin ya fara ja baya. Ga ciwon baya ga na ƙafa, ga kuma na jiki da na zuci.

Haka ta ci gaba da daurewa tana tafiya. Idan ta gaji sai ta samu gefen hanya ta zauna ta huta, kafin ta tashi ta ci gaba da tafiya. Da haka har ta iso titin ƙofar fada. A nan ɗin ma sai da ta zauna ta huta. Tana ta haki, ga bayanta da take jin kamar zai karye.

Kuma idan aka raba tafiyarta biyu, ba ta ɗauki kashen ɗaya ba, sai dai a kirata da kwata. Hawaye ne ya zubo mata. Ta kai hannu ta share, sannan ta raba kanta da wannan hutun na jaki kaya a ka. Ta ci gaba da jan ƙafarta da ƙyar... Har ta hau kan titi a ƙoƙarinta na tsallakawa...

A dai-dai lokacin kuma wani mummunan haɗari ya faru, a tsakiyar titin, a tsakiyar gari, a tsakiyar jama'a da ma duk wani me wucewa.

*.      *.      *.   

Gambo ne da uban gidansa, wato me napep ɗin da yake ba shi sojan haya. Suka ɗebo wasu fasinjoji mutum biyu. Gambo ya juya ya kalli ogansa yana faɗin.

“Oga ba na jin Auwwa za ta iya bada kuɗin nan... Ba ka san Auwwa ba ne, masifar son kuɗi gareta kamar me?”

Ogan ya yi murmushi.

“To ai shikenan. Sai ka yi ta zama a haka, kana hawa napep ɗin sojan haya. Ka je ka sha baƙar wahala, ka dawo a ɗauki kuɗin da bai taka kara ya karya ba a baka a matsayin sallama!”

Gambo ya mayar da hankalinsa kan tuƙinsa. Yana nazarin maganar ogansa. A ƙalla yanzu an kai kusan shekaru biyu kenan da yake ta ƙoƙarin siyan napep tasa ta kansa. Amma babu hali, saboda yanda Auwwa ta kasa ta tsare a kan kuɗinta.

“Me napep a Gagulmari fa za ka sauƙe mu!”

Ɗaya daga cikin fasinjojin ta faɗa. Hakan ya sa ya ɗan juyo ya kalleta, sannan ya amsa.

“To Hajiya”

Ya faɗa yana juya kan napep ɗin. Dan harsun ɗan gota unguwar Gagulmarin. A kan titin ƙofar Arewa ya sauƙe su. Suka biyasu kuɗinsu, sannan suka juya kan napep ɗin zuwa ƙofar fada.

Haka suka ci gaba da hira shi da ogansa. A kan mallakar napep ɗin da ya kamata ace ya yi, yana magana yana ɗauke kai daga kan tuƙin da yake. A haka har ya buge wata yarinya dake shirin tsallaka titin ƙofar fada ba tare da ya lura ba.

Duk da ya tsorata bai sai ya kasa guduwa ba, amma kuma cikin rashin sa'a sai jama'ar dake wurin suka yi caraf suka kamasu su biyu...


HALIMA POV.

Hannu ta kai ta ɗauki jakarta. Ta rataya a kafaɗarta, saboda lokacin tashinsu aiki ya yi. 

“Kairat sai gobe”

Ta yi wa ƙawarta sallama tana ɗaga mata hannu. Ita ma Kairat ɗin hannu ta ɗaga mata. Tana shirin wucewa, hirar da cashier da wata ma'aikaciya suke yi ta ɗauki hankalinta. Hakan ya sa ta tsaya tana sauraronsu.

“... Wallahi dai kam haka na ji manager ya faɗa. Wai za ayi ragin ma'aikata!”

Lokaci guda ta ji gabanta ya faɗi. Dan haka kawai zuciyarta ta raya mata cewar ita ma tana cikin waɗan da za'a sallama. Ita kuwa idan aka sallameta ina za ta je ta samu wani aikin?. Wannan ɗin ma da ya aka same shi?. Ballantana kuma ace ta rasa shi... Gabanta bai tsananta faɗuwa ba sai da ta ji cashier na faɗin.

“Kuma a yanda Amina ke faɗa min wai waɗan da suka zo a ƙarshe-ƙarshen nan za a kora!”

Ido ta zaro tana faɗin ‘Inna lillahi wa inna ialaihi raji'un’ a cikin zuciyarta. Sai ta kasa motsawa daga wurin da take. Ta ci gaba da baza ido har ta yi wani kyakkyawan gani.

Saboda a sanda idonta ya lula zuwa ƙofar shigowa ta ga sanda Mr. JJ ya shigo boutique ɗin. Gabanta ne ya sake faɗuwa. Musamman da ta tuna rabuwarsu ta jiya. Hannunta na dama da ya riƙe ta kalla, tana jin kamar har yanzu hannayensa na kan wurin... Sai ta yi saurin goge ƙwallar da ta zubo mata, sannan ta nufi hanyar fita a sace, wai duk dan kada ya ganta.


MU'AZ POV.

Tun da ya shigo boutique ɗin yake ta dube-dube ko zai ganta. Amma har ya ɗauki sweatern da ya zo dominta bai samu ganin nata ba. Har ya fara jin ba daɗi na rashin ganinta, saboda ya fara tunanin ko dai ta tafi gida ne.

Yana shirin nufar wurin cashier ya ci karo da ita tana tafiya a sukwane. Tana ganinsa ta taka birki tana ɓata fuska. Lokaci guda kuma ta juya za ta gudu. Sai dai kamar jiya, haka yau ma ya riƙo hannunta. Kuma kamar dai jiyan, yau ma sai da ta ji kamar ta yi hauka da ya riƙo mata hannu. Da ƙyar ta juyo suka haɗa ido. Sai kuma ta shiga bin kayan jikinsa da kallo.

Kamar dai yanda ta saba ganinsa ne, sanye da baƙar T-shirt, da kuma wandon kakin sojoji, sai wani baƙin boot irin nasu na sojiji. Kuma yau ma kansa ba hula. Sai sweater guda biyu da yake riƙe da su. Ta sake kallon fuskarsa tana zare hannunta daga cikin nasa.

“To wai mi ye?”

Ta tambaya tana turo baki gaba. Mu'az ya yi murmushi kawai yana kallon wannan fuskar.

“Kaya na siya a boutique ɗinku. Kuma ke nake so ki kai min mota!”

Sai ta ƙara turo baki gaba. Hawaye ko tun da ya ruƙota ta fara zubar da su.

“Ni lokacin tashi na ya yi”

“Okay. Bari in je na faɗawa oganku...”

Ya yi maganar yana shirin nufar office ɗin manager. Duk dan ya tsoratata, kuma ta tsorata ɗin, dan taku biyu kawai ya yi, ta yi saurin riƙo hannunsa ta dawo da shi baya. Ta ci gaba da ɓata fuska tana faɗin.

“To ai ba sai ka je ba... Ka je ka biya, zan kai maka motar”

Ta ƙarashe tana ɗauke kai gefe. Bai sake ce mata komai ba, ya yi murmushi ya je ya biya kuɗin, sannan ya dawo ya sameta tsaye a inda ya barta, ya danƙa mata shopping bag ɗin da aka saka masa sweatern a ciki. Sannan ya yi gaba ya barta a nan.

Halima ta ɗaga jakar da ba wani nauyi gareta ba. Tsabar isa da gadara da take cin ransa, shi ya sa zai sa marainiyar Allah ta ɗaukar masa. Ta ƙarashe tana jan tsaki a ranta.

Sannan ta bi bayansa tana kumbure-kumbere, kamar kwaɗon da ya ke shirin yin kuka. Kasancewar ta san motar tasa ya da kai tsaye ta nufi inda motar take. Ganin ƙofar driver seat a buɗe yabsa ta nufi wurin. Zaune ta gan shi a cikin motar. Amma kuma ƙafafunsa na wajen motar. A gefe ta tsaya, sannan ta miƙa masa jakar.

“Ga shi”

Ta faɗi kamar me shirin fashewa da kuka. Mu'az da tun da ta fito yake binta da kallo ya sa hannu ya karɓi jakar. Tana shirin juyawa yace.

“Ba ki ji ba”

Cike da ƙosawa Halima ta juyo, ta buga ƙafarta a ƙasa.

“Dan Allah ka ƙyaleni ranka ya daɗe. An tashi aiki, kuma gida nake son zuwa”

Sai kuma ta kai hannu ta share ƙwallar da ta zubo mata. Ta juya masa baya, ta turo baki gaba tana harɗe hannunta a ƙirji. Mu'az ya yi murmushi. Sannan ya fito daga motar, hannunsa riƙe da bag ɗin da Na'im ya saka masa chocolate da cookies a ciki. Ya zagaya ta gabanta, ya jingina a jikin motar yana ƙarewa fuskarta kallo.

“Tambayarki zan yi”

Ta masa irin wannan kallon da yake sawa ya ji kamar ya tsaga ƙirjinsa biyu, ya ciro zuciyarsa ya yar ya huta, saboda yanda bugunta yake hargitsewa.

“Ina ji”

Ta faɗa tana sauƙewa hannunta da ta rungume. Sannan ta goge hawayenta.

“Me nene sunanki?”

Sai ta dube shi.

“Ai ka sani”

Ya jinjina kai.

“Na san sunanki Halima. Cikakken sunanki nake nufi”

Sai ta ja hanci tana juya kanta gefe.

“Halima Auwal Ali Kaska”

Ya yi murmushi. Sannan ya ɗauki chocolate ɗaya ya miƙa mata. Ta kalli chocolate ɗin. Sannan ta kalle shi.

“Ki karɓa”

Ta kai hannu ta karɓa, a sanda wata tambayar take biyowa baya.

“Ina ce unguwarku?”

Yanzu ma sai da ta masa kallon tsanaki. Sannan ta amsa.

“Da a Life Camp muke ni da iyayena. Bayan Allah ya musu rasuwa kuma sai na dawo wurin kawuna a Bwari!”

Ya kuma jinjina kansa. Sannan ya bata wata chocolate ɗin. Ita ma ta karɓa tana kallonsa kawai.

“A halin yanzu kina karatu?”

Mu'az ya sake tambaya. Saboda yana so ya san wani abu da ya shafi rayuwarta, ƙila shi ne zai nuna masa hanyar da zai bi domin gano abin da idanuwanta ke faɗa masa a duk sanda nasa idon zai haɗu da nata.

“Shekaru biyu da suka wuce na kammala FCT College of Nursing Sciences, Gwagwalada. Kuma a shekarar ne Allah ya yi wa iyayena rasuwa”

Ya kuma bata wata chocolate ɗin.

“Me ya sa malamar asibiti take aiki a boutique?”

Yanzu kuma sai ta kasa amsa masa. Ta yi shiru tana kallonsa. 

“Na gaji da amsa tambayoyin da ban san dalilinsu ba. Sai an jima”

Ta ƙarashe tana shirin raɓa shi ta wuce. Amma sai ya riƙo damtsen hannunta a wannan karon, ya dawo da ita. Mamaki zane a kan fuskar Halima take kallonsa. Wai shi me yake damunsa ne?. Haka kawai sai ya yi ta riƙeta?. Shi bai san me take ji ba a duk sanda zai riƙeta?.

“Gida zan tafi”

Ta faɗa tana turo baki.

“Mu je na kaiki”

Yanzu ma kallonsa ta sake yi.

“Ni ban sanka ba fa Malam JJ Ɗan Iya!”

Sunan da ta kira shi da shi ya sa ya yi dariya kaɗan.

“Ni kuma na sanki. Ki shiga mu je na kaiki”

Ta noƙe kafaɗa alamun ba za ta shiga ba. Lokaci guda Mu'az ya haɗe fuska.

“Get in, Idan ba haka ba zan mareki!. I'm running out of patience!. ”

Lokaci guda cikinta ya murɗa. Saboda ta tuna yanda ya mareta last time. Dan haka ta yi saurin ja da baya za ta sa kuka.

“Leemat ba na son gardama. With due respect. Get into the car”

Ta turo baki. Sannan ta buga ƙafa a ƙasa. Ta juya ta zagaya ɗayan ɓangaren, ta shiga gidan gaba tana hawaye. Shi ma motar ya shiga. Sannan ya miƙa mata jakar chocolate ɗin hannunsa. Ta ɗauka tana ta ɓata rai. Wanda suke hannunta ma a ciki ta sa. Ta kame kanta gefe, ta ƙi yin magana sai hawayen da take.

Shi ma bai takura da sai ta yi maganar ba. Har sai da suka iso Bawri. Sannan ya tambayeta layin gidansu a Dutsen Alhaji. Sai a sannan ne ta yi magana. Kuma suna isa ƙofar gidan ta shiga ƙoƙarin buɗewa ta fita.

“Baby girl!”

Cak ta tsaya daga shirin fitar da take. Saboda wani abu da ya faɗo a cikin kanta. A gaba ɗayan rayuwarta mahaifiyarta ce kaɗai ke kiranta da sunan. Hakan ya sa ta juyo ta kalle shi.

“Kukan na mi ye?”

Ta kai hannu ta goge ƙwalla tana ci gaba da tura baki.

“Ba kai ne ka min tsawa ba”

Kansa ya girgiza.

“Gardama kika yi. And i hate stubbornness. Amma ki yi haƙuri”

Ta ci gaba da tura baki tana kumbura shi.

“Ki haƙura da wuri, saboda kar ki sake shigo min ciki tunani ki fitineni”

Ta kuma kallonsa.

“To na haƙura. Kuma na gode”

Tana kaiwa nan ta fice daga motar. Zuciyarta cike taf da farin cikin wannan kyauta da ya mata ta chocolate da cookies. Saboda abu ne da ta daɗe ba ta sa a ido ba, ballantana har ta kai ga sha. A ɗaya ɓangaren kuma tana cike da fargabar batun rage ma'aikata da za ayi a boutique ɗinsu. Shi ma wannan batu ya hana zuciyarta sukuni. Har ta shige gidan Mu'az na kallonta yana murmushi.

“Rigima Baby girl”

Ya faɗa yana shafa gajerar sumar kansa. Yana shirin tayar da motar kiran Faruk ya shigo wayarsa. Hakan ya sa ya fasa ya ɗaga wayar.

“Kaigama what's up?”

Daga ɗayan bangaren Faruk yace.

“Yanzu Muktar ya kirani. Ya sanar min da cewa yana son ganinmu ni da kai da gaggawa!”

Mu'az ya ɗan sosa kan hancinsa yana duba agogo.

“Okay a ina zan sameka?”

“Ina gida. Ka zo ka ɗaukeni sai mu wuce headquartern”

“Okay”

Daga haka ya sauƙe wayar. Sannan ya tayar da motar ya nufi gidan Faruk.


MUKTAR POV.

Zaune yake cikin office ɗinsa. Yayin da Faruk da Mu'az ke zaune a kan kujerun dake gaban teburinsa. Tun da suka zo headuatern, suka ritsa shi da tambayoyi na me ya same shi.

Saboda ganin raunukan da suke a jikinsa. Hannunsa na hagu da yake da tabbacin ya karye ya kuwa karye ɗin. Dan yanzu haka sai da aka yi wa hannun ɗori a asibiti. Ban da sauran wuraren da suka raunatu a jikinsa.

Saboda jiya har ƙarfe sha biyu suna asibiti shi da Walid da Ali. Kuma duk da yanda likitocin suka so ya zauna a asibitin ƙi ya yi. Saboda ba ya jin zai bar abin da ya faru ya tafi a banza. Dole ne ya ɗauki matakin gaggawa, a yanzu sun kuskure wurin halaka shi, wata ƙila nan gaba Allah zai iya basu nasara.

Ba mutuwarsa ce abar tsoro a wurinsa ba. Ya san cewa ko wani mai rai ƙarshen rayuwarsa a duniya mutuwar ce. Kamar dai yanda mahaifinsa ya rasu ya bar su shi da ƙaninsa da kuma mahaifiyarsu. Abin da zai fi ƙona masa rai shi ne da zai mutu ya bar Mariya da abokin aikata kisanta a raye, suna cutar Faruk da kuma sauran al'umma...

“Mukhy!”

Mu'az ya kirashi da ɗan ƙarfi, ganin kamar tunaninsa ya yi nisa da gangar jikinsa. Hakan ya sa ya dube shi da sauri yana amsawa.

“Na'am!”

“Ina ka tafi?”

Mu'az ya tambaya yana watsa hannu a iska. Muktar ya girgiza kansa yana ɗora hannunsa a kan table ɗin dake gabansu. Ya furzar da huci kaɗan. Sannan ya dubi Faruk, ya dawo ya dubi Mu'az.

“Kaigama!”

Faruk ya gyara zama yana faɗin.

“Na'am Mukhy!”

Muktar ya kalli Mu'az.

“MJ!”

“Umm!”

Shi ma ya amsa. Muktar ya jinjina kansa. Yana son sanin ta inda zai fara musu bayani a kan wata makusanciyarsu ita ce me laifin da suka daɗe suna nema ruwa a jallo.

“Kaigama! MJ!. Ba na so na zama mutum na farko da zaisanar da ku wannan mummunan labarin!... Dan haka zai fi kyau ku kalla da idonku, kafin bayanina ya biyo baya!...”

Su dai kallonsa kawai suke da rashin fahimta. Kuma duk sun ƙagu ya faɗa musu dalilinsa na yin kiransu. Ba su ce komai ba har ya juyo musu screen ɗin laptop ɗin dake kan teburin. Sannan ya naɗe hannunsa yana kallon fuskokinsu.

A lokacin da videon ya kai ƙarshe. Ba a ce a tsakanin Faruk da Mu'az wa ya fi wani shiga shock ba. Kallon juna kawai suka yi baki a sake. Kafin Mu'az ya yi ƙarfin halin kai hannunsa ya sake kunnawa.

Tunaninsa, zuciyarsa, da duk wani abu me faɗa a ji a jikinsa na faɗin wannan ba ƙanwarsa ba ce. Wannan ba Mariya ba ce. Wannan ba ƙanwarsa da ta fi kowa acikin ƙannensa soyiwa a ransa ba ce. Sam ba ita ba ce!... Ya ma za ayi ta kasance Mariya Jibrin Gimba?.

Shi dai Faruk ba irin wannan tunanin yake ba. A kallo ɗaya da ya yi wa videon ya gane matarsa. Saboda ya santa, ya kuma san wacece ita. Amma abin da bai gane ba shi ne, me ya sa Mariya za ta sace Munira, har ta kai ga kasheta?.

Sannan wannan mutumin da suke tare da shi, waye shi?. Me zai sa matarsa da ba za ka yi tunanin idan ka sa mata hannu a baki ba za ta ciza ba ta yi kisan kai?... Yanzu har Mariya za ta iya kashe wani?. Me ya sa?. Me zai sa ta kashe Munira?. A tare suka sake kallon juna, sannan suka kalli Muktar da shi ma yake kallonsu.

“Na san kallon wannan videon zai sa tarin tambayoyi a cikin kawunanku... Tabbas wannan Mariya ce. Matarka Kaigama, ƙanwarka MJ. Kuma...”

Bai kai ga ƙarasawa ba. Mu'az ya miƙe tsaye, sannan ya shaƙo wuyansa ya miƙar da shi tsaye yana jin kamar ya kashe shi ya huta. Sai huci yake yana jin zuciyarsa na zafi.

"How dare you talk about my sister in that tone!?”

Ya faɗi a kausashe. Muktar bai ce komai ba, kuma bai yi yunƙurin ƙwatar kansa ba. Saboda ya san ko shi aka zo aka samu da zancen cewa Walid ya yi kisan kai zai iya shiga cikin halin. Da ƙyar Faruk ya cire hannun Mu'az a wuyan Muktar, ya ja shi baya ba tare da ya ce masa komai ba.

“I can't believe he thinks Mariya is responsible for Munira's death!... And... and!”

Ya kasa ƙarasawa yana jin idonsa na cika da ƙwalla. Amma kuma ba ta zubo ba. Har ji yake numfashinsa na shirin ɗaukewa. Ya yi shiru kawai, yana fitar da iska daga huhunsa da ƙyar, kamar me ciwon zuciya.

“Get seated”

Faɗin Faruk yana zaunar da shi a kan kujera. Zaman ya yi yana dafe kansa da ya fara sarawa. Da ma shi haka yake, daga zarar ransa ya ɓaci zai fita hayyacinsa gaba ɗaya, idan bai yi sa'a ba ma sai ya kwanta jinya.

“Ina jinka Muktar”

Faruk ya haɗe kalaman yana haɗiyar yawu da ƙyar. Saboda jin wani abu ya toshe masa maƙoshi. Shi bai faɗa cikinsa ba, kuma bai fito ta bakinsa ba. Muktar ya zauna, sannan ya ci gaba da faɗin.

“... Na samo wannan videon ne a unguwar da aka sace Munira. Na same shi ne daga wurin wani yaro da a lokacin da aka sace Munira ya yi recording videon... A lokacin da na samu vedion ban yi ƙoƙarin sanar da kowa ba face Ali mataimakina, wanda tare da shi muka je. Abin da ya ba ni mamaki shi ne a wannan ranar wani ya biyoni gida yana ƙoƙarin kasheni. Amma Allah ya taimakeni na tsira. Sai dai kuma a daren jiya Mariya da wannan mutumin na cikin videon ne suka zo har unguwar mu. Kuma na gansu, sannan su ne suka bigeni da mota. Har na samu waɗannan raunikan na jikina... Shi ya sa na ce ba zan yi ƙasa a gwuiwa wurin sanar da ku wannan gaskiyar ba!”

Faruk ya dafe kansa. Tunanin abin da ya faru tsakaninsu jiya ya dawo masa. Ke nan jiya da daddare kashe Muktar ta tafi?. Innalillahi wa inna ialaihi raji'un. Ya furta yana murza goshinsa. Mu'az kuwa bai sake cewa uffan ba. Sai yatsun hannunsa da yake murzawa idonsa na sauya kala zuwa ja.

-------------------------------

_Wato a wasu lokutan. Abubuwan da ba mu yi zato ba su ne suka cika faruwa da mu._

_Irin haka ce ta faru ga Faruk da Mu'az._

_Shin! Wani dabi ne zai ɓarke a haɗejia, tsakanin Gambo da Maimuna da kuma Auwwa?._

_Shin, wani hali kuke tunanin Halima za ta shiga idan aka sallameta a aiki?._

_Me zai faru tsakanin Mariya da Faruk?._

_Sannan Mu'az, dan shi kam ya fi Faruk fusata._

_Yaya Mariya za ta yi domin wanke kanta a idon yayanta da kuma mijinta, da ma sauran jama'ar duniya da za su sani?._

_Shin, kuna ganin cewa, kisan Munira zai zama kisa na ƙarshe da Mariya za ta aikata?. Ko za ta ci gaba da zama a ƙungiyarsu ta bayin Shaiɗan!?._

_Hummm!_

_Akwai magana. To, ga duk wanda yake son sanin amsoshin waɗannan tambayoyin, sai ya biya ₦300. Tun kafin tafiyar nan ta wuce ku._

_Kun san daga ganin tafiyar nan ba ta wasa ba ce, dan har yanzu ba mu yi komai ba. Kuma ina me muku tabbacin ba za ku yi da na sanin siyan wanna littafi ba. Kun san alƙalamin Candy akwai suger._

•••   •••   •••

*Zan yi amfai da wannan damar, wurin gode muku, SALMANIANS. Kun san da cewa ku ne on top a ƙalbina. I love you like wujiga-wujiga. Ina sonku fiye da irin son da kuke min*

Ga duk wanda ya shirya dan ayi tafiyar nan da shi, zai ₦300 kacal. Ta wannan account details ɗin da zan rubuta. Idan kuma har ya zama complete document sai dai ku biya ₦500.

5487270431
Salma Isah
Moniepoint 

Shaidar biya kuma via.

08130172702.

Sai na ji ku SALMANIANS.

Best regards.
*SALMA AHMAD ISAH*
*(CANDY🦋)*

